
Fanolorana
Ity printy izay vita ity dia atolotra ho an’ny vahoakan‘ny Afirika, olona izay ho tonga maodely amin’ny fananganana fiangonana, fanantenana sy fahitana.
Ho an’ny olona izay mampiseho ny teny fikasana ny DAWN vaoavao.
Fanafarana ny Boky:

Teny fampidirana

Taorian’ny roa ambin’ny roapolo taona naha mpitandrina ahy sy nandraisako anjara tamin’ny fananganana fiangonana mihisa 38 nandritra io fotoana io dia matetika aho nanontany tena hoe “Ahoana no ataon’ny hafa rehefa hanangana fiangonana?” Tsy tena mbola nahatsapa mihitsy aho hoe tokony hanoratra mikasika izany zavatra izany fa tsy ela akory izay dia nametrahan’i Tompo vesatra tao am-poko aho ny amin’ny hizarako momba io lohahevitra io sy ny zavatra nolalovako indrindra izay mifandraika amin’ny toe-javatra misy eto Afrika. 

Indray maraina àry, teo am-pisakafoanana no nilazako tamin’ny fianakaviako fa eo am-panoratana ny toro-lalana vaovao mikasika ny fananganana fiangonana aho. Ilay zanako roa ambin’ny roapolo taona, Danie Jr. no nanamarika fotsiny fa “tena ilaina tokoa ve izany ry Dada? Fa tsy mandeha ho azy ve izany! Maninona raha manafaka olona vitsivitsy fotsiny ho amin’ny famonjena ianao dia manangana fiangonana dia izay foana no atao hatrany hatrany” Nampihomehy anay rehetra tokoa izany, ary nolazaiko taminy fa marina tokoa izany voalazany izany ary tokony mandeha ho azy tokoa! Tena fototra iorenan’ny fanambadiana ny manan-janaka ary torak’izany koa ny amin’ny Tenan’i Kristy, tena zava-dehibe ho an’io “tena” io ny manan-janaka. 

Koa inona àry no tena tsara atao hoy izy faly erý. Nahafa-po azy ny valin-teniko hoe “Anaka, raha toa ka tsy mahafantatra momba izany mihitsy ianao ary raha afaka miteraka ianao rehefa manambady dia ho ataonao ve izany?”

Maro ireo fiangonana amin’izao fotoana izao no tsy mahalala fa tena ilaina ny tsy maintsy hitomboana ho maro an’isa ary izay no antony nahatsapako fa tena ilaina maika ny hanoratana ity toro-lalana ity. Tiako raha ny mpitandrina tsirairay sy ny fiangonana tsirairay no mahafantatra fa tsy ilàna fahalalana manokana akory ny fananganana fiangonana. Zavatra voajanahary izany!

Mino aho azo hamarinina ao amin’ny Soratra Masina izany ary hanampy anao tokoa hahafantatra fa tsy hoe hevitra tsara fotsiny izany fa tena manana fototra ara-baiboly mihitsy izany Iraka Lehibe izany ao amin’i Matio 28:19. Tsy teolojianina akory aho fa kosa tena mino amin’ny foko rehetra fa tena tanjon’i Ray sady ao anatin’ny fony ny hanosika sy hanentanana antsika mba hamintantsika ny asa izay nomeny antsika.

Raha tsy miray fo Aminy isika momba ireo fanahin’olona very dia lasa hanohy ny fananganana fiangonana izay tsy mahalala afa-tsy ny tenany ihany isika ka ho lany hery amin’ny olona efa voavonjy izay tonga hanafana fotsiny ny dabilio-piangonana ary handany hery foana isika amin’ny famalifaliana azy ireo mba hiverenany indray ny alahady manaraka tonga haka bebe kokoa ho an’ny tenany indray. Ny fitoriana filazantsara sy ny fanatanterahana iraka dia miseho any ivelan’ny fiangonana ary entin’olom-bitsy mahatsapa fa nahazo antso amin’izany fa ny akamaroany dia tonga kosa hisehoseho fotsiny.

Rehefa avy nitety firenena 23 aho ary nitory tamin’ny fiangonana aman-jatony, dia nahatsapa fa tsy mitovy daholo ny fiangonana. Maro ny fiangonana mihetsiketsika sy miparitaka vetivety eran-tany, manangana fiangonana amin’ny toerana mbola tsy ahitana mihitsy. Ao anatin’izany dia misy olona manokana ny fiainany amin’izany asa izany ka manova ny mpiara-monina aminy, ny tananany sy ny fireneny.

Mety ho tonga tahaka ireny ny fiangonanao araka ny filazan’i Danie Jr. hoe “tsotra fotsiny!”. Tohizo ny famakianao ity boky ity dia manome toky anao aho fa rehefa tonga any amin’ny farany ianao dia hiaiky hoe “tsotra fotsiny!”

DANIE VERMEULEN

Ny Fototra Ara-Baiboly Amin’ny Famenoana Ny Fananganana Fiangonana
« Ary Andriamanitra nitso-drano azy hoe: Maroa fara sy mihabetsaha ary mamenoa ny tany, ka mampanompoa azy… » (Genesisy 1:28)

Alohan’ny hamaritana ny fototra iorenan’ny fananganana fiangonana araka ny Baiboly isika dia mila manontany tena hoe “Inona no tanjon’Andriamanitra ho an’izao tontolo izao?” 

Rehefa mazava tsara amintsika ny ao anatin’ny Fony mikasika ny fahaverezan’izao tontolo izao dia hanomboka hankasitraka ny Tetik’adiny isika.

NY IRAKA nomena an’i Adama sy Eva

Adama sy Eva dia noharian’Andriamanitra hitovy endrika aminy,  feno ny Voninahiny sy maneho ny Fahamarinany, izay voafehin’ny baiko tokany hoe: «Maroa fara sy mihabetsaha ary mamenoa ny tany, ka mampanompoa azy… » .
Nomena azy ireo tamin’ny noharian’azy ny fahafana hanaranaka araka ny karazany. Niandrasana tamin’izy ireo ny hampiasa izany toetra voajanahary izany mba hamenon’izy ireo taranaka mitovy endrika amin’Andriamanitra ny tany. Izany no fiandohan’izao tontolo izao, tany feno olona araka an’Andriamanitra, taranak’olombelona manana fifandraisana tsy mitsahatra amin’ilay namorona azy, taranaka manjaka amin’ny biby rehetra.

Tsy hevitr’Andriamanitra ny hampifangaro ny olony amin’ny hafa fa ireo ihany no taranaka nofidiny hitombo sy hameno ny tany. Izany no mety hampitombo ireo taranak’ireo noharian’Andriamanitra araky ny Endriny izay miaraka miasa am-pifaliana Aminy amin’ny fihariana amin’ny alalan’ny fahefana voajanahary napetraka tao anatin’izy ireo

Hatramin’izao dia mbola ao anatin’ny ray aman-dreny tsirairay avy ny miandrandra hanana faramandimby. Ny zavatra mahafinaritra dia ny fahalalan-dry zareo ny anjara raisiny ao amin’izany fihariana mahatalanjona izany.

Ny hevitry ny Ray dia ny hiparitahan’ny taranak’olombelona hameno ny tany. Ny Tanjony dia ny hameno olona ny tany, olona maneho ny Voninahiny, milomano ao anatin’ny fahamarinana sy manana fifandraisana akaiky sy tanteraka amin’ny Ray.

Saingy, indrisy fa ny tantara mampalahelo dia ny fahalavon’ilay Adama voalohany tao anatin’ny fahotana sy ny fahafatesana ka nitarika ny taranany sy ny faramandimbiny tao amin’izany koa. Nanova ny fon’Andriamanitra momban’izao tontolo izao ve izany? Tsia dia tsia tokoa. Nanomboka tamin’ny fanambaran’Andriamanitra hoe “Dia hampifandrefesiko ianao sy ny vehivavy ary ny taranakao sy ny taranany: izy hanorotoro ny lohanao, ary ianao kosa hanorotoro ny ombelahin-tongony” (Genesisy 3:15), ny Ray dia nametraka tetika entiny hamonjena ny olony sy handavona tanteraka an’i satana. Tao anatin’ny fotoana fohy monja dia nanakoako tao an-danitra nanavatsava ny mandrakizay ilay fanambarana milaza ny teny fikasana momba ilay Adama farany  izay hanorotoro ny lohan’i satana.

Ny IRAKA HOAN’ILAY Adama farany

Koa inona ary no hifandraisan’izany amin’ny fananganana fiangonana? Aoka ilay Adama farany no hamelabelatr’izany amintsika. Noraisiny ho andraikitra ny hamerina amin’ny laoniny ireo zavatra rehetra efa noheverin’i Ray ho antsika (Asan’ny Apostoly, 3:21).

Ny fikasan’ny Ray dia ny hahita ny olona rehetra ho voavonjy sy hahalala ny marina.

Kristy, ilay Adama farany dia tonga hanavotra antsika ho afaka amin’ny fatotry ny fahotana sy ny fahafatesana. Tamin’ny nanekeny ho fanamarinana ho antsika dia niverina ny Fahamarinana. Tonga hampitoetra ny Fanjakan’Andriamanitra etý an-tany sy any an-danitra IZY.

“maroa fara…”

Ny andraikitra nomena ilay Adama voalohany dia hoe “maroa fara…” Ny voasoratra momba ilay Adama farany dia hoe “Izy no endrik’Andriamanitra tsy hita, ny Lahimatoa talohan’izao zavatra rehetra izao” (Kolosiana 1:15). “Ary Izy no Lohan’ny tena, dia ny fiangonana; Izy no voalohany, dia ny Lahimatoa tamin’ny maty, mba ho Lohany amin’ny zavatra rehetra Izy” (Kolosiana  1:18). Maneho ny fahafahany mitombo Jesosy amin’ny alalan’ny tenany dia ny fiangonana. Tahaka ilay Adama voalohany izay noforonina mba hihamaro sy hampitombo ny taranaky ny zanak’olombelona, dia torak’izay Ilay Adama farany izay natao hanana fahafahana hitombo amin’ny alalan’ny Tenany (fiangonana) manerana ny tany. Hoy Izy hoe “...haoriko ny fiangonako; ary ny vavahadin’ny fiainan-tsi-hita tsy haharesy azy.”(Matio 16:18).

Ny mpaminany Habakoka dia nanambara ny tanjon’ny Ray momba ny tany raha nilaza “fa ny tany ho feno ny fahalalana ny voninahitr’i Jehovah, toy ny fanaronan’ny rano ny fanambanin’ny ranomasina” (Habakoka 2:14). Ahoana ny fomba hanatanterahan’i Ray izany raha tsy manao ny fofombadiny (ny fiangonana)? Ny fiangonana no mitondra sy taratry ny Voninahiny. Izao no hambaran’I Paoly ao amin’ny epistily nosoratany ho an’ny Korintiana “fa isika rehetra kosa amin’ny tava tsy misarona dia mijery ny voninahitry ny Tompo toy ny amin’ny fitaratra, ka ovana hahazo izany endrika izany indrindra avy amin’ny voninahitra ka ho amin’ny voninahitra, toy ny avy amin’ny Tompo, dia ny Fanahy.” (2Korintiana 3:18)

“…sy mihabetsaha…”

Nanatanteraka ny tanjon’ny Ray ilay Adama farany tamin’ny firoboroboan’ny isan’ny Fiangonana manerana ny tany. Noho izany fitomboany eran-tany izany dia mandray ny fahalalana ny voninahitry ny Tompo ny tany. Ny fihabetsahan’ny fiangonana izany dia mitondra ny fanatrehan’i Kristy indray eo amin’ny tanàna iray. 

Raha ny marina izany dia tsy maintsy ho vokatry ny fiainan’ny fiangonana izany ny fananganana fiangonana tahaka ny maha vokatra voajanahary ny fifandraisan’ny mpivady ny fananana taranaka. Izao no voasoratr’i Stuart Murray, “ny fananganana fiangonana tsy mitsahatra dia mahatonga ny filazana fa ny fitomboana dia tahaka ny taova rehetra izay tsy maintsy mitoetra lalandava ao anatin’ny vatana. Ny fiangonana salama dia tsy mianina fotsiny amin’ny fampivelarana ny ao anatiny na amin’ny fampitombona ny isan’ny olona ao aminy, na ny akony eo amin’ny fiaraha-monina, fa fanehoana tsotra ny fiainany amin’ny fomba sy endrika vaovao”

Ellis sy Mitchell dia nilaza fa “raha misy fiangonana tsy mikasa ny hitombo na tsy manantena izany mihitsy, na manao izay tsy hahatanteraka izany, dia ho lasa momba izany fiangonana izany”..
 Afaka hitarintsika izany hevitra izany amin’ny filazana fa ny fiangonana izay tsy mandray anjara amin’izay mety ho tetik’asa mikasika fananganana fiangonana, dia tokony ho heverina ho fiangonana tsy ara-dalana ! Tahaka ny filazan’i Stuart Murray fa “tsaratsara kokoa angamba ny hiheverantsika fa ara-dalàna ny fitombomboan’ny fiangonana amin’ny alalan’ny fananganana fiangonana ary ny ezaka atao mba hitazonana ireo rafitry ny fiangonana izay niorina nandritra ny taranaka maro dia tsy ara-dalàna sy manahirana.”

Satria ny fiangonana no vatana noho izany dia manana ny ilainy rehetra izy « ADN » hafahany mitombo sy miteraka. Ny azontsika hamintinan’azy dia hoe “fiangonana reny” ny fiangonan’i Jerosalema sy Antokia.

Ny ohatra tsara indrindra anefa dia ny fiangonana ao Antokia. Tamin’ny alalan’ny fananganana fiangonana nataon’i Barnabas, sy i Paoly indrindrindra, dia maro ny fiangonana naterak’ireo  fiangonana teo an-toerana ireo.

Ny fiangonana no niandohan’ny asa fanompoana nataon’i Paoly. Nandray ny vokatry ny asan’ny fiangonana nefa tsy hisalasalana fa nanantena izy fa hisy ny fiparitahan’ny fiangonana.

Nosoratan’i Paoly tamin’i Timoty hoe “Ary izay zavatra efa renao tamiko teo anatrehan’ny vavolombelona maro dia atolory ny olona mahatoky, izay hahay mampianatra ny sasany kosa” (2Timoty 2:2) Tsy nijanona ho fanantenan’i Paoly fotsiny ihany izany fa tena nitranga tamin’ny toerana maro tokoa. Niseho izany tany Tesalonika (1Tesaloniana 1:8) – Nanomboka fiangonana i Epafra tany Kolosy (Kolosiana 1:7) ary olona hafa koa no nanangana fiangonana tany Laodikia (Kolosiana2:1).

Hoy Jon Haley, “ho an’i Paoly ny fahatokiany amin’ny fanatanterahana ny Iraka Lehibe dia misy lanjany betsaka noho ny fitoriana ny Filazantsara etsy sy eroa. Izany hoe, fanaovana asa  mifampitohy izay mamokatra fiangonana maro sy matotra”. Tsy manitatra akory isika raha milaza, araka ny hevitr’i Paoly, fa mitaky fananganana fiangonana ny “fanaovana ny firenena rehetra ho mpianatry ny Tompo” (Matio 28:19)”

Mitatra amin’ny alalan’ny fitombon’ny fiangonana ny fanjakan’Andriamanitra
‘…mamenoa ny tany ary mampanompoa azy …’
Kristy, ilay Adama farany, dia nitory Ilay Fanjakana vaovao, (Matio 4:17) Ny tanjon’ny Ray ho an’ny olony hoe “mamenoa ny tany ary mampanompoa azy” dia voasoritra mazava teo amin’ny Asa sy ny Tenin’i Jesosy.

Misy foto-pinoana ara-bakiteny ny amin’ny teny hoe “famenoana” hita ao amin’ireto andinin-tsoratra masina manaraka ireto:
“Nisy lehilahy nirahin’Andriamanitra, Jaona no anarany. Izy tonga ho vavolombelona hanambara ny Mazava, mba hinoan’ny olona rehetra noho ny teniny.” (Jaona 1:6-7)
“Ary Izaho, raha asandratra hiala amin’ny tany, dia hitaona ny olona rehetra hanatona Ahy.” (Jaona 12:32)

“Izany no tsara ka ankasitrahana eo imason’Andriamanitra, Mpamonjy antsika, Izay tia ny olona rehetra ho vonjena ka ho tonga amin’ny fahalalana ny marina.” (1Timoty 2:3)

“Ary hotorina amin’izao tontolo izao ity filazantsaran’ny fanjakana ity ho vavolombelona amin’ny firenena rehetra, dia vao ho tonga ny farany” (Matio 24:14)

“…ataovy mpianatra ny firenena rehetra…” (Matio 28:19)
“…efa naseho ankehitriny tamin’izay soratry ny mpaminany, araka ny didin’Andriamanitra mandrakizay, ka nampahafantarina any amin’ny firenena rehetra hahatonga fa nekena ny finoana…” (Romana 16:26)
Ny toriteny voalohany nataon’i Jesosy dia nanambara ny Fanjakana vaovao (Matio 3:2). Nilaza Izy fa hanorina ny fiangonana ary ny vavahadin’ny fiainan-tsi-hita tsy hahatohitra Azy. Raha fintinina dia io Fanjakana vaovao io dia fitambarana  fiangonana maro ary handresy ny fanjakan’ny fahamaizinina ary hamonjy ireo voafatotra amin’ny alalan’ny Fiangonany (Kolosiana 1:18; Efesiana 3:10-11; Romana  5:17)

Rehefa miseho ny fahazavana dia manjavona ny aizina. Rehefa aorina eo amin’ny toerana iray ny fiangonana dia tonga eo ny Fanjakan’Andriamanitra, hery mifanohitra avy hatrany amin’ny fanjakan’ny fahamaizinana, ary tonga hanatanteraka ny Irak’Ilay Adama farany, “…fa izao no nahatongavan’ny Zanak’Andriamanitra dia ny handrava ny asan’ny devoly.” (1Jaona 3:8b).

Faranako amin’ny teny nataon’i Dr. C. Peter Wagner5 hoe “ny fomba iray tena mahomby amin’ny fitoriana filazantsara eto ambanin’ny lanitra dia ny fananganana fiangonana vaovao”.”

Ny Stratejika Tsara Amin’ny Famenoana Ny Fananganana Fianangonana
Inona no atao hoe famenoana fiangonana?

Ny dikan’ny hoe « famenoana » dia ny asan’ny fiangonana entina hanatratrarana ny olona tsirairay, na iza na iza, araka ny fanambarana ao amin’ny 1Timoty sy 2Petera. Ireo toko ireo dia milaza mazava fa tian’Andriamanitra ny lehilahy sy ny vehivavy ary ny ankizy handre sy hahazo ny Filazantsara ary hanana fahafahana hino an’i Jesosy Kristy ka hanaiky Azy ho Tompo sy Mpamonjy azy. Ny lafiny iray tena lehibe eo amin’ny fiainan’ny Kristianina dia ny hanany toerana ao amin’ny fiangonana izay hahafahany mino sy mianatra  ny Tenin’Andriamanitra.

Ny Famenoana ny Fananganana Fiangonana (FFF) izay toerana tsy misy an’izany dia tena ara-baiboly tokoa.  Fanatanterahana ny Iraka Lehibe amin’ny alalan’ny (FFF) izany ka mahatonga ny olona rehetra na lahy na vavy na ankizy hanana fahafahana ny hanaiky na handre ny Filazantsara. Filazantsara izay ijoroan’ny fiangonana vavolombelona. Ny famenoana fiangonana ny toerana tsy misy fiangonana dia tanjona, paik’ady, asan’ny mpitandrina, mba hamenoana fiangonana ny firenena, ny faritra, ny tanàna sy ny vohitra ary ny manodidina rehetra; fiangonana izay hitondra ny Filazantsara amin’ny fomba fiteniny sy amin’ny alalan’ny kolotsainany.
Ny fanangana fiangonana dia manapotika ny efitrefitra rehetra

Asehoy ahy ny antokom-pinoana izay mihemotra dia haseako anao ny antokom-pinoana tsy mikendry ny hanangana fiangonana. Asehoy ahy ny firenena izay misy kristianina matory sy mihemotra dia asehoko anao ny antokom’pinoana ao aminy sy ny fiangonana ao izay tsy mba manana ny ho tanjona ny fananganana fiangonana. Tena mitombona izany eritreritra izany. Etsy an-danin’izany dia misy firenena maro amin’izao fotoana izao izay ahitana ny firoboroboan’ny fitoriana ny Filazantsara nony tonga  tao aminy ny antokom-pinoana sy ny fiangonana izay manana  ny ho tanjona manokana ny fananganana fiangonana. Ohatra azo raisina amin’izany ny tao Filipinina, Sina, Brezila (raha ny marina dia ny akamaroan’ny firenena ao Amerika Atsimo) sy Gana ary Zimbaboe. Isaky ny kontinanta eto an-tany dia misy hetsika hanangana fiangonana izay mandrava ny efitrefitra rehetra ateraky ny fanahy mpanohitra, hetsika mitondra ny Voninahitr’Andriamanitra sy ny fanatrehan’i Kristy eo anivon’ireo mpino ireo.
Jim Montgomery, Filoha Mpanangana ny asa-fanompoana mitondra ny anarana hoe “DAWN”, no tena manam-pahalalana indrindra mikasika izany lohahevitra izany. Nanana anjara toerana lehibe tamin’ny fampivelarana paik’ady tany Filipinina izy teo amin’ny fiandohan’ny taona 1970. Paik’ady izay nitondra fiovana tsy nisy toa azy teo anivon’ny fiangonana tany. Tamin’ny taona 1974, raha niisa 75 teo ho eo ny fiangonana sy ny mpitarika izay nanolotena sy niara-nifanaiky fa hanangana fiangonana iray isaky ny fokontany alohan’ny taona 2000, dia teraka ny hetsika antsoina hoe DAWN, teny fanafohizana midika hoe “Ho lasa mpianatra ny firenena iray manontolo”. Ho an’i Filipinina dia midika izay fa ao anatin’ny 26 taona dia hiisa 5000 ka hatramin’ny 50.000 ny fiangonana hitsangana !
 
Amin’ny volana febroary 2001 no hanaovan’izy ireo ny fankalazana : fiangonana miisa 50.000 no niorina tao anatin’ny 26 taona ! Goavana be ny fiatraikan’izany teo amin’ny firenena. Iza no nanao izany ? An’iza ny voninahitra ? Ny fiangonana, ny Fanjakan’Andriamanitra ao Filipinina ! Tsy nitsaha-nitombo izy ireo. Maro ireo antokom-pinoana no nampiseho fitomboana mihoatra lavitra an’ireo namany any amin’ny toerana hafa eran’izao tontolo izao. Fa inona no antony ? Satria nanana  tanjona ny hameno fiangonana ny fireneny izy ireo, izany hoe fiangonana isaky ny fokontany.

Famenoana fiangonana ny toerana mbola tsy misy

Ny tanjona amin’izany dia mikendry ny hampandray anjara ny tenan’i Kristy ao amin’ny toerana iray, tanan-dehibe, faritany na firenena, amin’ny fananganana fiangonana iray izay misokatra malalaka ho an’ny olona tsirairay mba hitarihana an’io firenena io ho lasa mpianatra (Matio 28:19). Eto dia tsy maintsy manamarika aminareo aho fa ny baiko nomen’i Jesosy antsika dia ny hahatonga ny firenena rehetra ho mpianany fa tsy ny hampianatra ao amin’ny firenena iray fotsiny akory. Izany hoe tanjona ho an’ny firenena rehetra izany. Noho izany, ny mampandray anjara ny tenan’i Kristy iray manontolo dia tena zava-dehibe.

Inona no antony hamenoana fiangonana ny toerana rehetra?

Ivelan’ny efa voalaza ao amin’ny Baiboly dia mbola betsaka ny antony ahafahana milaza fa ny fomba mahomby indrindra entina mitory ny Filazantsara dia ny famenoana fiangonana ny toerana rehetra tsy misy na tsy ampy fiangonana. Ndeha ho jerentsika ny santionany amin’izy ireny.

1. Haingana kokoa ny fitomboan’ny Fiangonana vaovao nohon’ny Fiangonana taloha.
Nahoana no mitombo haingana kokoa ireo fiangonana vaovao mihoatra ny fiangonana taloha? Satria matetika dia ny fitoriana ny Filazantsara no tena imasoan’izy ireo. Mitsofoka any amin’ireo tokantrano vaovao manana havana aman-tsakaiza ry zareo, ary raha mikasika ny trano dia manintona foana ny zava-baovao. Koa, manomboka izao àry, ataovy an-tsaina fa mora kokoa ny miteraka nohon’ny manangana ny maty
2. Mety hanome aina vaovao sy faherezana ho an’ny Fiangonanao ny fananganana Fiangonana
Ny fisian’ny zaza vao teraka ao an-tokantrano dia miteraka fihetanam-po lehibe. Tao Kawit, ao Filipinina, ny Fiangonana Batista Kawit izay naorina tamin’ny taona 1986 dia namory olona tsy nihoatra ny 50. Nony tonga tao ny mpitandrina Arman Dela Marced tamin’ny taona 1993 dia nidina ho 8 monja sisa ny isan’ny mpikambana! Nohon’ny fahalalan’ny mpitandrina Arman fa mora kokoa ny miteraka nohon’ny manangana ny maty dia nampiasainy ilay fiangonana maty mba hananganana fiangonana vaovao. Tao anatin’ny enim-bolana dia nahavita nanangana zana-piangonana nisy olona 60 izy tao Imus. Ny zavatra nahagaga dia, izany fiterahana izany no nitondra fifohazam-panahy tao amin’ny fiangonana tao Kawit. Lasa nitombo ho 96 tamin’ny fomba mahagaga ny isan’ny mpikambana tao!
3. Karazana fiangonana maro no ilaina
Tahaka ny olona ihany ny fiangonana, samy manana ny toetrany ny olona tsirairay avy. Matetika dia avy amin’ny mpitandrina izany. Ny foto-pinoana dia mitana toerana lehibe ary izany dia misy fiatraikany amin’ny soritry ny litorjia eo amin’ny fotoam-pivavahana. Andriamanitra, amin’ny fahendreny tsy mety lany, dia namorona karazana endrika fiangonana maro ka noho izany dia sarotra ho an’ny olona iray ny hilaza fa tsy mety mahita fiangonana antonona azy izy. Manangana karazana fiangonana betsaka fotsiny no anjarantsika, fiangonana manome izay ilain’ireo karazan’olona rehetra.

Tsara ny milaza etoana fa tena tsy hananantsika mihitsy ny fiangonana afaka manome ny ilan’ny tanora amin’izao fotoana izao. Ilain’izy ireo ny karazana fiangonana izay ahazoan’izy ireo aina sy mifanaraka amin-dry zareo na ny fomba fitafy, na ny karazan-kira tiany na ny litorjia izany. Tsy misy tsy mahalala fa ny endrika isehoan’ny fiangonana amin’izao fotoana izao dia tsy manintona velively ny taranaka ankehitriny.

4. Manokatra lalana ho an’ny karazana mpitondra vaovao ny fananganana fiangonana
Hoy Peter Wagner: “fiangonana maro no manamarina fa ny tena zava-dehibe miova ao amin’ny fitsipika fananganana sy fanitarana ny fiangonana iray dia ny fitondrana. Amin’ny ankapobeny, maro ireo fiangonana efa mijoro no nametraka tsy nahy fetra tsy azo ihoaran’ireo olom-piangonana sy laika. Vokatr’izany dia sarotra ny hisian’ny fiakaran’ny olona vaovao eo amin’ny toeran’ny mpitandrina. Kanefa maro ireo fiangonana vaovao no manokatra varavarana midanadana amin’ny asan’ny mpitandrina sy ny mpitarika feno fanamby ka ny tenan’I Kristy iray manontolo no hahazo ny tombotsoa vokatr’izany”.

5. Ny fananganana fiangonana dia manome aina ny antokom-pinoana
Ao anatin’ny boky mitondra ny lohateny hoe “Manangana fiangonana mba hampitombo ny vokatry ny fijinjana”, izay nosoratan’i Peter Wagner dia misy fanamarihana hoe “ireo antokom-pinoana rehetra tsy an-kanavaka, dia niantsoroka izany fananganana fiangonana izany teo aloha.” Maro tamin’ireo antokom-pinoana no niresaka momba ny fitomboan’ny fiangonana sy nanam-pikasana ny hanangana fiangonana nefa tsy nahatanteraka izany. Tsy nisy manko ny paik’ady na tetik’asa sady matetika be ambo-po loatra koa angamba ka tsy nitady fanampiana tamin’ny hafa mihitsy.

Betsaka ny zavatra nitranga nisongadina tao Afrika Atsimo izay hinoana fa hanana fiatraikany lehibe amin’io firenena io. Tsy nitsahatra nitarika sy nanentana ny  antokom-pinoan’i Dr. Isak Burger, ilay mpandamina ao amin’ny “Apostolic Faith Mission” (Asan’ny Finoana Apostolika), mba hamolavola ny  tetik’asa entina hampitombo ny fiangonana amin’ny alalan’ny fananganana fiangonana ary izany nefa tsy midika fa eo an-dalam-pihemorana izany antokom-pinoana izany !

Ny Fikambanan’ny Fiangonana Batista koa dia manana tanjona mazava voasoritra amin’ny fananganana fiangonana. Tao Bryanston, Afrika Atsimo, tamin’ny alalan’ny fiangonana kely iray izay mino ny fiasan’ny fanomezam-pahasoavan’ny Fanahy Masina (fiangonana karismatika) no nihatombohan’ny Asa Fanompoana niorina tamin’ny Fanekena Vaovao. Vokatr’izany dia aman-jatony amin’izao fotoana izao ny fiangonany manerana an’izao tontolo izao, ary lasa fomba amam-panaon’izy ireo isaky ny fiangonana tsirairay avy eo an-toerana izany. Ary ahoana ny amin’ireo mihemotra kosa? Ny azonao atao dia ny maka ny ohatry ny nataon’ny Fiangonana tany Angletera. Niditra tao amin’ny tetik’asa DAWN izy, ary rehefa tao anatin’ny fihemorana nandritra ny 20 taona dia mampiseho fitomboana mahatalanjona amin’izao fotoana izao.

6. Ny fananganana fiangonana no fomba fiasa tsara indrindra entina mitory ny filazantsara ao amin’ny firenena iray
Nahitana zavatra mahagaga ny fanadihadihana natao momba ny fitomboan’ny fiangonana tao Peroa (Amerika Atsimo). Nametraka tanjona ny hanangana fiangonana miisa 50.000 mandritra ny taona 2003 ry zareo, izany hoe fiangonana 6 isan’andro! Jereo anefa ny zava-niseho: 

· Tamin’ny taona 1989 niisa 5574 ny fiangonana, nitombo ka lasa 12.915 izany isan’ny fiangonana izany tamin’ny taona 1995, izany hoe nahitana eo amin’ny 15% eo ny fitomboan’ny salan’isa amin’ny taona iray izany.
· Tamin’ny taona 1989 natratra 750.000 ny fitambaran’ny isan’ny mpikambana tao amin’ny fiangonana rehetra. Vetivety fotsiny ny fitomboan’izany isa izany ka lasa 2.189.345 tamin’ny taona 1995, izany hoe salan’isa 19,55% eo hoe ao anatin’ny taona iray! 

Raha fintinina dia hita fa ny hafainganan’ny fananganana Fiangonana no mitarika ny fitomboana vetivety ny isan’ny mpikambana.
Tsy hitako izay tetika hafa fitoriana filanzatsara manana fiatraika ohatran’io eo amin’ny firenena iray! Raha tsy niditra tao amin’io tetik’asa DAWN io ny fiangonana tao Filipinina, dia angamba niisa 17.778 fotsiny ny fiangonana tafatsangana tamin’ny taona 2000 raha araky ny vinavina natao ary tsy tonga tamin’ny isa 50.000 mihitsy!

7. Afaka mitondra faharisihina bebe kokoa ho an’ny fiangonana efa mijoro ireo fiangonana vaovao
Mampalahelo ny milaza fa matetika rehefa misy fiangonana vaovao mijoro sy mihetsiketsika, dia miseho ny fanenjehina satria manahy ireo mpitandrina hafa sao mifindra ho an’ny amin’ireo fiangonana vaovao ny mpino ao amin-dry zareo. Ny toro-hevitra omeko ireny mpitandrina ireny dia izao: ataovy izay hananan’ny fiangonanareo ahitra maitso dia tsy hanjenjena ny ondrinareo. 

Matetika ho an’ireo fiangonana efa nisy nefa tsy mitombo mihitsy, dia miteraka “fanamby” ny fisian’ireo fiangonana vaovao ka manosika an-dry zareo hikarakara  bebe koa ny ondrin-dry zareo. Mahatonga ny olona ho liana bebe kokoa amin’ny fivavahana ny fisian’ireo fiangonana vaovao.

Ny zava-dehibe indrindra ho an’ny vondron’olona izay manana fiangonana mihoatry ny iray, dia ny fijerena ny fiangonana tsirairay ho anisan’ny tarika izay nantsoin’i Jesosy “handrava ny asan’ny asan’ny devoly” (1Jaona 3:8). Rehefa ny mpitandrina iray no afaka hivavaka mba hisian’ny mpiasa bebe kokoa dia tena lasa mpanompo ao amin’ny Fanjakan’Andrimanitra tokoa izy.
8. Ny fananganana fiangonana dia hitarika fijerena akaiky ireo olona very ary hampitsiry fo mangoraka azy ireny koa
Sarotra foana ny mino fa 90% ny fiangonana na maro mandany ny 90% volany, mihoatra aza, ho an’ny olona izay efa nandray famonjena. 90% amin’ireo mpitandrina no mandany ny fotoanany ho an’ny mpikambana ao amin’ny fiangonany izay efa voavonjy.

Ary mbola afaka hitanisa zavatra maro hoatr’izany foana isika. Tsy mandroso intsony ny fiangonana raha vao manomboka mikombona ka tsy misokatra amin’ny hafa ivelany intsony ny fiainany fa saron’ny fitadiavana sy ny tsy fananana. 

Tsy manana tanjona ho tratrarina intsony ireny fiangonana ireny fa manjary latsaka ao amin’ny fahazarana sy ny “fombafombam-pivavahana” nefa tokony ho anisan’ireo mpanetsika sy mpanentana ao amin’ny Fanjakan’Andriamanitra ry zareo.

Tamin’ny andron’ny fahazazako dia matetika aho no mandinika ny fanaon’ireny mpiasa amin’ny toerana fiompina ireny rehefa manangona ny alikan-dry zareo handeha hihaza isaky ny alahady hariva. Rehefa mbola tsy mahita bitro dia mifampilelaka sy misangisangy ry zareo, fa amin’ny fotoana ahitana ny bitro hadino daholo izany fa tsy misy mifampiraharaha intsony, mirohatra hamono ilay bitro sisa no fantatra. Toy izany koa no hita any amin’ny fiangonana izay tsy manana tanjona hamonjy ny very fa lasa mifanaikitra fotsiny ny mpikambana ao aminy. 22 taona aorian’ny naha mpitandrina ahy dia fantatro fa tena zava-misy marina izany.

Rehefa manomboka miditra amin’ny fananganana fiangonana ny fiangonana, dia hisongadina ao aminy ny firehetam-po vaovao ho an’ireo very sahala amin’ny reny vao tera-bao.

9. Ny fananganana fiangonana dia hanokatra ny mason’ny fiangonanao amin’izao tontolo izao
Ny mampalahelo matetika dia miafina ao ambadiky ny rindrin’ny fiangonany ny kristianina satria nolazaina izy ireo fa tsy tokony hifangaro amin’izao tontolo izao ary nohakiviana tsy hijery vaovao amin’ny gazety: tena mampalahelo! Mila mahafantatra izay miseho eto amin’ny tontolo iainantsika isika.

Anarivony ny kristianina no tsy mahalala na inona na inona momba ireo foko miparitaka eran-tany ka tsy mbola voakasiky ny filazantsara. 10/40 na XI taranaka very. Ny fiangonana izay manomboka mandray anjara amin’ny fananganana fiangonana dia hitady foana ireo izay tsy mbola manana fiangonana sy ireo tsy mbola nitoriana na tsy mahalala ny filazantsara ka ny fanantonan’ny fiangonana an’ireny olona ireny no hampisokatra ny masony ho liana amin’ny famokarana. 

Tena feno fifaliana ny foko rehefa mahare fa misy fiangonana manangana fiangonana vaovao ka tsy voafetran’ny sakasakan’ny fomban-drazana samihafa, sady miezaka hanakatra ny “faran’ny tany”. Anisan’ireo vanim-potoana tena nampientana ny foko ny nandraisako anjara mavitrika tamin’ny fananganana fiangonana tany Malawi (Afrika) teo anivon’ny foko Yao izay tsy mbola nahare ny filazantsara mihitsy. 2.300 kilometatra miala eo amin’ny fiangonako tao Afrika Atsimo no misy azy io. Izany tokoa no tena atao hoe fisokafana amin’izao tontolo izao ho an’ny mpikambana tao am-piangonako!

10. Ny fananganana fiangonana dia mampisongadina ny fitsipika mifehy ny famafazana sy ny fijinjana
Tena fahamarinana ara-baiboly ny teny hoe “Izay afafin’ny olona no hojinjainy” (Galatiana 6:7). Rehefa miresaka fambolena isika dia mandeha ho azy ny firesahana fijinjana, koa raha mampiasa vola amin’ny fananganana fiangonana isika dia tokony hiandrandra vokatra ara-bola betsaka entina hananganana fiangonana. Ary raha manome fanampiana amin’olona na mpiasa manangana fiangonana isika dia vinanio hoe mety inona no hojinjaintsika?

Dingana fampiarana 
Ho an’ny firenena miroboka amin’ny famenoana fiangonana ny toerana rehetra tsy ahitana izany, ny tena tsara hampiasainy dia ny fomba fanao DAWN izay nofintin’i Jim Montgomery 
 amin’ny fehin-kevitra 12 ary ambaran’ny fa “tetik’ady DAWN izay:
1. Miorina ao amin’i Kristy nohon’izy miompana indrindra amin’ny fahitana Azy hiseho amin’ny fivondronan’olona miisa any amin’ny 500 hatramin’ny 1000 manerana izao tontolo izao ;

2.  Miorina amin’ny fahafantarana ny planin’Andriamanitra izay tsy mankasitraka ny hisian’ny olona very na iray aza ;

3. Mifantoka amin’ny famenoana tanteraka ny tany ;

4. Mampiasa ny fihetsem-po sy ny fomba fanao misy eo amin’ilay firenena iray manontolo ;

5. Mamaha ny herin’ny fahalalana sy ny zava-mpantatra rehetra ;

6. Mitondra hafatra faminaniana ho an’ny fiangonana ;

7. Mifehy ny hery rehetra ilaina amin’ny hanatanterahana tanjona mazava iray izay miankina amin’ny fotoana ;

8. Mampisongadina “ilay fomba mahomby indrindra ety ambany lanitra” ;

9. Manampy ny tenan’i Kristy hiasa ao amin’ny tena ilaina azy amin’ny maha vatana azy ;

10. Mamela malalaka ny antokom-pinoana hampiasa ny hery avy any aminy rehetra ;

11. Mamporisika ny fikambanana kristianina tsy miankina amin’ny fiangonana hiasa tsara “eo anilan’ny fiangonana” ;

12. Manome lamin-drafitra iraisana amin’izay tetik’ady entina hanaovana ny firenena sy izao tontolo izao ho lasa mpianatry ny Tompo.
Ireo dingana 12 ao amin’ny fomba fanao DAWN dia samy manana ny heriny sy ny lanjany manokana avy hany ka lasa tena hery lehibe ireo raha hay tsara ny manambatra azy ireo

Ahoana ny fomba fandehan’ny tetik’asa entina hamenoana fiangonana ny toerana rehetra

Dr. Murry Moerman,
 izay nanangona vaovao tao amin’ny Montgomery, dia nanamarika fa ny fomba fanatanterahana ny tetik’asa hamenoana fiangonana ny toerana rehetra, dia samy manana ny azy isaky ny firenena iray sy isaky ny zava-misy eo amin’ilay toerana, nefa na izany aza dia misy ihany ny zavatra tsy maintsy hita toy ireto manaraka ireto:

· olona iray na vondron’olona mitady mafy ny famonjena ho an’ny taniny ohatr’ilay lehilahy protestanta atao hoe John Knox tao Ekosy, izay nihiaka tamin’Andriamanitra nanao hoe “omeo ahy ny Ekosy raha tsy izany dia aleko maty!”

· komity misolontena ny rehetra eo anivon’ny firenena iray izay miray tanjona sy vonona ny hanome ny olona sy ny fitaovana ary ny fandaminana rehetra, hitarihina ny asa izay tsy dia manahirana loatra.

· fanangonana sy fanavaozana ny vaovao rehetra ilaina momba ny herin’ny vokatra sy ireo saha-mpamokarana misy eo amin’ny firenena. Avy amin’izany no ahafahana maka izay “hafatra azo avy amin’ny faminaniana” milaza ny fahitan’Andriamanitra ny fiangonany eo amin’ilay firenena sy ny tiany hambara amin’ny olony ao.

· famoriana matetika ny mpitondra fiangonana eo anivon’ny faritra na ny firenena, mba handinihina izay mety ho tenin’Andriamanitra, sy ny fomba mety indrindra entin’ny antokom-pinoana tsirairay avy hamaliana sy hanatanterahana izany. Matetika dia “Kongresy” no iantsoana ireny fivoriana ireny izay entina hanantitraterina izay fanapahakevitra ho raisina, hametrahana tanjona sy hanavaozana ireo tanjona teo aloha, hifaliana amin’ny ezaka vita, hitondrana am-bavaka ny fifohazam-panahy sy ny fanoloran-tena vaovao.

· fanokanan-tena ny hanohy ny asa mandra-mpiverin’i Jesosy: vavaka fanentanana, fanaraha-maso ny fandrosoan’ny herim-pamokarana sy saha-mpamokarana, fanaparitahana ny vaovao amin’ny alalan’ny gazety sy ny kongresy ary fifanakalozan-kevitra momban’ireo karazana fomba fananganana fiangonana sy ny hery azo ampiasaina.

1. Fifidianana ny Tany - Fikaroana
1 Korintiana 3:6-10

“Izaho namboly, Apolosy nandena, fa Andriamanitra no nampitombo. Ka dia tsinontsinona izay mamboly, na izay mandena, fa Andriamanitra Izay nampitombo no izy. Ary iray ihany ny mpamboly sy ny mpandena; nefa samy handray izay valim-pitiany avy araka ny fisasarany izy. Fa mpiara-miasa amin’Andriamanitra izahay; ary sahan’Andriamanitra sy trano arafitr’Andriamanitra hianareo”.

Satria nentin’I Paoly hanazavana ny fahaterahan’ny fiangonana tao Korinto ny teny fampiasa amin’ny fambolena, dia hanohy ny fampiasana azy ireny aho. Fomba fijerin’ny mpinamana koa izany ato Afrika, ary samy mahafantatra ny fizotran’ny asa fambolena koa isika rehetra.

1.1 Mitadiava Tany Lonaka – Olona Vonona 
Izay mpamboly maniry ny hamboly sy hijinja vokatra tsara dia tsy maintsy mifidy tany tsara ho ampiasaina. Misy karazana tany izay tsy azo volena mihitsy. Amin’ny dingana fananganana fiangonana dia tsy ny maintsy fantarina voalohany dia ireo olona efa manana fahavononana. Tsy midika akory izany fa tsy ho jerena mihitsy ireo hafa tsy vonona. Etsy an-danin’izany, dia misy ny fotoan’andro izay mety hampazoto ny olona rehetra ao amin’ny tanana iray, na ny manodidin’azy, ary maro ny antony mety mahatonga izany.

1.2 Manadiady
Tena zava-dehibe ny manadiady momba ny tany hahafantarana ny karazana vokatra sahaza ilay tany manokana. Ny fanadiadiana dia dingana atao amin’ny fanangonana ny zavatra tokony ho fantatra rehetra izay hanampy amin’ny famolavolana sy ny fanoritana ny tetik’asa rehetra sy ny laharam-pamehana entina manangana ilay fiangonana vaovao. Zavatra tsy maintsy ataon’ny mpanangana fiangonana ireto dingana telo ireto:
· Saha-mpamokarana

Ny marika hamantarana azy, ny toerana misy azy, ny mombamomban’ireo mponina ao izany hoe ny karazam-poko, fiteny sy fari-piainana misy ao amin’ilay tanana.

· Heri-mpamokarana

Ny marika hamantarana azy, ny toerana misy azy, ny mombamomban’ireo karazan’antokom-pinoana, ireo foibe mpanao asa fanompoana, ireo fikambanana ara-pinoana miankina na tsy amin’ny fiangonana iray.

· Saritany Ara-panahy (Asan’ny Devoly)

Ny fahalalana ny fisiana, ny toerana  ary ny faritra misy toe-javatra ara-panahy rehetra (fanoritana ara-panahy na karazana saritany ara-panahy) dia mitondra antsika hamantatra ireo varavarana nidiran’i satana teo amin’ilay toerana ka manakana ny fivelaran’ny filazantsara ao amin’ilay toerana, sy ny fitoriana ny filazantsara mba hahatonga izany tanàna izany ho lasan’i Kristy. Mila mianatra mijery ny endrik’izao tontolo izao isika fa tsy hihanona amin’izay hita maso fotsiny ihany. Ny fanoritana ara-panahy dia mitondra antsika hahafantatra ny fisian’ny hery sy ny zava-mitranga ara-panahy rehetra eo amin’ny toerana iray araky ny zavatra miseho eo. Izany no ahafantsika mamantatra ny zava-miseho nefa tsy hita maso na azo tsapahi-tanana.

FIKAROANA
Famaritana

Dingana fanangonana ny zavatra tokony ho fantatra rehetra mba ahafahana mandinika sy mamaritra ny asa tokony ho atao sy ny tanjona ho tratrarina, mamolavola drafitra sy mijery ny laharam-pahamehana rehetra hafahana manantanteraka Ilay Iraka Lehibe.

NY FAHALALAN NO AHATONGAVANA ANY AMIN’NY FAHENDRANA

Salomon dia anisan’ireo nahafantatra ny hery sy ny lanjan’izany fahalalana sy fahaizana izany. Ny bokin’ny ohabolana dia feno izany fanambarana izany, izay mahatonga antsika tena ho resy lahatra tokoa ny amin’ny tokony hahalala sy hahafantatra ny zava-miseho sy misy rehetra. Ndeha ary ho jerentsika fohy ireto andinin-tsoratra masina ireto.

a) Ohabolana 13:16

“Ny mahiran-tsaina rehetra miasa amin’ny fahalalana…”

b) Ohabolana 14:15

“Ny kely saina mino ny teny rehetra ; fa ny mahira-tsaina mandinika ny diany”

c) Ohabolana 15:14

“Ny fon’ny manan-tsaina mitady fahendrena; fa ny vavan’ny adala mankamamy ny fahadalana.”

d) Ohabolana 18:13

“Izay mamaly teny mbola tsy re, dia hadalana sy henatra ho azy izany.”

e) Ohabolana 24:3-4

 “Fahendrena no anaovana trano; ary fahalalinan-tsaina no mampaharitra azy; sady fahalalana no hamenoana ny efitrano amin’izay harena soa sy mahafinaritra rehetra.”

Fikaroana – Ny Herin’ny Fahalalana
Nosoratan’i Roy Wingerd

Rehefa vita avokoa ireo asa fikarohana rehetra - famotorana, fakana am-bavany, fandraisam-peo, fanaovana kajy, fanadiadiana, fandraisana an-tsoratra – dia ho vitsy ihany ny olona ho tonga amin’ny fahalalana ny marina ary noho izany, handray ny famonjena. Raha ny tena izy, ny fikarohana dia tsy làlana mahitsy mitondra ny olona hino an’I Jesosy na ho lasa mpikambana tompon’andraikitra ao amin’ny Fiangonany.
Eny ny fikarohana sy ny fahalalana dia tena manana ny lanjany lehibe amin’ny fanatanterahana ilay Iraka Lehibe. Ny sary maneho mazava tsara ny halehiben’ny saha famokarana eo amin’izao tontolo izao dia fitaovana entin’Andriamanitra matetika hametrahana vesatra ao am-pon’ny olony mikasika ireo fanahin’ny olona very. Ny fahaizana mampiasa tsara ny fahalalana ny zava-misy sy ny tena mitombona no mety hanosika ny Fiangonana hiditra sy hahomby amin’ny fitoriana ny filazantsara sy ny fananganana fiangonana.
Azontsika raisina ohatra amin’izany lanja mavesatry ny fikarohana izany ny tantaran’ny firenen’ny Zanak’Israely raha vonona ny handeha ho an’ny amin’ny Tany nampananten’Andriamanitra izy ireo. Nomen’Andriamanitra baiko i Mosesy handefa lehilahy 12 hisafo ny tany Kanana. Araka ny fijery azy ireo dia nanana fahalalana manokana mikasika ny fomba fisafoana ny tany izy ireo : havanana amin’ny fandinihina, ny fanangonana vaovao sy ny fanaovana famintinana avy eo. Raha vao tafaverina izy ireo dia nanao tatitra tamin’i Mosesy.
Ny folo tamin’ireo mpisafo nandeha tany dia nampihoroho izay ts’izy ny vahoaka tamin’ny fitantaran-dry zareo ny fisehon’ny sakana hitan-dry zareo tany ka niteraka fimenomenonana tahaka ny hoe “…Inay anie isika mba maty tany amin’ny tany Egypta ihany…Ary nahoana Jehovah no mitondra antsika ho amin’ity tany ity ho lavon-tsabatra…” (Nomery 14:2-3)

Fa i Kaleba sy Josoa kosa “tanteraka tamin’ny fanarahana an’i Jehovah” (Josoa 14:8b). “..Nampangininy teo anatrehan’i Mosesy ny olona ka nanao hoe : Andeha isika hiakatra mihitsy mba hahazoantsika azy, fa haharesy azy tokoa isika.” (Nomery 13:30). Niantso ny vahoaka hanana finoana izy roa lahy ka nanao hoe “…aza matahotra ny tompon-tany; fa hanina ho antsika ireo ; ny fiarovany efa niala taminy, ary Jehovah momba antsika…” (Nomery 14:9).
Inona no maha samihafa azy roalahy amin’iretsy namany? Moa ve tsy noho izy ireo 10 lahy nitoky tamin’ny herin’ny tenany fotsiny? Fa i Kaleba sy Josoa koa natoky tanteraka an’Andriamanitra, nefa samy nahita ireo lehilahy mahery tany avokoa izy rehetra. Samy nampitaha ny tenany tamin’ireo ry zareo ka dia nahatsapa fa osa sy malemy. Kaleb sy Josoa kosa tsy nanary ny fahatokiany an’Andriamanitra satria tsy niala tamin’ilay IRAY Lehibe noho ireo lehilahy mahery mitambatra, ny mason’izy roa lahy.
Lesona ho antsika ny fihetsik’i Kaleba sy Josoa izay nino fa tsy ny vaovao hita na ny fahalalana akory no inona fa ny finoana, ny fandresen-dahatra, anisan’izany koa ny toetran’ilay azo ametrahana fahalalana sy fahaizana. Ny hitantsika tao anatin’ireo roalahy ireo - tanjona, fanokanan-tena, fasahiana, fahafoizan-tena, faharetana – dia mety hita ankehitriny avokoa ao amin’ireo olona vonona hanolotra ny fiainany ho amin’ny fanatanterahana ny Iraka Lehibe.

Ny finoana nananan’ireo lehilahy ireo dia nitarika ny vokatry ny zavatra niseho nanaraka, izany hoe ny fomba nilazana sy nampiasaina ilay vaovao dia nety ho namelona na namono na nandrava.

Azon’Andriamanitra nolazaina tamin’ny fomba mahagaga tamin’i Mosesy sy ny Zanak’Israely fotsiny ny zavatra rehetra miandry an-dry zareo rehefa ho an’ny amin’ilay tany nampantenainy, nefa tsy nataony izany satria nilain’ny Zanak’Israely ny namantatra irery ireo niandry azy ireo sy ny fahalalany ny mety ho vitany. Nanery azy ireo hampiasa ny finoany an’Andriamanitra sy hatoky ireo Teny fikasany rehetra mba hanehoan’izy ireo ny fankatoavany ny Baikon’Andriamanitra hahazoany ny tany.

Azo ampitahana amin’ny asa fakana ny tany tao amin’ny Testamenta taloha ny asa mikasa ny hanao ny firenena rehetra ho mpianatry ny Tompo. Tahaka azy ireo koa dia tsy nomen’Andriamanitra antsika daholo ny fahalalana ny zavatra miandry antsika  mikasika ny asa fanaovana ny firenena rehetra ho mpianatra Amin’izao fotoana izao dia be lavitra noho izay hita hatramin’izay ny isan’ireo “mpitsikilo” halefa hamantatra ireo tany sy olona ary ny toetran’ireo olona monina ao. Tsy asa mora izany. Ary amin’ny dingana atao handinihina ny fiangonana sy ireo firenena, dia hifanehitra amin’ireo “lehilahy mahery” isika, ahoana ny fihetsika hasehontsika manoloana izany? 

Raha misy olon’ny finoana manao tatitra momba ny saha famokarana sy ny fiangonana eo amin’ny firenena iray dia mety hanampy ny Tenan’i Kristy izany – ny mpitondra fiangonana, ny mpitory ny filazantsara, ny mpanangana fiangonana laïka – hahazo sary an-tsaina izay asa nataon’ny  Fanahin’Andriamanitra sy izay ataony amin’izao fotoana izao. Manosika azy hametraka tanjona sy hanao tetik’asa entina hamitana ny Iraka Lehibe eo anivon’ny tanindrazany izany.

Raha io tatitra teo aloha io ihany no atolotry ny olona tsy manam-pinoana kosa, dia mety hampihemotra ny fiangonana izay manoloana ny asa toa tsy ho tanteraka mihitsy raha ny fijery azy. Ny vehivavy sy ny lehilahy manam-pinoana, mirehitra sy manana fahasahiana tsy hai-tohaina, dia hanantanteraka ny herin’ny fahalalana rehefa manolotra ny tatitra izy ireo.

Kaleba sy Josoa, mpanao fanadiadiana, dia tsy nitsahatra niandrandra ilay manana ny Hery sy ny Fahefana rehetra any an-danitra sy etý an-tany. (Matio 28:18) Noho izany dia tokony ahafantatra sy handeha ao “amin’Ilay Hery tsy misy toa Azy isika izay mino”. (Efesiana 1:18-23)

Manana anjara toerana lehibe ao amin’ny stratejika n’i DAWN ny fikarohana, fa ny asa fanangonana vaovao mari-pototra, feno sy araka ny toetr’andro, izay tsy maintsy atao, dia tsy manome antoka velively fa hijoro ny fiangonana ka hanao hoe: “Ndeha hanao ny olona rehetra ho mpianatra satria fantatsika fa ho vitantsika izany”. Mila hampiarahana amin’ny finoana ny fahalalana hananantsika satria “raha tsy amin’ny finoana dia tsy misy azo atao azahoana sitraka amin’Andriamanitra!” (Hebreo 11:6)
Fa ny mason’i Jehovah mijery eny tontolo eny, eran’ny tany rehetra mba hisehoany amin-kery hamonjy izay manana fo mahitsy Aminy (2 Tantara 16:9). Mora hahita olon’ny finoana izay hitsangana am-pasahiana manoloana ny fanoherana ka hiantso ny fiangonana mba hivavaka “haka ny Tany ve Izy?” Ny Tompo Jesosy Kristy dia mitady olona isaky ny firenena izay tsy manana na tahotra na henatra hilaza hoe “Andeha hitory ny filazantsara amin’olombelona rehetra dia hanangana fiangonana eny rehetra eny satria raha momba antsika ny Tompo Jesosy dia ho vitantsika tokoa izany!”
Fahazoana Ny Hevitry Ny Hoe: Saha Famokarana Sy Hery Famokarana
SAHA FAMOKARANA
Ny marika hamantarana azy, ny toerana misy azy, ny mombamomban’ireo mponina ao izany hoe ny karazam-poko, fiteny sy fari-piainana misy ao amin’ilay tanana.

fanontaniana mikasika ny saha famokarana:
Marika amantarana azy

· Iza ny olona nanangana ilay vohitra na faritra?
· Iza ireo antokon’olona mitoetra ao, inona ny fomba fiteny?  
· Inona avy ny sarangan’olona misy ao?  
· Iza avy ireo sahirana sy mahantra?  

Toerana
· Inona avy ireo fizaram-paritra ao?  

Fanazavana amin’ny antsipiriany

· Inona ny firehin-kevitra politika, ny rafitra ara-tsosialy sy ny karazan’antokom-pivavahana misy?

· Ahoana ny fomba fitondran-tenan’ny mponina?

· Inona avy ireo “ratsy na fahotana nataon’ireo razam-be teo aloha”?

· Inona ny soa toavina ao? Inona avy no nahatonga ny fomba fiainana sy fari-piainana misy amin’izao fotoana izao eo? 

· Inona avy ireo zavatra tena ilain’ny mpiara-monina?

· Inona avy ireo endriky ny fahantrana sy ny fangejana misy eo amin’ny mponina?

Toetry ny mponina

· Firy avy ny isan’ireo mponina ao amin’ilay tanana, ny mponina ao an-drenivohitra, ny eny ambanivohitra, ny lehilahy, ny vehivavy, ny ankizy, tanora, ny beantitra ao an-tanana?
· Firy ny isan’ny tokantrano sy ny toeram-ponenana?

· Iza avy ireo mponina mitovy fomba fiteny, iza avy ireo vondron’olona?
HERY FAMOKARANA
Ny marika hamantarana azy, ny toerana misy azy, ny mombamomban’ireo karazan’antokom-pinoana, ireo foibe mpanao asa fanompoana, ireo fikambanana ara-pinoana miankina na tsy amin’ny fiangonana iray.

Fanontaniana mikasika ny hery famokarana:
Marika amantarana azy

· Iza avy ireo antokom-pinoana, karazam-piangonana misy, foibe misy asa fanompoana, ireo fikambanana miara-miasa amin’ny fiangonana izay mety hitambatra hanangana ny Hery Famokarana ao amin’ny tanana?

Toerana

· Aiza no misy ireo hery famokarana?  
· Aiza ny toeram-piasany ao an-tanan-dehibe?  
· Izy no miara-miasa aminy? 
Fanazavana amin’ny antsipiriany

· Iza avy ireo antokom-pinoana izay manana tanjona sy drafitra mikendry ny fitomboana?  
· Iza amin’ireo asa fanompoana no tena mamokatra eo anivon’ireo fiangonana efa niorina?  
· Inona no fomba mahomby indrindra teo amin’ny fananganana fiangonana sy ny fitoriana ny filazantsara?  
· Iza avy ireo asa fanompoana mpanohana ny asa fananganana fiangonana nefa tsy mandray anjara mivantana amin’izany? 

Toetry ny mponina

· Firy avy ny isan’ireo fiangonana, ny mpikambana, ny mpitandrina ary ireo mpiasa hafa isaky ny fiangonana misy eo an-toerana sy ny antokom-pinoana?  
· Manao ahoana ny fizotry ny fitomboany?  
· Firy ny isan’ireo misionera vahiny misy ao? 
· Amin’ny lafin’ny ara-panahy, firy ny isan’ny olona izay arahan’ny fikambanana fiangonana tsy miankina tsirairay avy?  

SARITANY ARA-PANAHY
FAMARITANA
Ny sarintany ara-panahy dia fikarohana eo amin’ny tanana ahitana ireo lalana sy varavarana rehetra nidiran’i satana mba hanakanany ny fiparitahin’ny Filazantsara sy ny fitoriana izany eo amin’ny tanana tsy tiany ho lasan’i Kristy. (Cindy Jacobs)
Miombo-kevitra amin’ny voalazan’i Goerge Otsi Jnr. Amin’ny filazany hoe “tsy maintsy mianatra mijery izao tontolo izao araka ny tena endriny tokoa isika fa tsy hihanona amin’ny izay hita maso fotsiny”. Nampiasa fomba fiteny vaovao mihitsy izy. Entiny hilazana io fomba fijery vaovao ny -”fanoritana ny sarintany ara-panahy”. Ny fanoritana ara-panahy dia mitondra antsika hahafantatra ny fisian’ny hery sy ny zava-mitranga ara-panahy rehetra eo amin’ny toerana iray araky ny zavatra miseho eo. Izany no ahafantsika mamantatra ny zava-miseho nefa tsy hita maso na azo tsapahi-tanana.

Ireo fiarovana avo natsangan’ny devoly amin’ny toerana iray

Fototra ara-baiboly:

Maro ireo feno fanahiana amin’ny fampiasana io fomba fiteny io: “fiarovana  avo natsangan’ny devoly eo amin’ny toerana iray” na dia tsy voasoratra ara-bakiteny ao amin’ny Soratra Masina aza izany dia tsy midika hoe tsy fisainana voalazan’ny Baiboly. Azo porofoina ve fa tena fiteny ara-tsoratra masina izy io? Mino aho fa azo atao izany. Ndeha ho jerentsika fohy ireto ohatra telo ireto izay notsohaina tao amin’ny  Testamenta Taloha sy Vaovao:
Karazana fanjakana ara-panahy ao amin’ny Testamenta Taloha

1. Ireo Fitoerana Avo
Nomery 33:51-52

“Mitenena amin’ny Zanak’Israely hoe: rehefa tafita any Jordana ka tonga any amin’ny tany Kanana ianareo dia horohoahinareo eo anoloanareo ny mponina rehetra amin’ny tany ary ho ravanareo ny vato soratany rehetra … ary ho ravanareo ny Fitoerana Avony rehetra…”
Iray amin’ireo fahalavoana nahazo ny Zanak’Israely: “ny Fitoerana Avo”

Nahoana?
· Tena misy ara-bakiteny ny toerana hanjakan’ireo fanahy maloto. Eo no hanaovany ny asany ary hialany hitetezany ny firenena manontolo. Ny fandravana ireo manda ireo izay mijoro eo ambonin’i Israely dia mitaky ny fanapotehana ireo “Fitoerana Avo” rehetra.
· Fijangajangana ara-panahy no iantsoan’Andriamanitra Irene.
· IAnisan’ny nahatonga ny fahababoana tao Babylona izany.

2. Bela Merodaka
Jeremia 50:2, 3

 “Ambaraonareo, eny torio any amin’ny firenena, ary manangana faneva. Torio f’aza afenina, ataovy hoe: Afaka Babylona! Mangaihay Bela, raiki-tahotra Merodaka! Eny, mangaihay ny sampiny, raiki-tahotra ny sarin-javatra! Fa misy firenena avy any avaratra miakatra hamely azy ka hahatonga ny taniny ho lao tsisy mponina intsony; fa ny olona na ny biby dia samy handositra ka ho lasa avokoa.”
      Ny teny hoe “Bela” na Bala dia teny iray tarika andikana ny hoe “Tompo” ary ao amin’io andininy  io dia I Merodaka no antsoina amin’izany. Izy no andriamanitra nanjaka teo Babylona, na fahefana nanjoro eo ambonin’io firenena io.

3. Ny mpanjakan’i Persia (Daniela 10)
Tsy misy mpanjaka nanam-pahefana teo ambonin’i Persia. Tsy hisalasalana fa manda ara-panahy no ambara eto.

Karazana fanjakana ara-panahy ao amin’ny Testamenta Vaovao

1. Artemisan’ny Efesiana
Artemisa dia anarana Grika hilazana ny anarana (Romana) Diana izay fanahy manam-pahefana eo ambonin’ny Efesosy. Maro ireo manam-pahefana teo amin’ny tanànan’ny Efesosy no feno fanahiana nohon’ny toriteny sy ny asan’i Paoly tao, nanahy izy ireo fa natao tsinotsinona ny tempolin’I Diana ary ny voninahiny nosimbany (Asan’ny Apostoly 19:27). “Mpamonjy” no iantson’ny olona azy, na koa hoe “Tompo”, “Andriambavin’ny tany rehetra”. Miambozona ireo mariky ny fanandroana izy ary manana ny fahefana sy ny hery eo amin’ny fahalalana manandro”. -Clinton E. Arnold, Ephesians: Power and Magic p.27
2. Ilay vehivavy janga lehibe (Apokalypsy 17)
Ity toko iray manontolo ity dia hampiseho ny fanjakan’ny fanahin’ny demonia io.
Fitsipika sivy entina manoritra ny sarintany ara-panahy

1) Tsy maintsy miorina amin’ny Tenin’Andriamanitra sy ny fanambarany izany.
2) Ireo manana andraikitra amin’ny fanoritana ny sarintany ara-panahy sy manao ny ady ara-panahy dia tsy maintsy miaina ao anatin’ny fahamasinana.
3) Mila fiarovana ara-panahy izy ireo, manaiky ny fahefan’ny fiangonana eo an-toerana.
4) Ny fanadiadiana rehetra dia tsy maintsy tarihin’ny Fanahy Masina fa tsy araka ny fomba fanao ara-tsiansa.
5) Ny tatitra rehetra dia atao mari-pototra tsy misy hevitra na fitsaran’olona tokana.
6) Izay mandray anjara dia tsy maintsy manana fihetsika tsara.
7) Tsy maintsy miray saina ny mpandray anjara rehetra.
8) Tsy olona tanora na tsy manana fahamatorana ara-panahy no manao izany.
9) Ary farany, ny zokiolona ao amin’ny tanana no tsy maintsy mitarika.

CONCLUSION
Ny fanoritana ny sarintany ara-panahy dia sahala amin’ny herintsain’ny tafika. Amin’ny alalan’io no handehanantsika any ambadiky ny faritra, hamantarantsika ny tetiky ny fahavalo sy ny manda fiarovany. Araky ny filazan’i Kjell Sjoberg hoe “manao asa fitsikolavana ara-panahy isika”.

Ny ohatra ara-Baiboly dia ireo mpisafo tany nirahin’I Mosesy handeha any amin’ny Tany nampanantenain’Andriamanitra, manaraka ireo dia i Josoa. Afaka manao fampitahana ara-panahy avy amin’ny tatitra nataon’izy ireo isika.

Ahoana ny fomba hanoritana ny sarintany ara-panahy

Ezekiela 4:1-3

 “Ary ianao ry zanak’olona, makà kapila tanimanga, ary apetraho eo anolonao, dia manorata sarin-tanàna eo aminy, dia sarin’I Jerosalema ; ary ataovy fahirano izy, ka manaova tilikambo hamelezana azy, ary manandrata tovon-tany manodidin’azy ; ary asio toby hamelezana azy, ary asio lohondry sy fandravana manodidin’azy. Ary maka lapoaly ka ataovy manda vy eo anelanelanao sy ny tanana dia banjino tsara io, ary aoka hatao fahirano, eny aoka ataonao fahirano io. Famantarana ho an’ny zanak’Israely izany”.
Tsy misy modely arahina na fepetra arahina momba ny fanoritana ny sarintany ara-panahy, nefa andeha ho jerentsika ny toro-lalana nomen’i C.Peter Wagner ny amin’ny fomba fanaovana azy

Dingana voalohany: Fanangonana ny zava-misy rehetra tokony ho fantatra

Hanaraka ny fitarihan’I Harold Caballeros isika, dia ho zaraiko in-telo miantaona izany dingana izany: 
(1) Fanadiadiana ara-tantara

(2) Fanadiadiana momba ny endriky ny tany

(3) Fanadiadiana ara-panahy

Azonao atao na tsia ny manendry tarika telo hanao ireo asa ireo araka ny fanaon’i Caballeros. Fa tena misy tombontsoa kokoa raha misy olona afaka manao izany.

1. Fanadiadiana ara-tantara

I. Tantaran’ny tanana

A. Ny Fananganana Ny Tanana
1. Iza no nanangana ny tanàna?

2. Inona no anton’ny nanangan’olona, na ireo olona, ny tanàna? Inona no foto-pinoany sy foto-pisainany? Inona no tanjon’izy ireo momba ny ho avin’ilay tanàna?

3. Inona no hevitr’ilay anaran- tanàna tany am-piandohana?

4. Niova ve ilay anarana?

5. Misy anarana hafa ilazana ilay tanàna koa?

6. Misy heviny ve ireo anarana ireo? Misy hifandraisany amin’ny karazana fomba-mpivavahana ve izy ireo?  Anarana demonia sa anarana fanompom-tsampy? Misy fitahiana? sa fanozonana ao amin’ny hevitr’ilay anarana? Misy ny taratry ny famonjena ho an’ilay tanana ve ireo anarana? Manome taratra ny toetry ny mponina ve ny anaran’ilay tanàna?

B. 
Ny Tantara Taty Aorina
1. Nisy anjara noraisin’ilay tanàna ve teo amin’ny fomba fiainan’ny firenena amin’ny ankapobeny?
2. Tamin’ny nahazoan’ny mpitondra fitondrana teo amin’ilay tanàna, inona no tanjona nomeny an’izany tanàna izany?
3. Tena nitondra fiovana tokoa ve ny fahatongavan’ireo manam-pahefana sy mpitarika ara-politika?
4. Inona ny fiovana nisongandina hita tao anatin’ny fotoana fohy teo amin’ny lafiny ara-toekarena? Nisy mosary ve? Nisy fihenan’ny sandam-bola ve ? Ary ny teo amin’ny lafiny ara-teknika ? Ny orinasa ?
5. Inona ny fifindra-monina lehibe niseho ? Nisy fanerena ny olona hanana fomba fiteny na kolon-tsaina vaovao ve teo amin’ilay tanàna ?
6. Ahoana ny fomba nitondrana ireo mpifindra monina na ireo vitsy an’isa eo amin’ilay tanàna ? Manao ahoana ny fifandraisan’ireo olona samy hafa foko sy fiaviana ? Misy lalàna manamarina ny fanavakavahana amin’ny endrin’ny samihafa ve ao ? Manao ahoana ny fifandraisan’ny foko sy ny olona samy hafa fiaviana ?
7. Nisy tamin’ireo mpitondra ve tsy nanohy intsony ny fifampiraharahana na fifanarahana na fifanekena ?
8. Nisy ady tena nanana fiantraikany manokana ve teo amin’ilay tanàna ? Misy fanomanana ady ve ao ? efa nisy rà nandriaka ve ?
9. Ahoana ny fomba hitondrana ao amin’ny tanàna ny olona mahantra sy ny sahirana ao aminy ? Nisy mpitondra nanana fitiavam-bola tafahoatra ve tao ? Nisy fampiasana kolikoly ve teo anivon’ny mpanao politika ? mpitondra fivavahana  ? mpitondra ara-toe-karena ? mpitantana ?
10. Inona ny loza voajanahary nitranga tao ?

11. Manana teny faneva na teny fanentanana ve ilay tanàna? Inona no hevitr’izany ?

12. Inona no karazana zava-maneno fihainon’izy ireo ? Inona ny hafatra raisina amin’izany mozika izany ?

13. Afaka manome teny dimy ve ny mponina ao amin’ilay tanàna ilazany ny toetra tsara hananan’ilay tanàny ? torak’izany koa ny momba ny toetra ratsiny ?

II. Tantara mikasika ny fivavahana teo amin’ilay tanana

A. Ny Fivavahana Tsy Kristianina

1. Inona ny fomba amam-panao sy ny fomba fijerin’ny mponina teo aloha momba ny fivavahana ?

2. Nanana toerana lehibe teo amin’ny fananganana ny tanana ve ny fivavahana ?

3. Nisy tamin’ireo antokom-pivavahana niditra teo amin’ny tanana ve no nanana vahana manokana ?

4. Karazana antokom-pivavahana miafina inona no misy eo amin’ny tanana?

5. Inona avy ireo filalaovana ody ratsy? Iza avy ireo antokon’olona manompo an’i satana? Inona avy ny karazana fanompoan-tsampy hafa efa niasa teo an-toerana?
B. Ny fivavahana kristianina

1. Raha nisy, dia oviana no niditra teo amin’ilay toerana ny fivavahana kristianina? Inona no zavatra nitranga tamin’izany?

2. Nisy tamin’ireo mpitarika fivavahana ve efa mpikambana tao amin’ilay fikambanana miafina atao hoe “franc-maçon”? 

3. Inona no andraikitra nanan’ny kristianina tamin’izany?

4. Mitombo sa tsy mihetsika sa mihemotra ny fivavahana kristianina ao?
C. Ny fifandraisana

1. Misy disadisa ve eo amin’ireo antokom-pivavahana samihafa?

2. Misy olana ve eo amin’ny samy kristianina?

3. Inona ny tantaran’ny fisarahan’ny fiangonana tao?

2. Fanadiadiana momba ny endriky ny tany
1. Makà sarintany maro, indrindra fa ireo taloha indrindra. Inona ny fiovana nisy tamin’ny endriky ny tany ?

2. Iza tamin’ireo mpanangana ny tanana no nanao ny bikany ? Nisy “franc-maçon” ve tamin’izy ireo ?

3. Misy hevin’ny manokana ve ny firafitry ny tanàna ? 

4. Misy fifandraisana ve ny toerana nametrahana ireo tranom-panjakana indrindra fa ireo ministera samihafa? Nanana anjara tamin’ny fanorenana ny tanàna ve ny “franc-maçonnerie” ?

5. Manana heviny manokana ara-tantara ve ireo tany voafaritra nanangana ireo tranom-panjakana ireo ? Iza no tompon’ny tany tany am-piandohana ?

6. Inona ny ao amban’ireo zaridaina na toeram-pitsangatsanganana ? Iza no nampanao azy ireny ? Iza no nanohana ara-bola ny fanaovana azy ireny ? Milaza inona ny anarany ?

7. Midika inona ireny sary vongana na tsangam-bato ireny ? Ahitana taratra ny toetran’ny devoly ve ao ? Misy fiderana ny zava-boary mihoatran’Ilay Mpahary ve ao ? 

8. Inona avy ny karazana asa-tanana arenty eo an- tanàna sy any amin’ny tranom-panjakana na trano fanaovana fampisehoana na tsangam-bato? Diniho izay misy asa maneho ny firaisana ara-nofo na asan’ny fanahy maloto.

9. Moa misy toerana ahitana karazana vakoka ve ao? Inona no hevitra voafono ao anatiny? 

10. Aiza avy ireo toerana ahitana toetra mamoafady izany hoe tsy araka ny Tenin’Andriamanitra (hopitaly fanalan zaza, fampisehoana sary sy fivarotam-boky mamoafady, toerana hivarotana tena, toerana filokana, fisotroan-toaka,…) ?

11. Aiza ny toerana voafaritra mazava ahitana bebe kokoa ireto toe-javatra ireto : fitiavam-bola, fahantrana, fanavakavahana, heri-setra, loza miseho matetika ?

12. Aiza ny toerana nisy fandatsahan-drà mahatsiravina, vonon’olona, ady?

13. Moa ve maneho sarisary hafahafa ny fanirin’ny ala, ny havoana, ny vato, ny renirano?

14. Moa ve ireo marika ahafantarana ny tanana manana anarana tsy manome voninahitra an’Andriamanitra?

15. Aiza ny toerana avo indrindra eo amin’ny tanana? ary inona no naorina sy napetraka teo ? … satria ireo dia azo raisina ho karazana manam-pahefana eo.

16. Iza amin’ireo faritra na ampahan-tany na toerana manodidina no toa manana endrika mampiavak’azy manokana? Tadiavo ireo teorana mety ahitana fisehoan’ny karazana fanahy maloto?

3. Fanadiadiana ara-panahy
A. Ny Fivavahana Tsy Kristianina

1. Iza avy ireo anaran’andriamani-kafa na fahefana ara-panahy misy hifandraisana amin’ny fiainan’ny tanàna tamin’ny lasa na amin’izao fotoana izao?
2. Aiza avy ireo toerana misy fiarovana avo? fanasinana? toeram-pivavahana? toerana matetika hiasan’ny mpamosavy na hilalaovany ody, fanompoana an’ny satana ? toeran’ny “franc-maçonnerie”, “mormons”, vavolombelon”i Jehovah …? Misy endrika na sarisary avoitran’izy ireo ve rehefa mipetraka eo ambonin’ny sarintany?
3. Aiza avy ireo toerana fanandroana sy fanaovana hatsarana (“magie”)? toerana nahazatra ny olona hanaovana sikidy hatramin’ny ela na efa nisy aza ny tanàna ?
4. Iza amin’ireo foibe na toerana ara-koltoraly no mampiranty sary na sokitra maneho fifandraisana amin’ny fanompoan-tsampy (“paganinisme”)?
5. Iza tamin’ireo mpitondra no fantatra fa nanokan-tena tamin’ny fanompoan-tsampy na fanahy maloto?
6. Aiza avy ireo toerana fantatra fa voaozon’ny olona teo aloha, na ireo olona nanorona ny tanàna?
B. Ny fivavahana kristianina

1. Ahoana no fomba nandraisan’ny olona ireo mpitondra ny hafatr’Andriamanitra?

2. Mora sa sarotra ny fitoriana ny filazantsara tao?

3. Aiza avy ny toerana misy ny fiangonana kristianina? Iza amin’ireo no heverinao fa fiangonana mitondra fiainana?

4. Manao ahoana ny fahasalamana ara-panahy an’ireo fiangonana ireo?

5. Iza amin’ireo mpitondra fiangonana no heverina fa loholon’ny tanàna?

6. Tsy miteraka olana ve ny mivavaka eny amin’ny toerana rehetra?

7. Manao ahoana ny fihavanan’ireo mpitarika kristianina eo anivon’ny foko sy ny antokon-pinoana samihafa?

8. Ahoana no fijerin’ny manam-pahefana ny fiangonana kristianina?
C. Ny fahitana vokatry ny fanadiadiana

1. Iza avy ireo mpivavaka matotra eken’ny olona fa tena mahare sy mandray hafatra tokoa avy amin’Andriamanitra momba ny tanàna 
2. Iza ilay demonia fantatra fa mamehy ny tanàna iray manontolo na amin’ny ampahany?

Dingana faharoa: Ahoana ny fomba ampiasana ny valin’ny fanadiadiana

Tombontsoa iray azo avy amin’ny olona mandray anjara marobe ao anatin’ny boky toy intony dia noho izy manome taratra ny amin’ny fomba fiady isan-karazany entina miatrika ny ady ara-panahy.Hitantsika i Cindy Jacobs nitarika ireo mpitandrina tao amin’ny “Resistencia” ho amin’ny fibebahana. Hitantsika koa ny naman’i Kjell Sjoberg izay niditra an-tsokotsoko tany amin’ny toerana fanompoam-tsampy iray tany “Suede” Harold Caballeros izay panandro, ary hita tao anaty pejin’ny Gazety Guatemala izany. Bob Beckett tratra niloka ato Hemetsns. Ireo olona rehetra ireo dia samy nahazo tombon-tsoa tamin’ny tetika nampiasainy nefa tsy nisy na iray aza nanambara fa ny azy irery ihany no tena mety.

Amin’ny alalan’ny vavaka dia ho asehon’Andriamanitra amin’ny mpitandrina ny asa tokony atao ao amin’ny vohitra tsirairay avy, ary mifanaraka amin’ny izay toe-javatra misy ao. Na izany aza anefa dia misy lalana ankapobeny natokana amin’ny fomba fitoriana eny amin’ny vohitra tsirairay avy. Ao amin’ny boky mitondra ny lohateny hoe “Warfare Prayer” (“Vavaka atao amin’ny Ady ara-panahy”) no hahafantarana tsara ny fepetra hahazoana ny vohitra iray ho an’I Tompo. Ho an’ireo tsy mbola namaky, na ireo tsy nahatadidy, dia  omeko ireo fitsipika 6 hita ao:

Fitsipika 1: Ny Faritra

Mifidiana faritra  iray mora sahanina izay efa fantatra ireo demonia mamatotr’azy ao.

Fitsipika 2: Ny Mpitandrina

Kajio ny firaisan’ny mpitandrina sy ny mpitarika kristianina eo amin’ilay toerana ary atombohy ny fiaraha-mivavaka matetika.

Fitsipika 3: Ny Tenan’i Kristy

Asehohy mazava tsara fa ny ezaka izay atao dia tsy natokana ho an’ny pentekotista na karismatika fotsiny ihany fa ho an’ny Tenan’I Kristy Iray manontolo

Fitsipika 4: Ny Fanomanana Ara-Panahy

Aoka ho azonao antoka ny fiomanana ara-panahin’ireo mpitarika na ny kristianina mandray anjara amin’ny alalan’ny fibebahana, ny fanetretena, ny fahamasinana.

Fitsipika 5: Ny Fanadiadiana

Fantaro ny tantara nanorenana ny tanana hahafantarana ireo fanahy maloto namolavola ny endriky ny tanana. Ity fitsipika farany ity dia efa novelabelarina tany aloha (jereo ao amin’ny “Fanadiadiana ny zavatra tokony ho fantatra rehetra”).

Fitsipika 6: Ireo Mpitondra Am-Bavaka Ho An’ny Hafa

Miaraha miasa amin’ireo mpitondra am-bavaka tena manana izany fanomezam-pahasoavana izany ary nantsoina ho amin’ny ady ara-panahy avo lenta, sy mitady ny toro-lalan’Andriamanitra momban’ny-
(a) Fanomezam-pasoavan’ny famonjena ho an’ilay tanana;
(b) Fahalalana ireo manda najoron’ny satana eo amin’ilay tanàna; 
(c) Ireo mpanjakan’ny fahamaizinana mifehy ny tanàna; 
(d) Fahalalana ny fahotana nikambanan’ny mponina hatramin’izay teo ka mila harenina na sitranina; ary
(e) Fahalalana ny planin’Andriamanitra momba ny fotoana sy ny fomba hanafihana ny fahavalo.
Inona no ampiasaina ireo fahalalana azo rehetra tamin’ireo fanadiadiana ireo

Ny fomba tena tsotra indrindra azo atao dia ny mametraka ireo valin’ny fikarohana sy fanadiadiana rehetra eo ambonin’ny sarintany lehibe iray satria mora kokoa ny mampiasa ny sarintany nohon’ny boky. Anazavako izany dia anome anao tanana iray izay efa nanaovana fikarohana aho ary ny sarintany mifanaraka amin’izany.

FANADIADIANA IZAY NATAO: 

SOWETO – AFRIKA ATSIMO
Roa tapitrisa ny isan’ny mponina ao Soweto, araka ny hevitray dia tena misy lanjany lehibe ny manadiady momba io tanana io raha hanangana fiangonana.

· Fiangonana Kristianina - Firy ny isany, aiza no misy azy, firy no isan’ny olona mandeha any am-piangonana? Asianay fanavahana ihany koa ny momba ny fiangonana evanjelika sy ireo fiangonan-drazana mahazatra. Izany no entina mamantatra ny momba ny hery famokarana.

· Ny toerana alehan’ny mpanao fombafomba fivavahana - Firy ny isany, aiza no misy azy, firy no isan’ny olona mandeha any am-piangonana? Anisan’ny fomba fikarohana ny momba ny saha famokarana io.
· Ny toerana fisotroana - Firy ny isany, aiza no misy azy? Ny fisotroan-taoka tafahoatra dia tena manda lehibe aty Afrika. Any amin’ireny toerana ireny koa no tena hiasan’ny mpivarotena, toerana ahitana ny otrik’aretina SIDA sy ny faharavan’ny fianakaviana. Ampahany amin’ny fanoritana ny sarintany ara-panahy io asa vita io.
· Toerana filokana - Ny antony hanaovana ny fikarohana dia mitovy amin’izay voalaza etsy ambony ihany.
· Ireo mpamosavy sy mpisikidy - Tena efa niditra lalina tamin’ny fanaovana mosavy sy sikidy ny firenena afrikana. Nanana lanja lehibe teo amin’ny fiaraha-monina ireo. Anisany ny fanoritana ny saritany ara-panahy io.
Ao amin’ny pejy 28 saritany tsotra, tanana kely iray ao Soweto. Dia toy izao ny fiantomboan’ny Fikarohana:

· Mponina  

- 86,000

· Fiangonana 

- 7 (salan’isa mpino 100)

· Fiangonan-diso 
            - 15

· Mpisikidy sns. 

- 18

· Fisotroan-taoka 
- 75

Ny fitambaran’ireo salan’isa ireo dia manome ireto manaraka ireto:

· Ny Hery Famokarana: Raha mandinika ireo antontan’isa etsy ambony ianao dia ahita ny fivelaran’ny fiangonana (ny toerana misy azy ireo). Azonao fantarina koa ny halehibean’ny hery famokarana. Zato eo eo ny isan’ny mpikambana ao amin’ny fiangonana iray, ary fito ny isan’ny fiangonana, noho izany dia eo anelanelan’ny 700 sy 1000 olona ny habehan’ny hery famokarana.

· Ny Saha Famokarana: Raha 86.000 ny mponina ary 1000 ny hery famokarana dia noho izany 85.000 ny saha famokarana. Milaza aminao izany fa 85 no isan’ny fiangonana vaovao tokony aorina eto amin’ity tanàna ity. 

· Sarintany Ara-panahy: Mampiseho aminao ny toerana misy ireo manda nantsangan’ny devoly ny sarintany, ary satria niova nohon’ny fananganana fiangonana teo aminy ny endriky ny tanàna, dia voamarikao fa niena ny isan’ny toerana fisotroan-toaka sy ny mpamosavy ary ny mpisikidy. Io fahalalana io dia manampy anao koa amin’ny fitondrana am-bavaka sy ny filazantsara. Etsy an-danin’izany anefa TSY AZONAO ATAO ny manolotra io fahalalana io amin’ny olona hafa tsy tokony hahazo izany satria mety hitarika fihetsika hanoatra ny asanao izany.

2. Fanomanana ny Tany - Vavaka
Ny zavatra manaraka tsy maintsy ataon’ny mpamboly rehefa avy nifidy ny tany, dia ny miasa ny tany. Ny tany maina dia mila adina sy masahina ho amin’ny asa fambolena rehetra. 

Torak’izany koa ny toerana izay hananganana fiangonana, dia mila asaina sy masahana ho amin’ny filazantsara, amin’ny alalan’ny vavaka ihany no ahafahana manao izany. Efa vitanao izao ny fikarohana izay nanome anao, tsy ny antontan’isa ihany fa ireo zava-misy izay ho tafihanao amin’ny alalan’ny vavaka.

2.1 VAVAKA
Raha tsy miditra lalina amin’ny vavaka sy manana faharetana hanaraka ny fomba fiady homen’Andriamanitra momba ny fanangana fiangonana, dia tsy haharitra ny vokatr’izany asa izany. Ny torohevitra omeko izany dia ny fandehanana mivavaka eny an-toerana, eny amin’ny manodidina na eny amin’ny vohitra; misy lanjany lehibe izany. 

Asan’ny Apositaoly 4:23-31

“Ary rehefa nalefa izy roalahy, dia tonga teo amin’ny namany ka nanambara izay rehetra nolazain’ny lohan’ny mpisorona taminy. Fa rehefa nandre izany izy ireo, dia nanandratra ny feony ho amin’Andriamanitra ka nanao hoe : Tompo o, Ianao no nanao ny lanitra sy ny tany ary ny ranomasina mbamin’izay rehetra ao anatiny ary ny Fanahy Masina no nampitenenanao an’i Davida razanay sady mpanomponao hoe :

Nahoana no mitabataba ny jentilisa,

Ary misaina any ho any foana ny firenena ?

Ireo mpanjakan’ny tany nitsangana,

Ary ny mpanapaka niangona

Hanohitra an’I Jehovah sy ny Mesiany

Fa efa niangona marina tokoa teto amin’ity tanàna ity Heroda sy Pontio Pilato mbamin’ny jentilisa sy ny olona Israely hanohitra ny Mpanomponao Masina, dia Jesosy Izay nohosoranao raha hanao izay notendren’ny tànanao aman-tsainao rahateo hatao. Koa ankehitriny, Tompo ô, jereo ny fandrahonany ary omeo anay mpanomponao ny mba hitory ny teninao amin’ny fasahina rehetra, ombanin’ny aninjiranao ny tànanao hahasitrana sy ny hanaovanao famantarana sy fahagagana amin’ny anaran’ny Jesosy, Mpanomponao Masina.

Ary rehefa nivavaka izy, dia nihovitrovitra ny trano izay niangonany ; dia feno ny Fanahy Masina izy rehetra ka nitory ny tenin’Andriamanitra tamin’ny fasahiana”

Ny ilàna ny vavaka

1. Ny hahazaoana ny tanan’Andriamanitra hitsotra

· Nanana fiheretam-po lalina sy faniriana ny mba hikasian’Andriamanitra ny tanànany izy ireo.

· Fantatr’izy ireo fa ny vavaka ihany no hahatanteraka izany.

· Nampanahy azy bebe koa ny amin’ny fanahin’ireo olona eo amin’ny tanànany no ny amin’ny fiahiana ny amin’ny tenany manokana. Efa noraran’ny manam-pahefana izy ireo mba tsy hitory ny filazantsara.

2. Ny hahazaoana ny fanasitranana ho an’ny tanàna

· Nalain’ny apostoly ho an’ny tenany ny ratran’ny olona eo amin’ny tanànany

· Mazava ho azy fa ny ratra amin’ny endriny rehetra no lazaina eto : 

· ara-batana, 

· ara-panahy,

· ara-pihetsem-po

· Tsy ho hitantsika mihitsy ny famonjena ho an’ireo olona ireo raha tsy mijery akaiky ny momba ny ratran’izy ireo isika. Raha tsy mangoraka azy ireo isika.

· Tsy hanana fo mangoraka ho azy ireo mihitsy koa isika raha mbola sahirana miahy ny momba ny tenantsika sy mifantoka amin’izay mety ho ratrantsika manokana

· Ohatra ny hoe mahazo ny fanasitranana ho antsika isika rehefa mitondra fanasitranana ho an’ny hafa.

3. Mitondra fahagagana eo amin’ny mpiray monina

· Manomboka mahafantatra an’Andriamanitra ny olona rehefa mahita ny heriny miasa ao amin’ny fiangonana

· Tsy misy fifaliana lehibe ho an’ny kristianina tahaka ny mahazo valim-bavaka mahagaga

· Azonao an-tsaina ve ireo fandaminana rehetra any an-danitra izay hatao mba hahombizan’ny vavaka

· Tsy ela akory izay no nahitanay ny herin’Andriamanitra mahagaga teo amin’ny tanànanay rehefa nivavaka ny mba hisian’ny orana izahay

4. Famantarana ny herin’ny Anaran’i Jesosy

· Ny mampalahelo dia matetika hevitra diso no manosika antsika tsy hivavaka. Matetika dia ny vavaka ataontsika dia ho tombon-tsoa ny tenantsika irery

· Tokony hiredareda ao am-pontsika ny fitiavana ny hahitan’ireo olona ireo an’i Jesosy

· Hatsaharo ny miezaka ny handresy lahatra olona, avelao izy hahatsapa ny fiasan’i Jesosy

Sokafy bebe kokoa ny fonao ho an’ny tanàna misy anao

1. Tsy misokatra ho an’ny olona iray ihany ny fon’Andriamanitra fa ho an’ny tanàna iray manontolo na ho an’ny vohitra iray

2. Tsy afaka ho ampiasain’Andriamanitra ianao raha tsy misokatra ho an’ny toerana iray aloha ny fonao

· Nehemia 1:3-4

· Matio 23:37

3. Maro ny mpaminany no irahin’Andriamanitra hitondra teny faminaniana ho an’ny tanàna

4. Ny fitoriana ny filazantsara nataon’ny fiangonana dia nanomboka tao amin’ny tanàna misy azy ireo. Asan’ny Apostoly 1:8

Fantaro ireo zavatra tena ilain’ny tananànao

1. Raha mbola tsy mikasika antsika ireo zavatra ilain’olona dia hanao vavaka amin’ny fahazarana sy vavaka (hampietana ny fo fotsiny) isika

2. Mila manao vavaka mivoaka avy ao am-po. Ny fahatsapana ireo zavatra ilain’ny tanàna dia midika fa azon’Andriamanitra ampiasaina ianao hameno ny banga.

3. Ahoana ny fomba hamantarana ireo zavatra ilain’ny olona? 

· Vakio ny gazety, 

· Mametraha fanontaniana - Ataovy lahasanao izany. Efa nanatrika ny fivoriana ataon’ny polisy hilazana vaovao aho. 

· Aza mora mino izay rehetra renao fa manana sofina madio ka hamarino aloha izay renao.

4. Mila fahagagana ny olona. Ny vavaka no mitondra azy ireo hifandray amin’Ilay Andriamanitra velona izay miahy azy ireo. 

· Miaraha mivavaka amin’ny ben’ny tanàna.

5. Tsy afaka hitory amin’izy ireo ianao raha tsy efa nivavaka ho azy ireo. Tsy tokony handany andro hivavaka eo amin’ny toeran’ireo efa mahay mivavaka isika fa tokony hivavaka eo amin’ny toeran’ireo mbola tsy mahay.

6. Henoy ny fitem-po ny fon’Andriamanitra ho an’ny tanànanao.

Mamporisika anao fatratra aho hivavaka eny am-pandehanana an-tongotra.

Ny vavaka eny am-pandehanan-tongotra
(Marihana fa DAWN Afrika Fohibe dia manana boky manokana momba ny Vavaka mitondra ny lohateny hoe “Praying on Site with Insight” jereo ao amin’ny pejy 2 ny adiresy dia antsoy raha ilainao io fampianarana io.) 

Asan’ny Apostoly 4:29-32

“Koa ankehitriny, Tompo ô, jereo ny fandrahonany ary omeo anay mpanomponao ny mba hitory ny teninao amin’ny fasahina rehetra, ombanin’ny aninjiranao ny tananao hahasitrana sy ny hanaovanao famantarana sy fahagagana amin’ny anaran’ny Jesosy, Mpanomponao Masina.

Ary rehefa nivavaka izy, dia nihovitrovitra ny trano izay niangonany ; dia feno ny Fanahy Masina izy rehetra ka nitory ny tenin’Andriamanitra tamin’ny fasahiana. Ary niray fo sy fanahy ny olona rehetra izay nino ; ary tsy nisy nanonona ny fananany ho azy na dia iray aza, fa niombonany avokoa ny zavatra rehetra nananany”.
TENY FAMPIDIRANA
· Mitondra antsika eran’izao tontolo izao ny vavaka na trano iray, na olona iray, na aiza na aiza eto an-tany

· Afaka mikasika ny olona manodidina anao, ny tanananao, na izao tontolo izao, ianao amin’ny alalan’ny vavaka

· Ny vavaka no nampianjera ny komonisma (“communisme”) izay mitsipaka an’Andriamanitra sy ny fivavahana ; nampianjera hatramin’ny fotony ny rindrina mankadiry izay nampizara roa ny tany alemana, ary nitondra olona an-tapitrisa maro ho an’i Kristy.

Famaritana

Mitondra ny fiangonana hivoaka ivelan’ny rindriny mba hivavaka eny amin’ny toerana izay fantatra fa mila vavaka.

Ny Fototra Ara-Baiboly Iorenan’ny Vavaka Atao Eny Am-Pandehanan-Tongotra

Genesisy 13:14-17
“Ary Jehovah niteny tamin’Abrama taorian’ny nisarahan’I Lota taminy ka nanao hoe : Atopazo ny masonao, ka hatramin’ity tany itoeranao ity dia mitazana mianavaratra sy mianatsimo ary miantsinana sy miankandrefana fa ny tany rehetra izay tazanao dia homeko ho anao sy ny taranakao mandrakizay ary hataoko maro tahaka ny vovontany ny taranakao ; koa raha misy olona mahaisa ny vovontany dia ho azo isaina koa ny taranakao. Miainga ianao, madehana mitety ny tany, dia any amin’ny lavany sy ny amin’ny sakany fa omeko anao izy” 
Josoa 1:3
“Ny tany rehetra izay hodiavin’ny faladianareo dia efa nomeko ho anareo arak’izay voalazako tamin’I Mosesy” 
Inona avy ireo fitsipika arahina eto?

Abrahama

· Tian’Andriamanitra ho tonga eny amin’ilay toerana i Abrahama mba handinika sy hamantatra ilay toerana

·  Tian’Andriamanitra ho hitan’i mason’i Abrahama ilay toerana mba hizaran’ny amin’ny ny Tanjony.

Josoa

· Tsy voatery ho eny amin’ilay toerana ianao vao afaka manao ny ady ara-panahy (famantarana ny fahavalo – ireo mpanjakan’ny fahamaizinana)

· Eny an-tongotr’i Josoa ny fanantanterahana ny teny fikasan’Andriamanitra.

Ny Lesona Azo Tsohahina Avy Amin’i Josoa

Nomery 13:18-20

 “Dia izahao izay toetry ny tany sy ny olona monina any, na mahery, na osa, na vitsy, na maro ; ary izay toetry ny tany itoerany, na tsara na ratsy ; ary ny toetry ny tanàna izay itoerany, na ao an-day, na ao an-tanana mimanda ; ary ny toetry ny tany, na lonaka, na mazana, na misy hazo eo na tsia ; ary mahereza ianareo, ka hitondray ny vokatry ny tany.( Ary ny andro fahizany dia fahamasahan’ny voaloboka mialin-t’aona)
STRATEJIKA (1 - Fantaro ny endriky ny tany
· Fantaro ny momba ireo olona eo amin’ilay tanàna

· Moa misy kristianina fantatrao ve ao?

· Mba misokatra amin’ny hafa ve ry zareo sa mikobona ao fotsiny?

· Fantaro ny anaran’ny olona sy alaivo ara-keviny ny taonany.

STRATEJIKA (2 : Fantaro iza avy ireo fahavalo
Nomery 13:28-29
 “Kanefa kosa mahery ny olona izay monina eo amin’ny tany; ary ny tanàna dia mimanda sady lehibe dia lehib; ary koa, nahita ny teraky ny Anakita teo izahay. Ny Amalekita no monina eo amin’ny tany atsimo; ary ny Hetita sy ny Jebosita ary ny Amorita no monina any amin’ny tany havoana; ary ny Kananita no monina eo amoron-dranomasina sy eo amoron’ny Jordana.”

· Farito ireo olana misy eo amin’ny fiaraha-monina

- Ireo ray na renim-pianakaviana mitaiza ny zanany irery sy manambady?
- Ireo lafiny ara-tsosialy sns.
· Farito ireo mpanjakan’ny fahamaizinana mifehy ilay toerana

- Tsy tokony ho mpitsara tokana ianao, mitadiava namana
· Aza asongadina be loatra ny asan’ny devoly.

- Aza miteny amin’ny fitenenana matetika ny zavatra ataony (taranak’i Anak)

STRATEJIKA (3 - Fantaro izay ho jinjainao amin’ny ho avy
Nomery 13:23-25

 “Dia nankany amin’ny loha saha Eskola izy ka nanapaka sampam-boaloboka teo izay nisy sampana iray ihany, ary nolanjain-droalahy tamin’ny hazo izany; ary ny apongabedanitra sy ny aviavy dia nitondrany koa ary izany tany izany dia nataony hoe loha saha Eskola, noho ny sampam-boaloboka izay notapahin’ny zanak’Israely teo. Ary niverina avy nisafo ny tany ireo, nony afaka efa-polo andro”
· Alao sary an-tsaina ny mety ho toetry ny toerana any amin’ny ho avy.
· Matokia ny teny fampanantenan’i Tompo, ny nofy, ny fahitana.
· Maminania amin’ny alalan’ny vavaka.
Vavaka Atao Eny Am-Pandehanana An-Tongotra – Fanomanana Ny Famangian’i Jesosy

Lioka 10:1-20

Ny hevitry ny fandefasana ireo mpanefa iraka 72

· “Fanomanana ny famenoana” no anarana nomeko an’izany
· Ireo tarika 36 dia nandeha mba hanomana manokana ny famangian’i Jesosy ireo tanana ireo
· Nomen’i Jesosy fomba fiady manokana ho arahina izy ireo
· Ohatra ny zanak’ondry nirahina eo am-povoan’ny amboadia izy ireo
· Nahazo ny fiarovan’Andriamanitra manokana izy ireo
· Hanana fahasahiana avy amin’Andriamanitra izy ireo
· Tena ohatra ny fahadalana ny fanaovana izany
· Ohatran’ ny fahadalan’Andriamanitra ny maniraka antsika
· Aza mitondra kitapom-bola na kapa na harona
· Fandehanana amin’ny finoana, aza manahy ny amin’ny vola.
STRATEJIKA (1 - Ny vavaka
· Na Jesosy aza dia nampianatra azy ireo hivavaka
· Tsy ny hiovan’ny fon’ny olona ihany no nivavahan’izy ireo fa ny handehanan’ireo niova fo ho mpiasan’Andriamanitra.
· Maro ireo olona izay voahidy ao amin’ny tananantsika ao no mbola handeha hiasa eo amin’ny saha famokaran’Andriamanitra
· Mivavaha ho an’ny famonjena ny fanahin’izy ireny sy ny fanafahana azy koa.
· Tahaka ny Josoa, mila mahita izay ho jinjainao amin’ny ho avy ianao.
STRATEJIKA (2 - Aoka ho zanaky ny fiadanana ianao

· Aoka tsy ho voasarika amin’ny adi-hevitra. Aza lanina amin’ny vokatra mbola tsy matoy ny fotoananao

· Ny dikan’ny hoe ‘zanaky ny fiadanana’ ara-bakiteny, dia “olona mitady fiadanana sy vonona ny handray izany”
· Amin’ny alalan’io olona io no mety hafahanao miditra any amin’ny tokantrano tsirairay avy “oikos”.

Stratejika (3 - Meteza maka ny toeran’ny mpiara monina aminao mba hifankahalalanareo
· Mihinana sy misotroa izay harosony aminao

· Ho an’ny olona maro dia mariky ny fitiavana azy ny fiaraha-misakafo.

· Ny fiavonavonana dia mety hanimba ny ezaka efa nataonao rehetra.
· Aza mifindrafindra trano

· Mety ho latsaka ao amin’ny fandrika dia ny fitadiavana izay mety ahazoanao aina ianao. Aoka hanana fiononam-po
· Tokony ahafantatra ny mety ahitana anao ny olona

Stratejika (4 : Meteza ho olona mitondra fanasitranana ho an’ny tanananao

· Mandrava ny fiainan’ny olona satana. Tsy ny fitsarana avy any aminao no ilaina. 

· Ny famindram-ponao ilainy
Ohatra iray mikasika ny fahatsaram-panahy

Nosoratan’i Steve Sjogren, nosintonina avy tamin’ny boky mitondra ny lohateny hoe “Firaisan-tetika amin’ny fahatsaram-panahy” (Vine Books, 1993, Ann Arbor, Mich). Steve dia Patera ny Vineyard Christian Felloship of Cincinnati North.
Nanokatra ny fon’ny lehilahy iray tamin’Andriamanitra ny fahatsaram-panahy tamin’izahay nandeha nikarakara maimai-poana ireny tokotany maitso ireny. Nanofa fanapaham-bozaka roa izahay sy fandraofam-pako roa natao tao anaty kamio iray ary rehefa nandehandeha teny amin’ny manodidina izahay dia nahita fa lava be ny bozaka teny. Nanantona ny tranon’ilay olona izahay dia nandondona teo am-baravarana mba hilaza ny anton-dianay. Avy teo amin’ny makarakaran’ny varavarany izy no nilaza tamin’ny feo mahery hoe: “Inona no tadiavinareo?” Nanome fanazavana izahay ary tsy nitraka akory izy namaly tsotra hoe:”ye, dia inona koa?”…

Nitombona teo anoloan’ny fahita lavitra izy nijery lalao baolina. Dia tamin’ny risi-po tanteraka no nanapahinay ny bozaka. Indraindray dia antsoinay ao amin’ny “Vineyard” hoe “ny herin’ny fanapahana bozaka” no anaran’izany asa izany, vitaina ao anatin’ny 30 minitra. 

Natsahatray ny asa dia nanontanianay izy raha afaka mivavaka ho azy izahay, ho an’izay mety ho ilainy amin’ny fiainana. Nilaza izy fa tsy mila na inona na inona. Rehefa handeha hamonjy ny varavarana izahay, dia nisy zazalahy iray izay niaraka taminay nilaza fa tena malahelo tokoa ny fon’io lehilahy io ary nanamafy izy fa tokony hivavaka ho azy mihitsy izahay. Niverina izahay dia nanao vavaka fohy sady tsotra hoe “Avia Fanahy Masina ô, ary kasiho ny ratran’ity lehilahy ity, na inona na inona izany”. Tena aingana sy nahatalanjona ny valiny, nihika sy nigogogo izy ary niantsapy teny amin’ny olona akaiky azy teo izy ka dia lenan-dranomaso nadritra ny minitra vitsivitsy ny sorok’izany olona izany. 

Rehefa nangina tsy nitomany intsony izy dia nilaza fa nalain’ny polisy teo alina ny zanany lahy fa tratra nangalatra fiara mba hividianany rongony. Tamin’io andro io dia niditra tao anatin’ny ratran’ity lehilehy ity sy ny fony miraviravy tamin’ny fomba azo tsapahin-tanana ny fanatrehan’Andriamanitra…satria nisy fahavononanay hikapa bozaka. 

· Ampiasaho ny herin’i Jesosy nomeny anao mba hitondra fanasitranana. Izany no tena fisehon’ny ady ara-panahy tsara indrindra.
· Aoka hihosina tokoa ianao.
Tadidio

1. Mananà faharetana

2. Mananà fikirizana

3. Aza terena ny fitrangan-javatra

Fampiarana Ireo Fitsipika Nomen’i Jesosy Ny Amin’ny Vavaka Atao Eny Am-Pandehanan- Tongotra.
1. Ny tanjona hahazoana vokatra
Lioka 10:2 “Ary hoy Izy taminy: be ny vokatra, fa ny mpiasa no vitsy koa amin’izany managataha amin’ny tompon’ny vokatra mba am-pandehanany mpiasa hamory ny vokatra”

· Eny am-pandehanana dia ataovy sary an-tsaina ny fanangonam-bokatra

· Aza asiana fetra ny tanjon’ny vavaka asandratrao

· Aza fatoranao noho ny tsy finoanao ny asan’Andriamanitra. Raha hainy ny nandrodana ny mandan’I Jeriko dia ainy ny mamaly vavaka anao

2. Avelao hiasa foana ny Fanahy Masina izay manohatra ny fanahy hafa misy eo amin’izao tontolo izao
Lioka 10:3 Mandehana!: indro Izaho maniraka anareo tahaka ny zanak’ondry eo am-povoan’ny amboadia”.

· Aoka ny herin’Andriamanitra no hampiavaka anao.
· Fanetre-tena manoloana ny fieboeboana, fahatsaram-panahy rehefa mifanatrika amin’ny fankahalana, vavaka miatrika ny hatezerana. 

· Ady hafa kely! Mandeha eo am-povoan’ny amboadia fa tsy miandry ny hanantonany anao
3. Katsaho ny fanatrehan’Andriamanitra
Lioka 10:5-7  “Ary izay trano hidiranareo, lazao aloha hoe : Fiadanana ho an’ity trano ity. Ary raha misy zanaky ny fiadanana ao dia hitoetra ao aminy ny fiadanana tononinareo ; fa raha tsy izany, dia hiverina ho aminareo ihany izany. Ary mitoera ao amin’izany trano izany, ka mihinana sy misotroa izay zavatra omeny; fa ny mpiasa mendrika hahazo ny karamany. Aza mifindra trano.” 
· Jesosy no Andrianan’ny Fiadanana

· Ny fiadanana no fomba fifampiharabahana eo amin’ny samy kristianina. Jaona 20:19
Asan’ny Apostoly 15:33

Asan’ny Apostoly 16:36 

Grika – “eirene” 

Hebreo - Shalom

· Mianara ao amin’ireo vavaka nataon’i Davida ho an’i Jerosalema

Salamo 122:6-9

Salamo 147:12-14

4. Milazà faminaniana amin’ny alalan’ny fanambarana
Lioka 10:9  “Sitrano ny marary ao ary lazao aminy hoe : “Efa akaiky anareo ny Fanjakan’Andriamanitra ”
· Hahatsapa an’Andriamanitra ny tananànao. Ambarao izany!

· Araraoty izay azonao atao rehetra

5. Manantenà vokatra
Lioka 10:17-18 “Ary ny fitopolo lahy niverina tamin’ny fifaliana ka nanao hoe : Tompo ô, na dia ny demonia aza dia manaiky anay noho ny Anaranao. Fa hoy Jesosy taminy : Izaho nahita an’i Satana latsaka avy tany an-danitra tahaka ny varatra”. 
Lioka 10:21 “Ary tamin’izany ora izany dia ravoravo tamin’ny Fanahy Masina Jesosy ka nanao hoe: Midera Anao Aho, Raiko ô Tompo ny lanitra sy ny tany, fa efa nafeninao tamin’ny hendry sy ny manan-tsaina ka nasehonao tamin’ny zaza madinika; Eny Raiko, fa izany no sitrakao”
· Tamin’ny olon-tsotra no nisehon’ ny Tenan’Andriamanitra

· Fa izany no sitrak’Andriamanitra
Aiza no azontsika aleha?

1. Eny amin’ny manodidina

2. Eny amin’ny toeram-piasana

3. Eny am-piangonana

4. Eny amin’ny toerana mahatazan-davitra

5. Eny amin’ny toerana nomena anaran-dratsy na voaozona

6. Eny amin’ny toerana nanaovan-dratsy

7. Eny amin’ny toerana mbola misy manao ratsy

8. Ny toerana misy ny fiarovana avo nantsangan’ny devoly

9. Ny vavahadin’ny tanàna

10. Ny toerana avo

SOSOKEVITRA momba ny fandehanana eny amin’ny manodidina

Ahoana ny fomba anombohana azy

1. Mitadiava namana

· Fifanekena  amin’ny vavaka

Matio 18:19  “Ary lazaiko aminareo koa : Raha misy roa aminareo mifanaiky ety ambonin’ny tany na amin’inona na amin’inona ka hangataka izany, dia ho azony avy amin’ny Raiko izay any an-danitra izany” 
2. Fianakaviana mifampitondra am-bavaka

· Mifampivavaka tsiroaroa
3. Aza mitolona irery

· Rehefa tsy mpitarika ianao, aoka ho ataonao izay halalan’ny mpitarika ny asanao.

Rehefa eny am-pandehanana

1. Mangataha teny avy any amin’Andriamanitra ho an’ireo mpiray monina aminao

2. Rehefa azonao ny Teny dia aoreno amin’izany ny vavaka ataonao

Salamo 122:6-9 : “Mangataha fiadanana ho an’I Jerosalema ; 

hambinina anie izay tia anao ; 

7fiadanana anie ao anatin’ny mandana ;

8fanambinana anie ao an-dapanao. Noho ny rahalahiko sy ny namako no hanaovako hoe : Fiadanana anie ho ao anatinao. 

9Noho ny Tranon’i Jehovah Andriamanintsika dia hitady izay hahatsara anao Aho” 

3. Angataho ny Tompo mba hampafantatra anao ireo fanahy maloto mifehy ny tanàna

4. Ataovy ny vavaka manohitra azy ireny eny am-pandehanana

5. Mivavaha mba hisy fanahin’olona ho voavonjy

6. Mivavaha mba hisy varavarana hisokatra ho anao

7. Tsofy rano ireo làlana sy toeram-ponenana amin’ny Anaran’i Jesosy

8. Henoy ny fitarian-dàlan’ny Fanahy Masina

9. Diniho miaraka amin’ny mpitarika, ny vondrom-bavaka misy anao, ny zavatra rehetra

10. Manaova tatitra matetika

Tolo-kevitra eny am-pandehanana amin’ny toeram-piasananao
1. Aza miady amin’ny nofo aman-drà. Fantaro izay fanahy maloto miasa sy mifehy ny fiaraha-monina eny amin’ny toeram-piasanao.

2. Mivavahà mba hiasa ny Fanahy Masina hanohitra izany fanahy izany

3. Maminanià eo amin’ny toerana iray voatondro

4. Manaova vavaka fifonana ho an’ny olona

5. Raha azonao atao, manaova vavaka fiderana

6. Aza mitsahatra mivavaka mba hisy olona miova fo

Toro-kevitra atao amin’ny vavaka eny amin’ny toerana misy fiangonana

2Tantara 6:20-21 “Mba hihiratan’ny masonao andro aman’alina amin’ity trano ity dia amin’ny fitoerana nolazainao hoe: Ao no asiako ny Anarako,- hihainonao ny vavaka izay ataon’ny mpanomponao manatrika ity fitoerana ity ary henoy ny fifonan’ny mpanomponao sy ny Israely olonao, raha mivavaka manatrika ity fitoerana ity izy dia mihainoa any an-danitra fonenanao Ianao ka mamela heloka”
Marka 11:17  “Dia nampianatra Izy ka nanao taminy hoe : Tsy voasoratra hoe va  : ny Tranoko atao hoe trano fivavahana ho an’ny firenena rehetra ; fa ianareo kosa efa nanao azy ho zohy fieren’ny jiolahy.”
1. Diniho miaraka amin’ny mpitandrina ny fikasanao ary mangatahà alalana aminy sy manaovà fifanekena amin’ny fomba hifampiraharahanareo

2. Rehefa miresaka amin’ny mpitandrina ianao dia angataho amin’ny Tompo, inona avy ireo fiarovana avo natsangan’ny devoly ao amin’ny fiangonana

3. Rehefa misy fanambarana, na faminaniana momba ny fiangonana, dia ampiasaho izany ary ambarao rehefa manao ny vavaka eny am-pandehanana an-tongotra ianao

Tolo-kevitra momba ny vavaka atao eny amin’ireo toerana mahatazan-davitra

· Ny toerana mahatazan-davitra na toerana tsotra fotsiny, dia manana ny heviny lehibe ara-baiboly. 

· Eny amin’ny toerana avo no tena hahitana fifanoherana lehibe eo amin’Andriamanitra sy batana
Ohatra, Elisa tao amin’ny tendrombohitra Karmela, Jesosy sy satana tao Gologota
· Vavaka eny amin’ny teorana mahatazan-davitra, tahaka ny fahitan’ny voro-mahery

· Nivavaka matetika teny an-tendrombohitra Jesosy

Tolo-kevitra momba ny vavaka atao eny amin’ny toerana nomena anaran-dratsy na voaozona

· Maro ny anarana novain’Andriamanitra hita tao amin’ny Baiboly, 

Ohatra: Abrama ( Abrahama, Jakoba ( Israely, Simona ( Petera, Saoly ( Paoly

· Misy toerana izay nomena ny anaran’ireo andriamanitra, mpanao ratsy, na ny anaran’ny Satana mihitsy aza

· Ireo mpivavaka mandeha an-tongotra dia hahita valim-bavaka mahomby rehefa miezaka manova ny anaran’ny toerana iray hifanaraka amin’ny zavatra kasain’Andriamanitra atao amin’io toerana io

Fampitandremana - Aoka tsy hanapa-kevitra irery amin’ny fanovana ny anarana. Diniho mialoha miaraka amin’ireo zokiolona eo an-tanana izany.

Tolo-kevitra momba ny vavaka atao eny amin’ny toerana mbola anaovan’olona ratsy

· Toerana hivarotan-tena sy boky ratsy
· Aza mandeha irery

· Aza manozona  olona

· Aza mifandray be loatra amin’izy ireo

· Toerana filokana

· Toerana fisotroan-taoka

Tolo-kevitra momba ny vavaka atao eny amin’ny toerana misy fiarovana avo nantsangan’ny devoly

2Korintiana 10:4-5 “Fa tsy avy amin’ny nofo ny fiadian’ny tafikay fa mahery amin’Andriamanitra handrava fiarovana mafy fa mandrava ny fisainana sy ny zavatra avo rehetra izay atsangana hanohitra ny fahalalana an’Andriamanitra ka mamabo ny hevitra rehetra hanaiky an’i Kristy”
· Toerana misy ny “Franc-Maçonnerie”

· Toerana anaovana ireo fivavahana hafa - Vavolombelon’i Jehovah, Mormona, Apostolika Taloha sy Vaovao.
Tolo-kevitra momba ny vavaka atao eny amin’ny vavahadin’ ny tanana

· Tamin’ny fotoana nanoratana ny Baiboly dia ny vavahady no manakana ny ratsy tsy hiditra ary mampandroso izay mendrika fanajana

· Ny zokiolona fanaja eo an-tanana no miandrakitra ny fanivanana ireo mahazo miditra na mivoaka. Fomba mahazatra an’ny tanàna izany fa tsy fitsarana akory.

· Ny zokiolona no miaro ny tanàna tsy ho voasarika amin’ny ratsy na hanana fitondratena mitera-doza

· Ankehitriny dia lasan’ny manam-pahefana ireny toerana ireny ka lasa toerana ivorian’ny ben’ny tanàna ohatra

· Ny vavahadin’ny tanàna, làlana, fiantson’ny sambo, seranam-piara-manidina

Famintinana

· Jaona 12:35 “Dia hoy Jesosy taminy: Mbola kely ihany no itoeran’ny mazava aminareo. Mandehana, raha mbola manana ny mazava ianareo, mba tsy hahatratra anareo ny maizina fa izay mandeha amin’ny maizina dia tsy mahalala izay alehany” 
· Mika 3:5 “Fa ny firenena rehetra samy mandeha amin’ny anaran’ny andriamaniny avy fa isika kosa handeha amin’ny anaran’i Jehovah Andriamanintsika mandrakizay doria.” 
· Jakoba 5:16 “Ny fiasan’ny fivavaky ny marina dia mahery indrindra” 

· Hoy Paoly tamin’ny fiangonana tao Tesalonika: “Mivavaha ho anay, mba handehanan’ny Tenin’ny Tompo faingana ka hankalazaina toy ny eo aminareo, ary mba ho vonjena ho afaka amin’ny olona hafahafa sy ratsy fanahy izahay; fa tsy ary manana finoana avokoa ny olona rehetra” (2 Tesalonianina 3:1-3)
Aza atao ambanin-javatra ny vavaka

Hita mazava ao anatin’ireto andinin’ny Soratra Masina ireto fa ny kristianina tany am-piandohany dia nanao vavaka maty paika hiparitahan’ny filazantsara. Nivavaka nanohitra ireo asan’ny fanahy maloto ry zareo.

Ny fampivoarana sy ny fanatanterahana ny tetik’ady amin’ny fananganana fiangonana dia mitaky vavaka matotra. Aza manao na inona na inona raha tsy efa avy nivavaka. Tokony avy amin’ny vavaka no hipoiran’ny asanao izay mikendry ny hameno fiangonana ny toerana mbola tsy misy na tsy ampy izany ary tokony ho entina am-bavaka mandrakariva izany.

	Ny Dingana lalovana rehefa Hanangana Fiangonana


	3. Fambolena ny Voa


	Fananganana Fiangonana



3. Famafazana ny Voa – FANANGANANA NY FIANGONANA
Rehefa vitan’ny mpamboly ny miasa ny tany dia hafafy amin’izay izao ny voa izany hoe fitoriana ny filazantsara sy fananganana fiangonana – fampijoroana ireo fivondranan’ny mpivavaka.

Misalasala aho ny hanome ohatra be loatra momba ny fomba nentina nananganana fiangonana satria mety alaim-panahy isika haka tahaka ireny ka tsy hihaino ny toro-lalana avy amin’ny Fanahy Masina.

Mandritry ny fotoana hivavahanao dia hanome fomba fiady anao Andrimanitra entinao manangana fiangonana sy hanondro anao izay tokony hatao amin’ny fitoriana ny filazantsara. Misy maro ny fomba hananganana fiangonana kanefa hanome anao soso-kevitra dimy aho anatin’ity toko ity.

3.1. Fanomboana fiangonana isan-tokantrano miaraka amin’ny mpino vaovao sy ireo kristianina tsy manana fiangonana aleha

Ny zana-piangonana

Ny firafitry ny vondrom-bavaka no ohatra hitako fa tokony ho firafitra alain’ny fiangonana tahaka satria io no mety hampivelatra ny mpitandrina amin’ny fomba tsara sy haingana ary mahomby indrindra, raha araka ny fijeriko izany. Raha ny fampianarana sy ny fikasiana ny olona eran’izao tontolo izao no asiana resaka dia - ny fitambaran’ny zana-piangonana no fiangonana lehibe sy mahomby indrindra.

Inona no antony hifidianana ny zana-piangonana?

Tany amin’ny trano fonenan’olona no toerana tena nahitana an’I Jesosy niasa fa tsy tany amin’ny fiangonan-drazana mahazatra. Matetika, tany amin’ireny toerana ireny no nampianaran’I Jesosy ny mpianany (Marka 2:1; 7:14-27; 9:33; Matio 13:36). Tany amin’ny an-trano fonenan’olona no nipetrahan’ireo mpianatr’I Jesosy rehefa mandeha manao ny asa fanompoana izy ireo. Anisan’ny planin’I Jesosy hisarihana ny olona tsirairay handeha amin’ny finoana izany fandalovana amin’ny tokantrano izany.

Ao amin’ny Lioka 10 dia nanendry mpianatra 72 handeha isan-tokantrano Jesosy, hitondra fiadanana ho an’izay rehetra mitoetra ao. Rehefa nahita “zanaky ny fiadanana” (izay maniry hahita fiadanana) izy ireo, dia nitoetra tao ka nihinana sy nisotro izay rehetra naroso azy ireo tamin’izany. Lasa tokantrano iray manontolo no nanolo-tena ho an’I Kristy ka Zana-piangonana vaovao iray indray no nijoro tamin’ny alalan’izany fomba izany.

Ao amin’ny fiangonana tsy manana rafitra dia olona iray ihany matetika no mibaiko (hita amin’ny fiangonana maro izany ankehitriny). Mametra ny fahafahana mitombo izany, nefa tsy nisy mihitsy izany tamin’ny fiangonana tany amin’ny fiandohany.

Ny maha samihafa ny fiangonana nentin-drazana sy ny zana-piangonana

· Sampana iray ihany, ao amin’ny fiangonana nentin-drazana, no misahana tetik’asa maro

· Ny zana-piangonana dia fototra iorenan’ny fikambanana kristianina

Fanazavana momba ny zana-piangonana
Tsy        

:
Fandavana ny fisiana tetik’asa.

Zana-piangonana dia
:
Paik’ady norafetina manokana ho an’ny vondron’olona na           fikambanana iray
Tsy        

:
Fanafohanana sampana.

Zana-piangonana dia
:
rafitra miara-miasa amin’ny sampana manamafy ny fandrindrana ny asa.

Tsy 


:
Antokon’olona fotsiny ihany.

Zana-piangonana dia
:
Fanambarana vondrona, fikambanana sy fiangonana.

Tsy 


:
Antokon-jana-piangonana mahaleotena akory.

Zana-piangonana dia
:
Hetsika mitondra olona hiaina ao anatin’ny fikambanana kristianina no tanjony.

Inona no atao hoe zana-piangonana

Ireto avy ny toetran’ny zana-piangonana:
1. Tsy ny andro alahady ihany no iasan’ny zana-piangonana fa ny andro rehetra ao anatin’ny herinandro,

2. Izay rehetra mitranga ao anatin’ny zana-piangonana iray dia natao mba hanohanana ny vondrona rehetra,

3. Ny zana-piangonana dia mitombo aloha vao manangana ny tranony,

4. Mivory any an-tokantrano ny vondrona mandritry ny herinandro nefa kosa izy no tena andry iankinan’ny fiangonana,

5. Ny zana-piangonana dia mihevitra ny mpikambana tsirairay ao aminy ho mpanompon’andriamanitra, ka manome azy ny fitaovana rehetra hafahany manao ny fanompoany,

6. Amin’ny alalan’ny fitoriana ny filazantsara eo anivon’ny vondron’olona mpinamana no ahafahana mikasika ireo olona mbola very. Ny “vondrona no manome fitomboana” mavitrika ny fikambanana.

7. Eo anivon’ny vondrona no hikarakarana ny mpikambana ao amin’ny fiangonana.

8. Ny fiderana sy ny fankalazana atao ao anatin’ny fotoam-pivavahana isaky ny alahady dia manambara ny fitosaky ny aina ao amin’ny tenan’i kristy izay mitoetra ao anatin’ny mpino mandritra ny herinandro.

9. Ao anatin’ny vondrona no ahitana ny hisehoan’ny fizarazarana ny fanomezam-pahasoavan’ny fanahy masina izay omena mba hampiorina ny finoana, hitoriana ny filazantsara, hampitaovana ny mpino.

10. Ny vondrona no toerana ahitana fanasitranana ho an’ny tsirairay sy ny fianakaviana.

11. Ao anatin’ireny vondrona kely ireny no ahafahan’ny mpikambana tsirairay miala amin’izay manankatsankana azy rehetra mba handraisany fampiorenana sy fanasitranana.

Ny tombontsoa azo amin’ny vondrom-bavaka

1. Fitantanana tena mahomby ny vondrom-bavaka
Satria mahaleotena ny vondrom-bavaka dia azo volavolaina tsara. Ny asa ataon’ny fiangonana rehetra dia apetraka amin’ny alalan’ity vondrona fototra ity. Tsotra ihany koa ny rafi-pitanana ao anatin’io vondrom-bavaka io satria izy miahy sy manao izay itomboan’ny mpikambana ao aminy.

2. Rafitra fanaovana fikarakarana mahomby

Ny vondrom-bavaka dia manao izay hikarakarana ny mpikambana maratra amin’ny fotoana rehetra fa tsy amin’ny alahady ihany.
3. Fitomboan’ny fiangonana

Miankina amin’ity vondrom-bavaka ity ny fitombo sy ny fivelatry ny zana-piangonana. Mitombo sy mihamaro ny vondrona rehefa mitady ireo very.

4. Fananganana olona hitondra

Ny rafi-pitantana ao amin’ny vondrona dia manome fahafana ny mpikambana manana ny antson’Andriamanitra eo amin’ny fiainany hanatanteraka izany. Noho izany dia tsy voatery hiditra ho mati-hanina ao amin’ny fanompoana izy.

5. Mety ho voakasika izao tontolo izao

Ao amin’ny rafi-pitantana ao amin’ny vondrona, ny mpikambana tsirairay dia manana asa fanompoana. Mikasika ny fiainan’ireo olona very sy manana ratra eny amin’izao tontolo izao izy ireo, rehefa mitory.

6. Azo ampiasaina tsara ao ny fanomezam-pahasoavan’ny Fanahy Masina

Rehefa manatrika fivoriam-bavaka ny tsirairay dia manana fahafahana maneho ny fanomezam-pahasoavan’ny Fanahy Masina hananany.

Ny fitambaran’ny vondrom-bavaka

Ny mpikambana iray ao amin’ny vondrom-bavaka dia mila namana hifandray aminy. Noho izany dia misy ny fikarakarana hetsika hampihaonana olona miisa 50 na 200 ataon’ny fikambanana. Fifandraisan’ireo olona maro ireo, fijoroana vavolombelona, fifanantonana, fifanankalozana, fifampilazana vaovao, fampianarana ho an’ny daholo be, no tena tsapa ao. Afaka manokana alim-bavaka, na andro maro mifanesy hitokanana amin’ny vavaka ny fikambanana. Azo alain-tahaka amin ‘izany ny fivorian’ny mpikambana isa-paritra  atao mandritry ny taona. 

Vondrom-bavaka sy fiderana

Ny vondrom-bavaka no fomba tsara indrindra napetrak’Andriamanitra hanehony ny toetrany. Rehefa mivory isaky ny alahady ny olona amin’ny maha fitambaran’ny mpivavaka azy, dia mankalaza Ilay Avo Indrindra, Ilay Tena Masina, Lehibe, Mahagaga sy Asandratra. Mandritra ny fivoriana dia tsapan’izy ireo izany fahafenoin’ny toetran’Andriamanitra izany: Ilay Mpampahery, Ilay Namana, Ilay Mitoetra aty anatintsika, Ilay Mora Atonona, Ilay Feno Fanetretena, Ilay Tena Miandraikitra anao.

· Fitoriana ny Filazantsara

Ny fomban-drazana na ireo manda arindrintsika, na ny fiankinana be fahatany amin’ireo mpitory mamangy ny fiangonana, no matetika ahitantsika sakana hita maso na tsia, sy mitazona ny olona any ivelan’ny vala. 

Manamboatra “tetezana” voajanahary mankany amin’ny tsy mpino ny vondrom-bavaka. Satria ireo olona tsirairay mpikambana ao aminy dia manana fifandraisana amin’ny namany tsy mpino. Noho izany, dia afaka manasa azy ireny izy ireo, hanatrika ny fotoana. Ary ho an’ireo tsy mpino dia mora ho an’izy ireny ny manatrika ny fivoriana. Tsy dia hatahoran’ny olona loatra mantsy ny mandeha amin’ireny vondrona kely ireny raha oharina amin’ny toerana lehibe izay tsy dia misy olona fantany loatra ary koa tsy dia mahazatra azy loatra ny “fitsipika” arahina ao.
· Fivelaran’ny fifandraisana

Mandray anjara daholo ny mpikambana rehetra ao anatin’ireny vondrom-bavaka ireny. Iharahana daholo ny asa fanompoana, ny asa fampaherezana ary ny vavaka. Ao ihany koa no ifanampian’ny fiangonana amin’izay ady hatrehany sy amin’izay zavatra ilainy. Mitombo sy mihamafy ny fifankatiavany ary ny fanoloran-tenany ho an’Andriamanitra. Ao anatin’ny vondrom-bavaka ihany koa no hafahany mitady mandrakariva ny lalana entiny mikasika ireo very manodidina azy.

Fiarahana tena tonga lafatra no hita amin’ny fifandraisana ao amin’ny vondrom-bavaka izay mampivelatra ny fanaraha-maso sy ny fitaizana ny mpino ao.  Maro ny kristianina anti-panahy afaka manara-maso ireo izay tanora fanahy mba hampahery sy hampianatra ary hampivelatra ny asa fanompoan’izy ireo. Ary satria ny tanjon’ny vondrom-bavaka dia ny hitomboany sy ny hivelarany, dia hitady izay fomba rehetra hazahoany mikasika sy manatratra ireo izay very manodidina azy izy.

· Fanorenana ny mpianatr’i Jesosy

Romana 14:19 “Koa dia aoka isika hiezaka hitady ny momba ny fiadanana sy ny momba ny fifampandrosoana.” 

Ny vondrom-bavaka dia toerana hahafahan’ireo mpino hahazo fikarakarana ary hahafahana mikarakara ny hafa. Tena voasoritra mazava tsara ao anatin’ny Baiboly, fa ny mpino tsirairay avy dia tompon’andraikitra amin’ny namany, Izany rehetra izany dia miseho eo anivon’ny vondrom-bavaka rehefa manompo araka ny fanomezam-pahasoavana ananany avy ny tsirairay.

Ny fanomezam-pahasoavan’ny Fanahy Masina dia nomen’Andriamanitra mba hanomanana ny olony ho amin’ny asa fanompoana ary mba hampijoroana ny Tenan’I Kristy (Efesiana 4:12). Natao hifampahery isika tsirairay avy (1Tesaloniana 4:18), ary natao hitondra teny izay manorina ny tsirairay araka ny ilainy (Efesianina 4:29). Midika izany fa tokony hifampizara izay mavesatra isika (Galatiana 6:2) mba hahafahantsika mifanohana. Ny tokony ho faniriantsika lehibe indrindra dia ny fifanomezam-boninahitra amin’ny fifankatiavan’ny mpirahalahy (Romana 12:10) ary ny hifankatiavantsika tanteraka (1Petera 1:22).

· Developing Spiritual Gifts

Cell groups are also the place where the spiritual gifts of each member are discovered, developed and used. In a cell group setting, people are nurtured and encouraged to learn their spiritual giftedness through their involvement in the ministry of the cell. In this way, they grow in their faith and maturity, and have opportunity to be discipled by more mature Christians. In time, they will repeat this process and begin to disciple those in the group who are less spiritually mature.
· Fampivelaran’ny fanomezam-pahasoavan’ny Fanahy Masina

Ny vondrom-bavaka no toerana ampitomboana, ampiasana, izany fanomezam-pahasoavan’ny Fanahy Masina izany. Ny fanatrehan’ireny vondrom-bavaka ireny no hahafahan’ny olona misakafo ara-panahy ary mahazo famporisihana hamantatra izay fanomezam-pahasoavan’ny Fanahy Masina nomena azy amin’ny alalan’ny fandraisany anjara eo amin’ny asa fanompoana. Ao koa no hahazoany fananarana sy fitsipika avy amin’ny kristianina efa matotra. Mandritra izany dia afaka mampianatra ireo izay mbola zaza ara-panahy koa izy.

· Fanamafisan’orina ny mpitarika sy ny mpitondra

Ny tombontsoa azo avy amin’ny vondrom-bavaka dia ny iandraiketan’ny mpitarika iray olona vitsy ihany fa tsy olona aman-jatony na an’arivony akory, ny fitaomana olona maro, ary ny fanomezana an’ireo mpitondra laïka fahafahana mampitombo ny fanomezam-pahasaoavan’ny Fanahy Masina amin’ny maha-pitarika azy, tsy olom-piangonana nomena ny toerana ho mpitondra sy tarihin’ny fahalalana ananany no hita ao, fa olona manana fahaizana manokana avy amin’ny fahamatorana ara-panahy ananany sy ny hakingany miseho eo amin’ny asa fanompoana ataony ao amin’io vondrom-bavaka io.

· Fananganana Fiangonana

Miteraka tombontsoa maro eo amin’ny fananganana fiangonana ity fanantanterahana vondrom-bavaka ity. Iray amin’ireo tombontsoa lehibe ny fitondrany soa ho an’ny mpanangana fiangonana, na inona na inona ny karazana fiangonana tiany hatsangana.

Ny anjara raisin’ny zana-piangonana amin’ny stratejika fananganana fiangonana
Ny fanirian’ny mpanangana fiangonana rehetra dia ny hameno fiangonana ny toerana rehetra, fiangonana izay hitombo sy hiteraka fiangonana vaovao hafa. 

Ny vondrom-bavaka dia manokatra lalana voajanahary sy mahomby amin’ny fitoriana ny filazantsara, fampianarana ny mpino vaovao, fampitomboana ny isan’ny mpitondra vaovao.

Tsy mitaky fananganana tranom-piangonana akory ny fitaomana ny olona hivavaka any anaty tokantrano rehefa vonona ny vondrom-bavaka. Tsy mitaky fandaniana na fiandrasana vola be ny fanaovana izany. Izany hoe raha lazaina amin’ny fomba tsotra dia tsy manakana ny fitomboan’ny fiangonana ara-dalana akory ny tsy fanana vola. 

Manome fahafahana hampivelatra paik’ady hananganana fiangonana eo amin’ny manodidina rehetra ny vondrom-bavaka. Ny vohitra na tanan-dehibe dia afaka fenoina fiangonana amin’ny alalan’ny fijoroana vavolombelona mahomby ho an’I Kristy. Raha tsy misy ny fanakanana avy amin’ny fomban-drazana, dia hitombo sy hiroborobo ny vondrom-bavaka. 
Raha faritana tsotra ny fanangana vondrom-bavaka dia manamora ny fananganana fiangonana vaovao.

3.2. Fitoriana filazantsara lehibe sy fananganana fiangonana miaraka amin’ny mpino 

Ny baiko nomen’i Jesosy dia tsy ny hampibebaka ny olona fa ny hahatonga azy ho mpianatra. Ny asan’ny evanjelistra dia tsy mitsahatra raha tsy efa tonga mpianatra ilay olona niova fo. Tsy manana zo ny hitondra olona ao amin’I Kristy ianao raha tsy manome antoka fa hahazo fampianarana io olona io. Misy mpitory filazantsara milaza fa ny asany dia ny mitondra ny olona hiova fo fa andraikitry ny fiangonana kosa ny mampianatra azy ireny. Tany am-piandohana, dia misy fahamarinana ihany izany fa tsy nandaitra taty Afrika izany. Tsy ny fanaovana fitorian-teny lehibe no nampitombo ny fiangonana. Anisan’ny olana goavana hananantsika ny fisian’ny olona niova fo maro be saingy vitsy no lasa mpianatra. Antony nety nahatonga ilay famonoan’olona mahatsiravina tao “Rwanda”, na dia 80% ny mponina ao aminy aza dia kristianina.

Ny fitorianteny lehibe dia fitaovana mahafinaritra entina manangana fiangonana miaraka amin’ny mpino, mametraka azy ireny ao anatina vondrom-bavaka ary mamahana azy ireny ho tonga amin’ny fahamatorana.

3.3. Fitoriana filazantsara isan-tokatrano

Ny mampalahelo dia paik’ady ampiasain’ireo karazana fivavahana hafa toy ny Vavolombelon’i Jehovah sy Mormona ity fomba fiasa ity, na izany aza anefa dia mbola ain-dehibe iankinan’ny fitoriana filazantsara aty Afrika io fomba io. Lasa miteraka vondrom-bavaka miaraka amin’ny mpino io fomba fitoriana io. 

3.4. Sarimihetsika mitantara an’i Jesosy
Hitako fa iray amin’ireo fitaovana mahomby indrindra amin’ny fitoriana ny filazantsara any ambanivohitr’Afrika io sary mihetsika io. Tamin’ny fitoriana teny lehibe no fomba nananganako fiangonana ary sarimihetsika mitantara an’i Jesosy no nampiasana tamin’izany. Natolotray azy ireo ny mpitandrina izay hanangana fiangonana iray miaraka amin’ireo olona vao niova fo.

Torak’izany ny fandefasana sarimihetsika ao amin’ny tokantrano iray. Ny “Campus pour Christ” dia afaka manome anao fanampi-panazavana ho anao.
Aza hatao mihitsy:

Ny manangana fiangonana miaraka amin’olona izay niala tamin’ny fiangonana iray noho ny (fahatezerana). Aoka ho azonao antoka fa olona nandao ny fiangonany tamin’ny fomba mendrika ary olona tsy miteny ratsy ny mpitandriny izay niaviany izy ireo. Minoa ahy fa raha nanao izany izy tamin’ny fiangonany sy ny mpitandriny dia hanao izany aminao koa izy.

Ny fototra iorenan’ny trano iray dia tena aina lehibe iankinan’ny tanjaka sy faharetan’izany trano izany. Izay fiangonana miorina eo ambonin’ny fanaratsiana ny fiangonana sasany dia hijinja torak’izany koa.

3.5. Ireo MAODELY arahina amin’ny fananganana fiangonana

· Modely Ohatry Ny Tahon’ny “Fraise”

Araka ny fanaony dia mandefa tahony ny “fraise” ary ny tendron’iny tahony iny no misy vony mitohaka amin’ny tany avy eo maniry indray dia mandefa tahony indray hitohaka amin’ny tany. Izany no ahazoany zanany be dia be, zanany izay mifandray hatrany amin’ny tahony torak’izany koa ny fomba fitombon’ny zana-piangonana.

Ity no ohatra tsara indrindra niteraka ny hetsika tamin’ny fananganana fiangonana. Izao no hevitra azo tsohahina amin’izany: ny fiangonana tsirairay avy dia tokony hiteraka araka ny karazany hatrany hatrany. Misy fiangonana sasany izay manangana vondron’olona hivavaka izay lasa hahalehotena taty aoriana nefa mbola manana fifandraisana aminy ihany. Tokony ho faritana mazava tsara ny firafitr’izany fifandraisana izany.
· Modelin’ny Zana-Piangonana

Ny atao hoe zanaka vavy ny fiangonana dia izay homen’ ny renim-piangonana fanampiana, fanohanana ara-bola ary fandrindrana. Izany karazana fiangonana izany dia mety ho lasa fiangonana mitombo, matanjaka sy mafy orina.

Inona no karazana toe-javatra manosika ny fananganana zana-piangonana? Ndeha hijery ohatra roa isika:
a. Mpikambana ao amin’ny fiangonana avy amin’ny toerana iray
Raha misy mpikambana ao amin’ny finagonana izay nifindra any an-toeran-kafa nefa nanompo ny Tompo tao aminy, dia azon’ny fiangonana atao ny manangana zana-piangonana amin’ny fandefasana andiana mpino avy atý amin’ny renim-piangonana.

b. Raha misy faniriana ny hikasika sokajin’olona manokana ao amin’ny fiaraha-monina

Indraindray misy fiangonana izay mitombo ary tena mahakasika olona maro ao amin’ny toerana iray nefa mety tsy mahomby amin’ny fikasihana sokajin’olona izay ao amin’ny faritra misy azy. Izany no fotoana tsara hanirahana olona hananganana fiangonana. Misy olona tsy dia mazaka loatra ny hidera an’Andriamanitra ao amin’ny fiangonana sasany nohon’ny tsy fitovian’ny foko na ny saranga na ny taona. Ny zavatra ilain’ireo olona ireo dia mety mitaky ny fisian’ny zana-piangonana izay mifanaraka amin’ny tadiavin’izy ireo sy afaka mikarakara azy ireo amin’ny fomba mahomby kokoa.

· Fananganana fiangonana ataon’ny olona tokana
a. Fananganana ataon’ny mpamaky lay 
Misy olona manana fanomezam-pahasoavana ny hamaky lay. Manangana fiangonana fotsiny no asa ataony noho izy mora misintona olona maro. Misy amin’izy ireny dia manana antso manokana hanangana fiangonana eny amin’ny toerana izay tsy takatry ny saina. Samy manana ny maha izy azy ny mpamaky lay tsirairay avy. Misy amin’izy ireny manana fahaizana manokana ny hiasa amin’ny fiangonana lehibe na eo amin’ny sehatry ny fananganana fiangonana. Ny sasany kosa dia manana fahasahiranana hitsofoka ao anatin’ny rafitra mirindra satria efa zatra mahaleo tena amin’ny fomba fiasa. Ny mpamaky lay kosa dia afaka manangana fiangonana mandritry ny andro-piainany. Rehefa vita ny fananganana fiangonana dia tokony hiala indray ny mpamaky lay satria hanimba zavatra ny fijanony eo noho izy tsy manana fanomezam-pahasoavana ny hitandrina fiangonana.

b. Miara-manangana Fiangonana amin’ny mpitandrina
Misy ireo mpanangana fiangonana mijanona eo mandritry ny fotoana ela amin’ny maha-mpitandrina zokiny azy. Afaka manangana fiangonana koa izy ireo amin’ny alalan’ny fanofanana olona ary mandefa azy ireny any ivelany hanangana zana-piangonana.

	Ny Dingana lalovana rehefa Hanangana Fiangonana


	4. Fanamasahana ny Tany


	Fampianarana, Fitazaina



4. Fanamasahana ny Tany
Fantatsika fa tena miakina amin’ny fahamasahan’ny tany ny fitombon’ny voa afafy. Ny nisy ahy tamin’ny fahazazako dia toerana feno fambolena katsaka. Indraindray rehefa tonga ny fotoana mahavokatra azy ireny dia misy tena misongadina nohon’izy ireo mirefy iray metatra mahery, maroroka be izy raha oharina amin’ny sasany, tahaka izany ihany koa ireo izay voan’aretina na saozanina. 
Raha ampitahana amin’izany ny fiangonana, ireo izay manana sakafo-mpanahy ara-dalana dia misongadina sy miavaka eo anoloan’ireo izay tsy voatohana ara-panahy

4.1 FAMPIANARANA
Ny mpino vaovao sy ny mpikambana ao anatin’ny fiangonana dia mila mijoro tsara amin’ny Tenin’Andriamanitra raha tsy izany dia tsy ho ampy sakafo ny fanahin’izy ireo ka dia mora mianjera sy atopatopan’ny fampianarana samihafa. Tena zava-dehibe ny mampijoro tsara ny mpino tsirairay.

Misy ambaratonga roa ny fampianarana “ny ronono”, “ny hena”. Mila mahazo ny ronono-panahy tsy mitsahatra ireo mpino vaovao, nefa koa mila mihinana ny hena na ny ventin-kanina ao amin’ny Tenin’Andriamanitra.

1 Korintiana 3:2

“Ronono-panahy no omeko anareo fa tsy ventin-kanina, satria tsy mbola nantajaka ianareo ; eny, mbola tsy matanjaka mandraka ankehitriny aza”
Hebreo 5:12-13
“Na dia tokony ho efa mpampianatra aza ianareo noho ny fahela ny andro, dia mbola mila izay hampianatra anareo ny abidim-pianaran’ny Tenin’Andriamanitra indray ; ary efa toy izay tokony homen-dronono ianareo, fa tsy ventin-kanina. Fa izay rehetra mivelona amin’ny ronono dia tsy zatra amin’ny tenin’ny fahamarinana, satria mbola zaza bodo.”
1Petera 2:2
“Tahaka ny zaza vao teraka dia maniria fatratra ny ronono-panahy tsy misy fitaka mba hitombonareo amin’izany ho amin’ny famonjena”
Inona avy ireo fototry ny finoana izay tsy maintsy ampianarina? Ny batisa, ny fandraisana fanasan’ny Tompo, ny fahafolo-karena, ny Tenan’i Kristy, ny Fanahy Masina, ny fihainoana ny Feon’Andriamanitra, Andriamanitra Ray, ny faran’izao tontolo izao.
4.2 FITAZAINA
Ny fampianarana dia miteraka fitaizana. Hoy Paoly tamin’iTimoty, “…ary ireo zavatra efa renao tamiko dia atolory ny olona mahatoky, izay hahay mampianatra ny sasany koa” (2Timoty 2:2)

Izany dia mbola manamafy indray ny tsy maintsy ampiasana ny vondrom-bavaka amin’ny fahendrena, izay hitarika mankany amin’ny fitaizana sy fiofanana.  Tadidio fa tsy vita ao anatin’ny efitra fianarana izany fa fanaraha-maso ny mpino tsirairay avy. Ireto misy ohatra azo avy amin’ny fiangonana miankina amin’ny vondom-bavaka. Raha vao miditra ao amin’ireny vondrom-bavaka isaky ny tokantrano ireny ianao dia manomboka mahazo fitaizana. Dingana efatra no arahina amin’izany izay voasoritra ao anatin’ny boky kely iray izay ampiasaina mba hitarihina anao. Isaky ny mahavita boky kely iray dia misy fampiarana izany amin’ny farany herinandro (Zoma ariva na ny Asabotsy).
Ireto no lohahevitra mety raketin’ireo boky kely:
Tonga soa ato amin’ny Fianakavianao Vaovao

Ny famonjena

Inona ny ota ?

Ny batisan’ny rano

Atombohy ny fifandraisanao amin’Andriamanitra

Aoreno ny fifandraisanao amin’ny fianakavianao vaovao

Ny vavaka - aina lehibe iankinan’ny fifandraisanao amin’Andriamanitra

Ny famelan-keloka

Ny latabatry ny Tompo

Ny fiandrianan’i Kristy

Ny fototry ny finoana

Fanaraha-maso, fanampiana ary famintinana

Ny fandresena Ara-panahy

Fanahy, aina, vatana

Ny foto-pisainana eny an-tani-piadiana

Fahafantarana ny fiarovana avo nantsangan’ny devoly

Ny asan’ny Fanahy Masina

Vesatra ara-panahy (sakana isa-karazany)

Famaritana ny ao anatin’ny Fanjakan’Andriamanitra

Ny toerana misy anao ao amin’ny fianakavian’Andriamanitra

Fanaraha-maso

Fitadiavana ny Very

Ireo dingana arahina amin’ny famonjena ny very

Karazana fitoriana ny filazantsara

Fifandraisan’ny vondrom-bavaka “Oikos”
Ny fijoroko vavolombelona

Ny planina amin’ny famonjena ny olona rehetra

Fanaraha-maso, fanampiana ary famintinana

Fampivelarana ny fahaizana mitantana

Fototra iorenan’ny fitaizam-panahy

Fanomezam-pahasoavana anan’i Timoty sy Titosy

Famaliana ny antson’Andriamanitra

Ambaratonga misy eo amin’ny fitantanana

Ireo toetra samihafa hananan’ny mpitarika

Ny mpitondra iray izay mahomby dia…

Ny fanalahidin’ny fitondrana

Fanaraha-maso, fanampiana ary famintinana

Ireo mpino vaovao dia tsy ho voataiza mihitsy amin’ny fanatrehana ny fivoriam-piangonana fa tahaka ny zaza voateraka dia mila fikarakarana akaiky sy maharitra izy. Fikarakarana akaiky mba hitomboany ho mpianatra matotra. Mandalo ady maro izy ireo satria miditra amin’ny fomba fiainana vaovao. 

Ireto misy torohevitra nalaina tamin’ny “Omega Course” izay nangonon’ny “Alliance for Saturation Church Planting”:
 “Ny niavian’ny ady ara-panahy ary ny fomba iadihana amin’izany”

	NY OLANA

	IREO ZAVATRA ILAINA

	Tsy nahafantatra ny Fahamarinana Fototra ambaran’ny Baiboly izy ireo.

Lavo ny olona iray satria tsy nahafantatra an’Andriamanitra na ny hevitr’Andriamanitra momba azy, satria tsy nahafantatra ny tena finoana marina, na ny fomba entina miaina amin’ny finoana, tsy nahafantatra ny fanantenana ananany ao amin’I Kristy.

Tsy nahafantatra koa angamba izy ireo fanomezan’Andriamanitra izay hanany ao amin’i Kristy, na koa tsy fantany ny tena dikan’ny fitiavan’Andriamanitra marina sy ny fitiavin’ny olona azy, tsy fantany ny hevitry ny hoe anisan’ny Tenan’i Kristy izy.
	· Fanitsiana, fampianarana izay mitondra ny fahamarinana ara-Baiboly ary mampianatra azy ny fomba hampiharana izany eo amin’ny fiainany.

· Fahafahana mandinika ny Soratra Masina lalindalina kokoa

· Famporisihina azy mba ho tonga mpianatra ny Teny ary fampianarana sahaza amin’ny izay ilainy.

· Omena azy ireo ny fahafahana mandinika ny fiainan’ireo olona izay maneho izany fahamarinana izany eo amin’ny fiainany manokana

	Tsy fantatr’izy ireo ny tokony atao manoloana ny zavatra ilainy.

Tsy manana fahatokiana izy ny aminy tokony hatao na ny amin’ny fomba hanatanterahana izany. Mety koa vokatry ny fiainam-panahiny manokana izany (ohatra, ny vavaka, ny fandinihana ny tenin’Andriamanitra, ny fotoana atokany hivavahana).

Na koa, vokatry ny asa fanompoany (ohatra, fampianarana, famporisihana, fitariana fianakaviana hanoka-tena ho an’Andriamanitra, fijoroana vavolombelona, fizarana ny filazantsara amin’ny tsy mpino)
	· Famporisihina azy hampihatra ny zavatra nianarany.

· Fahafahana mandinika ireo olona izay mampihatra ny zavatra takiana aminy.

· Fampianarana sy fanofanana azy ireo ho amin’izay talenta ilainy.

· Raha ilaina dia ampiana izy mba hampivelatra ny paik’ady ilainy hahavitany ny zavatra ilainy.

· Atao izay hafahany mampihatra avy hatrany ny nampianarina azy mba hahitany ny vokatsoa azo amin’izany

· Toro-lalana sy fanohanana eo amin’ny fiainan’izy ireo an-davanandro rehefa mampiseho fahatokiana sy fahombiazana izy.

5. fanondrahana ny Tany
1 Korintiana 3:6-10
“Izaho namboly, Apolosy nandena, fa Andriamanitra no nampitombo. Ka dia tsinontsinona izay mamboly, na izay mandena, fa Andriamanitra Izay nampitombo no izy. Ary iray ihany ny mpamboly sy ny mpandena; nefa samy handray izay valim-pitiany avy araka ny fisasarany izy. Fa mpiara-miasa amin’Andriamanitra izahay; ary sahan’Andriamanitra sy trano arafitr’Andriamanitra hianareo”.

Paoly nilaza fa Apolosy no nanondraka. (Anisan’ny famantarana ny Fanahy Masina ny rano), midika izany fa I Paoly no nanorona ny fototra, nanao izay hampandeha ny fiangonana ary I Apolosy kosa namahana sy nanao izay hitomboany. Mba hamahanana ny ondry dia ireto avy ny zavatra ilaina:

5.1 Mizatra amin’ny Fanahy Masina
« Ary raha mbola tany Korinto Apolosy, dia nitety ny tany ambony Paoly ka tonga tany Efesosy dia nahita mpianatra sasany teo izy ka nanao taminy hoe: Efa noraisanareo va ny Fanahy Masina, fony vao nino ianareo? Fa ireo nanao taminy hoe tsy renay akory fa efa nomena ny Fanahy Masina. Ary hoy Paoly: Ho amin’inona ary no nanaovana batisa anareo? Dia hoy ireo, ho amin’ny batisan’I Jaona. Fa hoy Paoly: Jaona nanao ny batisan’ny fibebahana ka nilaza tamin’ny olona hino izay ho avy manaraka azy, dia I Jesosy. Ary raha nahare izany izy, dia natao batisa ho amin’ny Anaran’I Jesosy Tompo. Ary rehefa nametrahan’I Paoly tanana izy, dia nilatsaka taminy ny Fanahy Masina; niteny tamin’ny teny tsy fantatra izy sady naminany” Acts 19:1-6
Nisy namana iray akaiky ahy izay nanome ahy izao teny fahendrena izao:
”Raha ny Teny tsy misy ny Fanahy, dia karakaina ianao. Hipaoka ianao raha tsy misy ny Teny ny Fanahy. Fa hitombo ianao raha manana ny Teny sy ny Fanahy”

(Mamono ny Fahalalana fa ny kosa Fanahy mamelona).

Te hahatsapa ny fiasan’Andriamanitra ny olona rehefa mankany am-piangonana. Efa leo ny fampisehona ataon’ny olo-tokana sy ny toriteny maina izy. Te hahatsapa ny fanatrehan’Andriamanitra izy. Tsy afaka hitondra fiangonana ara-dalana ianao raha tsy manome ho an’ny Fanahy Masina ny toerana tokony misy Azy.

5.2 Fampianarana ny foto-tsakafo dia ny Tenin’Andriamanitra
 “Fa izay rehetra mivelona amin’ny ronono dia tsy zatra amin’ny tenin’ny fahamarinana satria mbola zaza bodo. Fa ho an’izay efa lehibe, ny ventin-kanina dia ho an’izay manana ny saina efa zatra nampisaina tsara ka mahay manavaka ny tsara sy ny ratsy” (Hebreo 5:13-14)

Mila mifantoka amin’ny fitondrana ny olon’Andriamanitra ho an’ny fahamatorana ara-panahy isika. Ny mahatonga ireo mpitandrina maro tsy mitsahatra manoro ny olony dia satria tsy mbola tonga amin’ny fahamatorana izy ireo.

5.3. Fampitaovana

Mihoatra lavitra amin’ny asa fampianarana ny asa fampitaovana satria manome ny mpino karazana “fiofanana eo am-perin’asa”. Misy karazana fiofanana izay tsy azo atao any an-dakilasy na amin’ny alalan’ny fifandraisana an-taratasy. Efa nahare ve ianao hoe misy olona nianatra nilomano tamin’ny alalan’ny fifandraisana an-taratasy? Nefa dia izany tokoa no ataontsika eo anivon’ny Tenan’I Kristy.

“Ary izy no nanome ny sasany ho Apostoly, ary ny sasany ho Mpaminany, ary ny sasany ho Evanjelista, ary ny sasany ho Mpiandry sy Mpampianatra” 
(Efesiana 4:11-13)

Manazava zavatra eny ambon’ny pilipitra isika dia mihevitra isika fa ireo mpitondra hofanina dia hanaraka tsara izany araka ny ataon’ny mpitandrina izay efa nahazo fianarana sy fiofanana ary traikefa.
5.4. Fanofanana ho mpitondra

Tsy misy fandresena ho anao - raha misy hadisoana ny fanofanana omenao ny olona. 

Ny fanofanana dia mitondra any amin’ny fandresena na any amin’ny fahalavoana. Saingy kosa, misy toeram-pianarana hafa kely na manokana izay hahazoan’ny mpitondra fiofanana sy fampitaovana mahomby lavitra noho ny amin’ny toerana hafa rehetra. Io toerana fampiofanana avy amin’Andriamanitra io dia natokana ho an’ny olona tsirairay izay tsy azo soloina amin’ny seminera na sekoly biblika hafa.

Ndeha hojerentsika ny lohahevitra vitsivitsy izay velabelarina ao anatin’izany toeram-piofanana izany.

Fototra iorenan’ny fampianaran’Andriamanitra
2Timoty 2:15
“Mazotoa manolotra ny tenanao amin’Andriamanitra ho olona voazaha toetra, dia mpiasa tsy mahazo henatra, mizara tsara ny teny fahamarinana”.

Fampidirana

Rehefa  miantso Andriamanitra dia mampitaovana sy manome ny hosotra. Tahaka ny nambaran’i Davida hoe: “Nampianatra ny tanako hiady Izy…” (Salamo 18:34). Misy  zavatra sasany izay tsy omena anao any amin’ireo toerana fanofanana maro samihafa.

Rehefa nahavita ny fiofanana tany amin’ny sekoly teolojika aho dia mbola nanohy ny fianarako tany amin’ny sekoly telo hafa koa, dia nahita aho fa Andriamanitra no tena Mpampianatra ary Izy no mametra ny fahalalana tokony ho ratovona. Ny mpitondra kristianina dia mandia ireny karazana fiofanana ireny raha toa ka te hizara am-pahitsiana ny Teny Fahamarinan’Andriamanitra.

Inona avy ary izy ireo?

1. Ny sekolin’ny Fanahy Masina
Jaona 14:26 “Fa ny mpampianatra dia ny Fanahy Masina izay irahan’ny Ray amin’ny Anarako, Izy no hampianatra anareo ny zavatra rehetra sy hampatsiaro anareo ny zavatra rehetra izay nolazaiko taminareo”
Jaona 16:13-14 “Fa raha tonga ny Fanahin’ny Fahamarinana, dia Izy no hitari-dalana anareo ho amin’ny marina rehetra; fa tsy hiteny ho Azy Izy, fa izay reny dia holazaina avokoa ; ary ny zavatra ho avy aza dia hambarany aminareo. Izy hankalaza Ahy ; fa handray avy amin’ny Ahy Izy ka hanambara izany aminareo”
· Tsy avy amin’ny fikarohana no ahafantarana ny fahamarinana rehetra 

1Korintiana 2:9-13

Misy fahamarinana izay hasehon’Andriamanitra mivantana amintsika amin’ny alalan’ny Fanahy Masina rehefa mandinika ny Tenin’Andriamanitra isika ary mitady fahazavana ao. 
Ireo fahamarinana ireo dia misy fiantraikany mivantana eo amin’ny fiainantsika ary tokony ho sedrain’ny Tenin’Andriamanitra mba tsy hahatonga antsika ho voafitaky ny eritrerintsika.

Izany no antony tsy maintsy hampianarantsika ny olona mba hihaino ny feon’Andriamanitra.

Mianatra mahalala ny fitenin’ny Fanahy Masina

· Avy amin’ny alalan’ny Tenin’Andriamanitra (Rhema)

Romana 10:17
Ny fahamarinana rehetra dia ambaran’ny Tenin’Andriamanitra (Rhema). Tsy misy fotom-pinoana na fanambarana izay azo lazaina ho marina raha tsy efa nosedrain’ny Soratra Masina. Miandalana ny fanambarana ny fahamarinana miseho amin’ny fiainan’ny olona. Ny Fanahy Masina dia mampiasa ny Tenin’Andriamanitra mba hamahanany antsika ary ny fampiarana izany teny izany no mampitombo antsika.

· Matetika mampiasa ny nofy ny Fanahy Masina 

Joela 3:1

Ahitana ohatra maro ao anatin’ny Baiboly izay mampiseho fa miteny amin’olony amin’ny alalan’ny nofy Andriamanitra. Ireny nofy ireny dia feno famantarana izay ilana fanazavana. Tena mino aho fa ny fanazavana dia ao anatin’ilay mpanofy ihany.

· Mampiasa fahitana ny Fanahy Masina 

Asan’ny Apostoly 21:10-12

Ireo fahitana ireo dia mety ho sary manambara izay eo amin’ny fiainana tahaka ny miseho amin’ny sarimihetsika, izany hoe tahaka ny sary mitselatra ao amin’ny fisainana. Misy hafatra koa mitoetra ao anatin’izany.

· Mampiasa olona koa ny Fanahy Masina 

Asan’ny Apostoly 21:10-11

Tsy mpitandrina ireo olona ireo fa tena olon-tsotra, zaza aza indraindray. Tadidinao ve i Samoela? Nampiasain’Andriamanitra izy hanomezana hafatra an’i Elia.

· Teny maro azo avy amin’ny Fanahy Masina 

1Korintiana 2:13-14

Ireo teny ireo dia voarakitra ao an-tsainao. Mila sedrain’ny Tenin’Andriamanitra koa izy. Rehefa tsy mifanaraka amin’ny tenin’Andriamanitra dia teny maka fanahy. Matetika dia mitovy amin’ny teny fahendrena izy ireo.

· Notarihan’ny Fanahy Masina ny fiangonana teny am-piandohana
Asan’ny Apostoly 13:2-4

Rehefa tsy manana ny toerana tokony hisy Azy eo amin’ny fiangonana ny Fanahy Masina dia lasa ny fisainan’olombelona sy ny fahaizany mitantana sisa no mitondra ny fiangonana. Noho izany lasa mandao izany fiangonana izany ny mpino ka lasa mitady fiangonana izay hafahany mahita ny fisehon’Andriamanitra sy hifanenany Aminy.

· Zava-dehibe ny fananana firaisana amin’ny Fanahy Masina 

2Korintiana 13:14

Miankina amin’ny fanananao firaisana amin’ny Fanahy Masina ny hahombiazanao amin’ny asa fanompoana.

2. Ny sekolin’ny fiainana
· Mianara amin’ny hafa.
· Tantara milaza fandresena

Tiako ny mamaky fandresena ananan’ny hafa ireny, tsy haka tahaka azy akory fa hianatra avy amin’ny fitsipika nampiariny.

· Tantara milaza ny fahalavoan’ny hafa

Tiako ihany koa ny mianatra araka izay azoko hatao avy amin’ny fahadisoana natao ny hafa. Tsy hahitana firy ny boky milaza izany, fa raha mandinika ny olona manodidina anao ianao dia hahita an’izany mivandravandra ianao.

· Aoka hafantatra ny vaovao izay mitranga ianao

· Ny zava-mitranga eran’izao tontolo izao

Sahirana ny olona izay manana mpitandrina tsy mahalala hafa tsy ny andininy ao amin’ny Soratra Masina, ary tsy mahalala hafa tsy ny tantara ao amin’ny Testamenta taloha ! Ny zavatra mitranga eran’izao tontolo izao dia hanampy anao amin’ny vavaka tokony ho ataonao.

· Ny fivoaran’izao tontolo izao

Zava-dehibe ny mandinika ny fivoaran’izao tontolo izao (fivoarana ara-teknika, ara-toe-karena, ara-pitaovam-pamokarana…). Sahiko ny milaza fa ny olona voalohany indrindra ho voafitaky ny anti-kristy dia ireo olona izay tsy mba nanara-maso ny fivoaran’izao tontolo izao.

Ilaintsika ny mahalala izany rehetra izany satria ireo olona izay iandraiketantsika dia olona miady izany zavatra izany. Mitady vaha-olana izy ireo satria ilainy izany amin’ny ny fiainany amin’izao fotoana izao.

· Afaka nifandray tamin’ny olona rehetra Jesosy

Nampiasa ohatra sy fanoharana maro Izy izay nifandraika tamin’ny :

· Mpamboly sy mpiompy

· Mpanarato

· Mpanao politika

· Fariseo

· Mpivarotena

· Ireo miaina ivelan’ny rafitry ny fiaraha-monina

· Be no nankafia ireo epistily nosoratan’I Paoly 

2Timoty 4:13
“Raha mankaty ianao, ento ilay kapoty navelako tany Troasy ary ny boky indrindra fa ny boky hoditra” 
3. fampiarana azo tamin’ny fanoherana isan-karazany
· Ny asan’ny kristianina matetika dia miteraka fifanolanana
· Eo amin’ny tenany manokana

· Eo amin’ny mpiara-miasa

· Eo amin’ny fanambadiana Sns…
· Fijoroana vavolombelon’i Paoly

· 2 Korintiana 4:1,8,9 
“Ary amin’izany, satria manana izany fanompoana izany izahay, araka ny nahazoanay famindram-po dia tsy ketraka…Voageja manodidina izahay, nefa tsy tery, very hevitra, nefa tsy mamoy fo. Enjehina nefa tsy nafoy; potraka nefa tsy mat.” 
· Torohevitra nomen’i Paoly ho an’i Timoty zanany

· 2Timoty 4:5
 “Fa ianao kosa mahonòna tena amin’ny zavatra rehetra, miareta fahoriana, ataovy ny asan’ny evanjelistra, tanteraho ny fanomponao”

· Aoka hianatra amin’ny tenanao koa ianao

· Ny mariky ny faharerahana ao anatinao

· Ny mariky ny fihetsem-po, sns.
Tadidio

“Miakatra lavitra ambony, manohitra ny rivotra ny papango taratasy fa tsy miara-mandeha aminy”  








Winston Churchill

6. FANONGOTANA NY AHI-DRATSY
(Marihana fa DAWN Afrika Fohibe dia manana boky manokana, ny lohateny hoe “Understanding Spiritual Warfare and Strongholds” jereo ao amin’ny pejy 2 ny adiresy dia antsoy raha ilainao io fampianarana io.) 

Hanempotra ny vokatra eo amin’ny saha ny tsy fanalana ny ahi-dratsy. Raha oharina amin’ny trano fiangonana ny olona, olona samy manana fiarovana avo, dia ho voafatotra ny fiangonana, eny ho potika mihitsy aza noho ireo fiarovana avo ireo raha toa ka tsy misy fiovana izany.
Ny fahafantarana ny ady ara-panahy

Ny Ady Ara-Panahy dia tsy:

1. Tsy fifanoherana eo amin’ny tsara sy ny ratsy

2. Tsy fifanoherana fotsiny eo amin’Andriamanitra sy satana ihany

3. Tsy fivazavazana atao amin’I satana sy fanaratsiana azy

4. Tsy natao ho an’ny olona voafidy na olo-masina vitsivitsy

Fa ny Ady Ara-Panahy dia:
1. Ady eo amin’ny fanjakan’Andriamanitra sy satana mba ahazoana fanahin’olona

2. Ady ara-panahy atao isan’andro hanoherana ireo herin’ny fahamaizinana rehetra

3. Mba hapanjaka ny fiandrianan’i Kristy

4. Ho an’ny kristianina tsirairay avy

Famaritana

Ny atao hoe ady ara-panahy dia ady mivantana sy mazava eo amin’ny Fanjakan’Andriamanitra izay tarihin’i Jesosy Kristy Tompo, sy ireo herin’ny fahamaizinana tarihin’ny satana mba hahazoana fanahin’olona.
Nanomboka tany am-piandohana ka hatreo amin’ny hazo fijaliana

· Satana no nanomboka ny fifanoherana

Isaia 14:12-18 ‘ Endre latsaka avy any an-danitra ianao, ry ilay fitarik’andro, zanaky ny maraina ; voakapa hianjera amin’ny tany ianao, ry ilay mpandripaka firenena ary ianao efa nanao anakampo hoe : Any an-danitra no hiakarako, ary ambonin’ny kintan’Andriamanitra no hanandratako ny seza fiandrianako ; dia hipetraka eo an-tendrombohitra fivoriana any am-parany avaratra aho ; hiakatra ho an’ny ambonin’ny havoan’ny rahona aho ka ho tahaka ny Avo Indrindra ; kanjo hampidinina hatrany amin’ny fiainan-tsi-hita. Ho an’ny am-para-vodi-lavaka ianao. Izay mahita anao hibanjina anao sy hihevitra anao ho : Moa io va ilay lehilahy nampihorohoro ny tany sy nampihozongonzona ny fanjakana ary nanao izao tontolo izao ho efitra sy nandrava ny tanànany, ary tsy nandefa ny mpifatotra hody ? Ny mpanjaka rehetra amin’ny firenena samy miandry ny voninahitra avokoa, ary samy ao am-pasany avy.”  
· voaraoka tany an-danitra Satana sy ny am-pahatelon’ny anjely 

Apokalypsy 12:9 “Ary nazera ilay dragona, dia ilay menarana ela, izay atao hoe devoly sy satana, izay mamitaka izao tontolo izao ; dia nazera tamin’ny tany izy ary ny anjeliny koa niaraka nazera taminy” 
· Lasa nanapaka teny amin’ny fanapahana eny amin’ny rivotra satana

Efesiana 2:2 “Izay nalehanareo fahiny, araka ny fomban’izao tontolo izao, araka ny mpanampaka ny fanjakana eny amin’ny rivotra, dia ny fanahy izay miasa ankehitriny ao anatin’ny zanaky ny tsi-fanarahana” 
· Namaky ady Andriamanitra tao aorian’ny fahalavon’ny zanak’olombelona

Genesisy 3:15  “Dia hampifandrafesiko IANAO sy ny vehivavy ary ny taranakao sy ny taranany ; izy hanorotoro ny lohanao ary ianao kosa hanorotoro ny ombelahin-tongony” 
· Efa nisy hatramin’izay foana ny ady ara-panahy

Avy amin’ny firenena (Israely) vaovao no hipoiran’i Mesia. Niady ady maro ny mpaminany izay nanomana izany fiaviana izany, ary tany amin’i Jaona mpanao batisa, ilay mpialoha làlana, no niantefa mafy ny hery farany tamin’izany ady izany
Nifarana teo amin’ny hazo fijaliana ny ady mavaivay

1Jaona 3:8  “Izay manota dia avy amin’ny devoly satria ny devoly manota hatramin’ny voalohany. Izao no nisehona’ny Zanak’Andriamanitra, dia ny handrava ny asan’ny devoly”
Kolosiana 2:14-15 “…Ary ny novoiny ny soratànan’ny didy izay niampanga ; dia nesoriny tsy ho eo mihitsy izany ka nohomboany tamin’ny hazo fijaliana ary nesoriny tsy ho eo amin’ny tenany ny fanapahana sy ny fahefana ary noho ny hazo fiajaliana dia nasehony mihariary ny fitondrany ireo toy ny fanaon’izay avy nandresy” 

· Fanafahana ny olona tamin’ny fatotry ny demonia no asa nataon’i Jesosy teto an-tany.

Ny andraikitra nomena ny fiangonana

Marka 16:17 “…ary izao famantarana izao no anaraka izay mino: hamoaka demonia amin’ny Anarako izy…”
Efesiana 6:12 “Fa isika tsy mitolona amin’ny nofo aman-dra, fa amin’ny fanapahana sy amin’ny fanjakana sy amin’ny mpajankan’izao fahamaizinana izao, dia amin’ny fanahy ratsy eny amin’ny rivotra.”
2Korintiana 10:4 “Fa tsy avy amin’ny nofo ny fiadian’ny tafikay, fa mahery amin’Andriamanitra handrava fiarovana mafy”
Jesosy sy ny ady ara-panahy
· Tena mazava tsara fa Jesosy no nanomboka ny ady ara-panahy.

· Jereo ireto andinin’ny Soratra Masina manaraka ireto :

Lioka 4:18 “Ny Fanahin’I Jehovah no ato amiko satria, nanosotra Ahy hitory teny soa mahafaly amin’ny malahelo izy; naniraka Ahy hitory fandefasana amin’ny mpifatotra Izy sy fampahiratana amin’ny jamba, hanafaka izay nampahoriana”
Matio 16:18 “Ary Izaho milaza aminao koa: Ianao no Petera ary ambonin’ity vatolampy ity no hahoriko ny fiangonako; ary ny vavahady ny fiainan-tsi-hita tsy haharesy azy”
6.1.Ny fiatrehan’ny fiangonana an’ireo fiarovana avo ao anatiny

 (2 Korintiana 10:3-5)
“Fa na dia velona amin’ny nofo aza izahay, dia tsy mba miady araka ny nofo. Fa tsy avy amin’ny nofo ny fiadian’ny tafikay fa mahery amin’Andriamanitra handrava fiarovana mafy fa mandrava ny fisainana sy ny zavatra avo rehetra izay atsangana hanohitra ny fahalalana an’Andriamanitra ka mamabo ny hevitra rehetra hanaiky an’I Kristy”
Ny “fiarovana avo” dia manda ara-panahy izay tantanan’ny fahefana iray. Ireo manda ireo dia mitoetra ao amin’ny foto-pisainana, firehetan-kevitra, hevitra izay mibaiko ny tsirairay avy, ny fiangonana, ny tanàna ary ny firenena. Ao amin’ny Testamenta taloha, ny fiarovana avo dia  fitoerana voaharo natao ho fiherena amin’ny fahavalo, rafitra hita maso tahaka ny harambato eny ambonin’ny tendrombohitra avo, izay sarotra dia sarotra tokoa ny manafika azy. Mazava ho azy, fa nampiasa ny teny hoe fiarovana avo i Paoly mba hamaritana ireo manda ara-panahy izay toerana fialofan’ny satana sy ny demonia.

Ao anatin’ireo epistily maro nosoratan’I Paoly dia nanambara marina I Paoly fa ny “fiarovana avo” izay namatotra ireo fiangonana ary nahatonga ny tsy fahombiazan’ny fijorony vavolombelona. Ndeha ho jerentsika ny sasany amin’ireo fiangonana sy ireo fiarovana avo izay ao amin’ny fiangonana dimy voasoratra ao amin’ny bokin’ny Apokalypsy na Fanambarana.

A. Ny fiangonana tao Korinto

Io fiangonana io dia nahitana toe-javatra maro mifanohitra. Fiangonana nanan-karem-pahasoavana ary hery avy amin’ny Fanahy Masina (1Korintiana 1:4-7). Etsy an-danin’izany anefa dia nisy ihany koa endriky ny fiainan’ny fiangonana izay tsy ara-panahy mihitsy. Paoly dia nanao vy very ny ainy nampibaribary ireo fisehon-javatra ireo. Na dia tsy fiarovana avo aza ny anarana nomeny azy ireny tsirairay avy, dia hita fa nifanaraka amin’ny famaritana ny atao hoe “fiarovana avo” izy ireo. Tokony ho fantatsika tsara fa tsy ho afaka ny hiatrika ireo fiarovana avo misy eo amin’ny vohitra iray, na tanana iray, na firenena iray isika raha toa ka tsy mbola nahavita nandrondana ireo fiarovana avo teo amin’ny tenantsika sy ny fianakaviantsika isika.

Ireo karazana fiarovana avo tao amin’ny fiangonana tao Korinto:

· Fanasarahana 




- 1Korintiana 12:13 

· Fitondran-tena tsy mendrika 


- 1Korintiana 5:1-6 ; 6:15-18 

· Fanamparana ny fahafahana


- 1Korintiana 8:9-13

· Fanompoan-tsampy




- 1Korintiana 10:14-22

· Tsy fahalalana an’Andriamanitra


- 1Korintiana 15:33-34

· Tsy famelan-keloka




- 2Korintiana 2:5-11

· Fifangarona amin’izao tontolo izao


- 2Korintiana 6:14 ; 7:1

· Fanoherana ny fahefana



- 2Korintiana 10:8-13

· Fikomiana : toetra na teny manosika ny olona hanohitra ny manam-pahefana

     






- 2Korintiana 11:4-15

· Tsy fahampian’ny fibebahana


- 2Korintiana 12:21
B. Ny fiangonana tao Galatia

Ireo karazana fiarovana avo tao :

· Fanarahan-dalàm-piainana diso tafahoatra
- Galatiana 3:1-5

fametrahana lalàna mihoatran’izay takian’ny Tenin’Andriamanitra. Ohatra, ny fomba fiakanjo, ny fomba fandraisana ny fanasan’ny Tompo, sns. Katsaho izay hisian’ny fifandanjana eo amin’ny fahafahana sy ny fanarahan-dalàna.

· Fombafomba-pivavahana



- Galatiana 4:8-10, 15, 21-31

Taranak’i Agara sa taranak’i Sara

Ny fiangonana dimy izay voasoratra ao amin’ny boky ny Apokalypsy 

1. Ny fiangonana tao Efesosy

· Ny tsy fahampian’ny fitiavana

- Apokalypsy 2:4-7

“Fa ho an’izay mandresy…”

2. Ny fiangonana tao Pergamosy

· Fampianarana avy amin’ny demonia 

- Apokalypsy 2:13-17

“Fa ho an’izay mandresy…” 1Timoty 4:1 
Nikolaita = “fanapotehana firenena”, sekta izay ambara ao amin’ny Apokalypsy 2:6-15 izay nohelohina noho izy nitana ny fampianaran-dison’I Balaam, izany hoe fananganana fanafafitohinana manoloana ny fiangonan’Andriamanitra amin’ny fitazomana mafy ny fahafahana mihinana ireo hena natolotra ho amin’ny sampy ary koa ny fanaovana firaisana ara-nofo ivelan’ny fanambadihana.

3. Ny fiangonana tao Tyatira

· Fiarovana avo nantsangan’i Jezabela - Apokalypsy 2:20-26
“Fa ho an’izay mandresy…”
“Ny fanahin’i Jezabela”, fa iza moa i Jezabela? Zanaka vavin’i Etibaal, mpanjakan’i Fenesia, mpisorona lehibe tao Kanaana izay niakatra teo amin’ny seza fiandrianana tamin’ny fitaka sy herisetra ary nanome izany ho an’ny zanany.

Ny Tenin’Andriamanitra dia manome ireto fahalalana manaraka ireto avy amin’ny fiainan’ny mpanjaka vavy Jezabela.

· 1Mpanjaka 16:31. Izy no nahatonga ny vadiny, mpanjaka Ahaba, hanompo an’i Baala, izany hoe ny fanahy ao anatin’i Jezabela dia mamitaka ny mpitondra fiangonana sy ny vadiny ary manao izay iodinan’izy ireny amin’Andriamanitra. Mampiasa ny firaisana ara-nofo sy ny herisetra izy ahatanterahany ny tanjony.
· 1Mpanjaka 18:4. Novonoiny avokoa ireo mpaminan’i Jehovah, izany hoe toheriny ny Tenin’Andriamanitra sy ny teny faminaniana.
· 1Mpanjaka 18:19. Napetrany ireo mpaminaniny, izany hoe mampiditra fampianarana diso sy fomba-pivavahana.
· 1Mpanjaka 21”1-16. Mangalatra ny toeran’ny raim-pianakaviana sy ny firenena izy, izany hoe ataony izay hitsimbadian’ny anjara toeran’ny tsirairay avy eo amin’ny fiangonana sy ny tokantrano. Mariho fa ny firaisana ara-nofo eo amin’ny olona mitovy taovam-pananahana dia endrika hisehoan’io toe-panahy io ary ny hetsika ataon’ny vehivavy (“féminisme”) dia fanapahana ilay ohatra fifampitondrana ao amin’ny Baiboly.
· 2Mpanjaka 9:30. Mitaona ny olona hanota amin’ny alalan’ny firaisana ara-nofy izy. Miezaka ny hitaona ny mpitondra fiangonana sy ny vady mba hanota izy. Tadidio ilay fahalavon’ilay mpitory filazantsara tao amin’ny fahitalavitra sy ny fitombon’ny fisaraham-panambadiana sy ny fijangajangana teo amin’ny firenena maro. Jereo ao amin’ny Apokalypsy 2:20 raha te handalina bebe kokoa ianao.
Ireo toetra misongadina ao amin’ny fanahin’i Jezabela

· Fanahy manjakazaka. Ity fanahy ity dia mampiasa olona mba hanjaka eo amin’ny mpitandrina sy ny firenena. Manao izay ialan’ny “Ahaba” rehetra tsy ho eo amin’ny fitondrana.

· Fanahy mitondra herisetra. Fanahy manapotika izay rehetra manelingelina azy. 

· Fanahy mitaona ny olona ho amin’ny fitondran-tena tsy mendrika. Ity fanahy ity dia mitondra ny lehilahy samy lehilahy ary ny vehivavy samy vehivavy hanana firaisana ara-nofo. Ny fivarotan-tena, ny fanaovana sary mamoafady, ny fikorontanana rehetra eo amin’ny firaisana ara-nofo dia manatsombadika ny modelin’ny fifampitondrana ao amin’ny Baiboly.

· Fanahin’ny fanompoan-tsampy. Ity fanahy ity dia manao izay hampidirana fampianaran-diso sy fomba-pivavahana izay mihazona ny olona eo ambanin’ny fifehezany tsy hahatsapa an’Andriamanitra sy ny fahafenoany.

· Fanahy mamitaka. Ity fanahy ity dia mivoaka mba hanakorontana ireo rafitra masina napetrak’Andriamanitra. Izy no mitantana ny hetsika nataon’ny vehivavy ary manosihosy ny toerana masina nomen’Andriamanitra ny lehilahy “Ny lahy no lohan’ny vavy”.
· Fanompoan-tsampy. Mampiasa endrika sandoka ireo fanomezam-pasohavana mba hitsofoana any am-piangonana.

Ohatra, mpaminany ( ireo manao azy ho tsindrin-javatra; aoka hisy fanamaraha-maso foana ny faminaniana ataon’ny olon-tokana

4. NY FIANGONANA TAO SARDISY
· Fahafatesana ara-panahy.- Apokalypsy 3:1-5 (“Fa ho an’izay mandresy…”)
5. THE NY FIANGONANA TAO LAODIKIA
· Fanahy matimaty - Apokalypsy 3:14-21(“Fa ho an’izay mandresy…”)
Na dia teo amin’ny fiangonana aza izy ireo no nanam-pahefana, fantaro fa nitoetra teo amin’ny olona tsirairay avy izy ireo.

6.2. Ny fanoherana ny fiarovana avo eo amin’ny fifampitondran’ny samy kristianina

Tsara ny manara-maso tsy mitsahatra ireo olana ara-pifandraisana ao anatin’ny fiangonana. Maro ny fiangonana no mizara roa nohon’ny olana ara-pifandraisana misy ao. Izany no mahatonga an’I Paoly nilaza tamin’I Efesiana hoe;
 “Amin’ny fanetren-tena rehetra sy ny fahalemem-panahy, amin’ny fahari-po mifandefitra amin’ny fitiavana, mazotoa mitana ny firaisana avy amin’ny Fanahy amin’ny fehi-pihavanana” 
Efesiana 4:2-3.

Fandrondanana ny fiarovana avo
FAMPIDIRANA
Mipetraka matetika izao fanontaniana izao hoe: “Ho vitako ve ny handrondana ireo fiarovana avo aty anatiko?” Eny sy Tsia no valiny. Amin’ny alalan’ny vavaka sy fifadian-kanina izay ataonao dia afaka manapaka ny zioganao ianao kanefa mila olona hafa ianao hanampy amin’ny fanalana ny fahefana izay nibaiko ny fiainanao satria sarotra aminao ny manatanteraka izany irery. Aoka tsy hahazo anao ny fanahan’ny fiavonavonana!
Fahavononana hibebaka
· Mila manana fahavononana hibebaka ilay olona ary mahafantatra fa misy ota ao anatin’io fiarovana avo io.

· Mila fahavononana ny hanetry tena ao amin’I Kristy.

· Amin’io lafin’io dia misy olona tsy ho azonao ary tsy afaka hanampy azy ianao.

· Tena zava-dehibe ny famelan-keloka

Famantarana ireo fiarovana avo
· Amin’ny alalan’ireo famantarana tsy hita maso, fitondratena, fahotana sy ny tantaran’ilay olona.

· Amin’ny alalan’ny fanomezam-pahasoavan’ny Fanahy Masina 

· Famantarana ny fanahy samihafa - 1Korintiana 12:10
Ohatra: Asan’ny Apostoly 16:16-18

· Ny tenin’ny fahalalana  - 1Korintiana 12:8

Ohatra: Asan’ny Apostoly 5:1-11

Famantorana sy famahana
· Hoy Jesosy: ”Fa raha ny Fanahin’Andriamanitra kosa no amoahako ny demonia, dia efa tonga aminareo sahady ny Fanjakan’Andriamanitra. Fa ataon’ny olona ahoana no fiditra ao an-tranon’ny mahery handroba ny entany, raha tsy hafatony aloha ny mahery ? Dia vao handroba ny ao an-tranony izy” Matio 12:28-29
· “Ary Izaho milaza aminao koa : Ianao no Petera ary ambonin’ity vatolampy ity no hahoriko ny fiangonako ; ary ny vavahady ny fiainan-tsi-hita tsy haharesy azy. Omeko anao ny fanalahidin’ny fanjakan’ny lanitra ; ka na inona na inona fehezinao ety ambonin’ny tany dia ho fehezina any an-danitra ; ary na inona na inona vahanao ety ambonin’ny tany dia ho vahana any an-danitra” Matio 16:18-19
· Ambarao amin’ny vavanao ny famatorana ny fanahy.

· Indraindray dia mila maka fotoana hanaovana vavaka sy fifadian-kanina ianao. 

Matio 17:14-21 “Ary rehefa tonga teo amin’ny vahoaka izy ireo, nisy anakiray nanantona an’I Jesosy, dia nandohalika teo anatrehany ka nanao hoe: Tompoko, mamindrà fo amin’ny zanako lahy, fa mararin’ny androbe izy ka mahantra tokoa; fa matetika izy no mianjera ao amin’ny afo, ary matetika ao amin’ny rano. Ary nitondra azy tamin’ny mpianatrao aho fa tsy nahay nahasitrana azy izy. Ary Jesosy namaly ka nanao heo : Ry taranaka tsy mino sady efa nivadika mandra-pahoviana no hitoerako aminareo ? Mandra-pahoviana no handeferako aminareo? Ento aty amiko izy. Ary niteny mafy azy Jesosy dia nivoaka taminy ny demonia, ka sitrana ilay zazalahy tamin’izay ora izay. Dia nankao amin’I Jesosy mangingina ny mpianatra ka nanao hoe: Nahoana izahay no tsy nahavoaka azy? Ary hoy Jesosy taminy: Noho ny fahakelezan’ny finoanareo ihany ; fa lazaiko aminareo marina tokoa : Raha manana finoana hoatra ny voan-tsinampy iray aza ianareo ka hiteny amin’ny tendrombohitra io hoe : Mifindrà erý, dia hifindra izy ; ary tsy hisy tsy hohainareo” 

Fanomezana baiko
· Mahafantatra ny atao hoe fahefana ny demonia ary fantany koa rehefa tsy hanananao io. Hoy Jesosy : “Efa nomena Ahy ny fahefana rehetra any an-danitra sy aty an-tany” Matio 28:18
NEFA “Ary nisy Jiosy sasany, mpiriorio mamoaka fanahy ratsy, izay ninia nanonona ny Anaran’I Jesosy Tompo koa teo ambonin’ny manana fanahy ratsy ka nanao hoe : Mampianiana anareo amin’I Jesosy izay torin’I Paoly aho. Ary nisy fito mirahalahy zanaky Skeva, Jiosy lohan’ny mpisorona izay nanao izany. Ary ny fanahy ratsy namaly ka nanao taminy hoe : Fantatro Jesosy, ary fantatro koa I Paoly ; fa mba iza kosa moa ianareo ? Ary ny lehilahy izay nanana ny fanahy ratsy dia niantsambotra tamin’ireo ary nahery ka naharesy azy roalahy, dia nandositra niala tamin’izany trano izany ireo sady nitanjaka no voaratra”
 Asan’ny Apostoly 19:13-16
· Mila manana finoana ny Anarana sy ny Herin’I Jesosy ianao

· Mila manana fahatokiana ny fahefana izay nomen’I Jesosy anao

· Aza milefitra amin’ny fizirizirian’ny devoly. Tsy maintsy mandeha izy.

· Ampahatsiarovy azy ny asa vitan’I Jesosy teo amin’ny hazo fijaliana
Fanasitranana anaty
· Matetika dia misy olona tena mila ny fanasitranana ny fahatsiarovana (ny endriky ny lasa) tahaka ny amin’ireo zaza izay niharan’ny fanolanana.

· Ny dingana arahana amin’ny fanasitranana anaty

· Fomba fanasitranana entin’ny Fitiavan’Andriamanitra (Agape)

Nianarako tamin’i Mark Virkler ity fampiarana manaraka ity:

	NO. 
	DINGANA
	OHATRA ARA-BAIBOLY
(Petera: Matio 26:69-75; Jaona 21:2-17)

	1.
	Ampiasao ny fahitana, mijery todika ny lasa, mahatsapa ny ratra
	Afo, fiposahana sy filentehan’ny masoandro, fanekena am-bava in-telo miantaona

	2.
	Mampiasa ny fahitana, mitondra an’I Jesosy hiditra an-tsehatra
	“Jesosy teny amoron-dranomasina” (Jaona 21:4-5)

	3.
	Mampiasa ny fahitana, avelao Jesosy hanana fahalalahana hanasitrana ny ratra ao amin’ny fanatrehany feno fitiavana
	Fanambarana nataon’I Jesosy momba ny fanehoam-pitiavana

“Fahano ny ondriko” – “Andraso ny ondriko” - “Fahano ny ondriko”


Tokony hampiarina eo amin’ny fiainana io voalaza eo ambony io fa aoka tsy hijanona ho fahalalana ara-tsaina fotsiny
Ireo hevi-dehibe tokony ho tadidy

· Ny Baiboly dia tsy toro-lalana mikasika ny fandroahana demonia

· Ny asa fanafahana dia hianarana betsaka amin’ny alalan’ny ady izay hatrehanao sy ireo lesoka tamin’ny fiainanao

· Ny fomba nahomby teo amiko mety tsy hahomby eo aminao

· Fampitandremana vitsivitsy:

Fampitandremana

· Aoka tsy hiaraka ny lahy sy vavy afa tsy eo amin’ny sehatry ny asa ihany

· Aza maimaika

· Aoka tsy ho kivy ianao na ho taitaitra rehefa tsy misy zavatra mitranga

· Aza vazavazaina na hozongozonina ilay olona

· Aza mampiasa hery

· Aza avoaka ny tsiambaratelo

· Aza matahotra mitady fanampiana

Ahoana ny fomba hihazonanao ny tenanao ao amin’ny fahafahana
Rehefa nohafahana tamin’ireo fiarovana avo natsangan’ny devoly ianao (2Korintiana 10:3-5) dia fantaro fa fiandohan’ny ady izany fa tsy fiafarany. Mazava ho azy fa hihezaka hanao izay tratrany satana mba hahazo indray ny taniny very. Ny ady ataontsika dia tsy ny ahatonga antsika ho afaka fa ny hitoetra ao amin’ny fahafahana. Ny toerana misy an’I satana dia tena milamina. Efa misy sai-petsin’ny satana voalamina tsara nomaniny mba hahazoany indray ireo taniny very.

2Korintiana 2:11 “…fandrao ho resin’ny fitak’I satana isika, fa fantantsika ny hafetseny” 

Efesiana 6:11 “Tafio avokoa ny fiadian’Andriamanitra rehetra, mba hahazoanareo hifahatra amin’ny fanangolen’ny devoly” 

Te hizara aminao fitsipika vitsivitsy aho izay hanampy anao hihazonanao ny tenanao amin’ny fahafahana. Tadidio fotsiny, fa manana tombontsoa lehibe ianao amin’ny fahalalana “fa lehibe Ilay ao aminareo noho ilay ao amin’izao tontolo izao” (1Jaona 4:4)
Tafio ny fiadian’Andriamanitra (Efesiana 6:11-18)

Nomena anao ireo fiadina ireo hiarovanao ny tenanao sy hanafihanao ny devoly. Misy ny olona no tsy mba manohitra ny devoly raha tsy amin’ny fotoana handalovana ady ihany. Araka ny hevitro dia tsy dia tsara loatra izany paik’ady izany. Tsy tokony hisy olona hiaro tena fotsiny dia hanantena ny handresy. Tsy satana akory no namaky ady amintsika fa ny Fanjakan’Andriamanitra no namaky ady taminy. 1Jaona 3:8 “Fa izao no nahatongavan’I Zanak’Andriamanitra dia ny handrava ny asan’ny devoly” 
Maneke an’Andriamanitra

Jakoba 4:7 “Ka dia maneke an’Andriamanitra ianareo ary manohera ny devoly, dia handositra anareo izy.” Rehefa manaiky an’Andriamanitra aho dia mametraka ny tenako ho eo ambanin’ny fiarovan’ny elatr’Andriamanitra. Ary noho izany dia misokatra ho amin’ny Feo sy ny Baikon’Andriamanitra aho. Ny fankatoavako Azy dia miantoka ny fahafahako mitoetra lavitra ireo fiarovana avo ireo.
Manohera ny devoly

“… Manohera ny devoly, dia handositra anareo izy.”

Tsy afaka hanohitra ny devoly tanteraka ianao raha toa ka tsy manaika an’Andriamanitra. Mety ho alaim-panahy matetika isika mandritra ny androm-piainantsika rehetra nefa tsy hihaotra ny izay tokony ho zakantsika izany.(1Koritiana 10:13) Ny tsy fanekenao ho alaim-panahy dia hanampy anao hanapotika ny fahazaran-dratsy izay nataonao. 
Hibebaho haingana ny fahotanao

Raha nanota ianao dia aza avela fotsiny amin’izao izany fa manjary hananganan’ny devoly fiarovana avo. Aoka hanana fahintsi-po ianao ary miomana amin’ny fifonana. Ny fanekenao ny helokao amin’Andriamanitra sy amin’ireo izay noratrainao dia hanampy anao hitoetra amin’ny fahafahana. 1Jaona 1:9 “Raha miaiky ny fahotantsika isika, dia mahatoky sy marina Izy ka mamela ny fahotantsika sy manadio antsika ho afaka amin’ny tsi-fahamarinana rehetra”
Jakoba 5:16 “Koa mifaneke heloka ianareo ary mifampivavaha mba ho sitrana”.

Koa ataovy haingana ary izany, fa arakaraky ny hiandrasanao ela no mahasarotra ny hanaovanao izany.

Arovy ny fonao sy ny sainao

Ny tsy famelan-keloka, ny lolompo, ny fahasorisorenana no akamaroan’ny fiarovana avo eo amin’ny fiainan’ny olona. Tsy hanana fiandanam-po sy saina ny olona tahaka izany noho ny ady izay misy ao anatiny (Marka 11:25-26). Mianara mamela heloka tahaka ny namelan’I Jesosy antsika. Raha manao izany ianao, dia hiaro anao ny Fiadanan’Andriamanitra (Filipiana 4:6-8).

Ampaherezo ny tenanao

 Ataovy laharam-pamehana ny mandany fotoana miaraka amin’Andriamanitra ao anatin’ny famakian-teny sy ny vavaka, fa hiankian’ny aim-panahinao izany. Vakio ireto andinin-tsoratra masina ireto : 2Timoty 2:15 ; Asan’ny Apostoly 17:11 ; Matio 4:4 ; 1Petera 2:2 ; Efesiana 4:12 ; Jakoba 1:22-25 ; Salamo 119:105 ; 1Korintiana 14:14-15 ; Joda 20 ; 1Tesaloniana 5:17 ; Jakoba 5:16.

Famintinana

 Ny fiangonana no tokony ho mpitarika ny olona handrava ny fiarovana avo fa tsy ny olona no tokony hifanohitra. Tsy miady amin’ny nofo aman-drà isika.


	Ny Dingana lalovana rehefa Hanangana Fiangonana


	7.  Fanomanana ny Fijinjana


	Fijinjana



7. HARVESTING
Ny hazahoana vokatra no tanjona tokana amin’ny fambolena voa. Ny tanjona tokony hananan’ny fiangonana iray rehefa mampijoro fiangonana dia ny hitomboany ho maro an’isa. Raha tsy izany dia hanangana fiangonana momba isika. Ny mpino dia tokony hianatra izao: natao hitombo izy ireo mba hahatongavany ho mpanarato fanahin’olona. 

7.1 Fampitaovana izay voafehy ao anatin’ny efajoro
Ity fomba ity dia nampiasain’I Larry Stockstill tao amin’ny fiangonany, ary toy izao no hendriny:





Ny olona izay niova fo dia mila mahalala fa handeha lavitra izy ireo, fa tsy hoe novonjena ho an’ny an-danitra fotsiny izy fa manana anjara voatendry eo amin’ny fiainany ety an-tany. Manana hevitra Andriamanitra, dia ny hampiasa azy ireo ao amin’ny Fanjakany, ary noho izany dia lasa an’isan’ny mpisoron’Andriamanitra izy ireo. 

Mihitatra mihaotra ny fampianarana ny fampitaovana ny kristianina. Mitarika fanaraha-maso, fanofanana eo am-perin’asa, fanehoana ny tokony hatao izany. Izany no mahatonga ny hetsiky ny vondrom-bavaky ny fiangonana mamokatra mpitondra maro mihaotra noho ireo karazana fiangonana hafa. Ny mampalahelo dia lasa nandeha namonjy ny fikambanana kristianina hafa ny mpitondra mahomby indrindra tao amin’ny fiangonana, satria tsy nanana fahafahana nitombo teo amin’ny asa fanompoana izy ireo tao. Ny mahavantana ny olona dia ny manana mpitandrina mitombo ao anatin’ny fiangonany ihany.

7.2 aTAoVY an-tsain’ny mpivavaka mandrakariva ny tanjona hanangana fiangonana
Rehefa tsy mahatsapa ny maha sarobidy ny fitomboan’ny isan’ny fiangonana ny mpino dia ho foana ny tanjona. Ndeha hohazavaiko aminao amin’ny alalan’izao fanontaniana izao izany: Nahoana no manadio nify ianao? Mba hanana nify tsara koa inona indray! Hoaviana nefa no nanomboka izany ianao? Tamin’ny fotoana nilazan’ny ray aman-dreninao anao fa tokony hanadio nify isan’andro ianao, ary nihazonanao tao anatin’izany andraikitra izany isan’andro isan’andro izy. Ary amin’izao fotoana izao? Manao izany ianao satria efa nekenao ny maha sarobidy zava-dehibe an’izany. 

7.3 fampitomboana
Apetraho ho zava-dehibe amin’ny asan’ny fiangonanao ny fampitomboan’azy. Amin’ny fotoana hanangananao fiangonana hafa dia, aoka ho azonao antoka tsara fa efa nomenao azy ireo ny andraikitra dia ny hitomboan’izy ireo amin’ny isa. Tadidio fa ny vokatra ihany no manome ny masom-boly entina mampitombo azy.

Ellis sy Mitchell dia samy nilaza fa “raha misy fiangonana tsy mieritreritra mihitsy hampitombo an’isa ny tenany…tsy manantena mihitsy na manao izay hahatanteraka an’izany dia lasa momba tanteraka izy.

“Ary Andriamanitra nitso-drano azy hoe : maroa fara sy mihabetsaha ary mamenoa ny tany, ka mampanompoa azy” (Genesisy 1:28)

“Fa ny tany ho feno ny fahalalana ny voninahitr’I Jehovah toy ny fanaron’ny rano ny fanambanin’ny ranomasina” (Abakaoka 2:14)

7.4 Ho tonga hetsika FANANGANANA FIANGONANA
Hevero anie ny momba ny anaranao, isan’ny fianakiavana iray ianao izay nandritry ny taona maro dia nitondra izany anarana izany. Manana razam-be ianao izay tsy fantatrao mihitsy ny momba azy. Nanomboka tamin’ny lehilahy sy vehivavy iray izay niteraka zanaka ary ireo dia nanambady koa ka niteraka zanaka mandra-pahateraka anao ary nahatonga ny fisianao. Izany no atao hoe hetsiky ny fampitomboana. Tahaka izany no niandohan’ny antoko-pinoana. Hitanao izany ohatra izany tamin’ny fifohazam-panahy nentin’I John Wesley. Nanomboka izany hetsika izany izy izay nikasika izao tontolo izao, eny hatramin’izao aza.

Ny ilaina rehetra amin’ny hetsika fananganana fiangonana

· Tanjona

Matetika dia misy mpitandrina tsy mahita hafa tsy andian’ondry kely ho karakaraina ao amin’ny asa “fanompoany”. Tena mendrika izany fomba fijery izany fa tsy tanjona kanefa mila olona tahaka an’I John Knox isika izay nivavaka hoe, “Tompo ô, omeo ahy Angleterre, fa raha ts’izany avelao aho ho faty!”. Mila olona mahita fahitana izay efa voaomana handray ny fanamby izay voalaza ao amin’ny Asan’ny Apostoly 1:8 – Jerosalema, Samaria ary hatrany amin’ny faran’ny tany. Mila mpamaky lay isika izay tsy hanam-pitsaharana mihitsy raha tsy mahita ao amin’ny tananany fiangonana izay hafahan’ny tsirairay avy hidirana. Mila olona izay nomen’Andriamanitra fanomezam-pasoavana ny hahita ny toerana tokony ho fenoina fiangonana. Na izany aza anefa dia tsy ampy ny fisian’ny mpitandrina iray manana fahitana. Ny olona rehetra mandray anjara amin’ny hetsika fananganana fiangonana no tokony hanana firehetam-po ho amin’izany tanjona izany.
· Stratejyka

Ny mpamboly tsirairay avy dia manana paik’ady. Ny lehiben’ny tafika Generaly ihany koa dia manana paik’ady  ihatrehany ny fahavalo, ny mpandraraha mahay dia manana izany koa. Izay rehetra te hampivelatra ny hetsika amin’ny fananganana fiangonana dia mila paik’ady nomena avy any ambony. Raha tsy misy tetik’asa mazava nentina am-bavaka sy tanjona  mari-pototra sy sarobidy dia tsy hahomby izany asa izany. Ireo mpandray anjara tsirairay avy amin’ny fananganana fiangonana dia tsy maintsy mahalala ny paik’ady ho tanterahana ary tsy maintsy miray saina amin’ny fanarahana an’izany.

· Fitondrana
Izay mpanangana fiangonana tsy manofana mpanangana fiangonana hafa dia olona fohy fisainana ka tsy ahatafita ny hetsika mihitsy. Tamin’ny taona 1994, dia nentin’Andriamanitra teny amin’ny lalako mpitandrina iray avy tany Malawi, Henry Mikhomanya dia mpitandrina avy amin’ny fiangonana kely iray izay nandalo ady. Nahatsapa izy fa manana antso ho mpananganana fiangonana ary dia nalaiko ho eo ambanin’ny helatro izy sy naharako maso. Nanana safidy roa izy teo anoloany dia ny hampitombo ny fiangonany na ny hahatafita hetsika. Nisafidy ity farany izy.

Amin’izao fotoana izao dia mpitarika hetsika iray antsoina hoe “Antioch Ministrie” izy. Isan-taona dia mampiofana mpanangana fiangonana maromaro izy mandritra ny sivy volana. Ny tanjon’izy ireo dia ilay foko iray atao hoe Yao any Malawi, izay 95% ny mponina ao dia silamo avokoa. Ny nahatonga azy ireo nanana fitomboana sahala an’izao dia satria tsy nitsahatra ny nizara ny tao am-pony sy ny fahalalany ho amin’ny olona hafa izy. Ny fiangonana izay natsangany dia efa namokatraka fiangonana hafa izay niteraka fiangonana hafa ihany koa.

Ny mpitarika rehetra dia tsy tokony hitsahatra ny hiteraka mpitarika izay tokony hanamboarany lalana hanatanteraka asa fanompoana any amin’ny toeran-kafa. Na Jesosy aza dia nanome toerana ho an’izany tamin’Izy nanambara fa “hisy hafa avy aoriany izay hanao asa lehibe noho Izy”.
· Fahafoizan-tena
Andriamanitra dia tsy hanome anao firenena iray raha tsy efa niomana ny hahafoy tena ho an’io firenena io ianao. Tsy natao ho an’ny olona kanosa ny fananganana fiangonana. Mitaky finoana sy fahafoizan-tena izany. Asa mafy izany.

Maro ny olona aty Afrika no henoko milaza fa tsy manana vola ho enti-manao izany asa izany izy ireo, ka miandry mpanan-karena amerikana izay ho avy hanome azy ny vola ary hanatanteraka zava mahagaga. Raha izany fisainana izany no mbola mitoetra dia tsy ho tafita mihitsy ny asa, Andriamanitra dia mihaona aminao eny izay misy ny finoanao. Tsy ampy foana ny vola nanako isaky ny manangana fiangonana aho kanefa dia nomen’Andriamanitra izay nilaina rehetra.

Mitaky fotoana sy hery be dia be ny fananganana fiangonana. Izay manomboka ny hetsika dia tsy maintsy mivonona ny mahafoy tena raha te hahita ny tanjona ho tanteraka. Ampianaro ny tsirairay izay mandray anjara amin’ny hetsika mba hahafoy ho amin’ny tanjona. Fa aza mijanona amin’izay fotsiny, entano izy ireo.

· Fanajana izay rehetra ao amin’ny Tenan’i Kristy

Betsaka ny hetsika hitako matetika izay lasa mitsitokatokana satria nihevitra izy ireo fa ry zareo irery ihany no ao anatin’ny fajankan’Andriamanitra. Ny mpitarika hetsika feno fahendrena dia hitady izay paik’ady mba hisian’ny fiaraha-miasa. Tsy ho vitanao irery ny fikasihana ny firenena iray. Mianara ny hanome fitahiana ireo asa fanompoana hafa dia hitahy anao koa Andriamanitra. Aoka tsy ho heverinao ho isan’ny mpanohitra ireo mpanangana fiangonana fa ho mpiara miasa aminao.


	Ny Toetra Hamatarana


	Mpanangana Fianangonana


	


Ny Toetra Hamantarana Ny Mpanangana Fiangonana
1. NY firehetam-po ho an’ny olona very
 Tsy ilaina intsony ny milaza fa ny mpanangana fiangonana izay tsy manana firehetam-po ho an’ny olona very dia hananganana fiangonana avy amin’ireo olona niala tany amin’ny fiangonany fotsiny. Ny mpitandrina tahaka izany dia hanokana ny heriny amin’ny fanamboarana rafitra izay hanintona olona, ary ny asa eny ambonin’ny pilopitra dia hanana lohahevitra tokana : hamalifaly ny vahoaka. Na dia hitombo amin’ny asa aza izany fiangonana izany, ny fanjakan’Andriamanitra kosa tsy hitombo.

Ny karazana mpanangana fiangonana ilaintsika dia ireo izay manana ny fanahy tao anatin’i Paoly. Ho izy: “Koa dia nataoko ho voninahitro ny hitory ny filazantsara toy izao tsy eo amin’izay efa niantsoana an’I Kristy anefa, fandrao hanovona eo ambon’izay efa naorin’ny sasany aho” (Romana 15:20) 
Mila mpitandrina tahaka izany isika izay manana firehetam-po ho an’ny olona very, ary manana ho tarigetra tsy azo toherina ny hamonjy ireo izay nohajambain’ny devoly tsy hino ny filazantsara.

1Timoty 2:3-4

“Izany no tsara ka hankasitrahana eo imason’Adriamanitra, Mpamonjy antsika, izay tia ny olona rehetra ho vonjena ka ho tonga amin’ny fahalalana ny marina”
2. ny foto-pisainana ao amin’ny fanjakan’Andriamnitra
Maro ny olona henoko milaza fa “avy amin’ny devoly ny antoko-pinoana. Tena mampalahelo!” Tena tsy mahalala na inona na inona! Raha namorona ny voninkazo Andriamanitra dia tsy namorona karazana voninkazo fotsy sy manitra iray ihany, fa namorona karazany an’arivony maro izay manana fofona isa-karazany sy hendriny maro isa-karazany koa. Iza amin’ireo no tena izy? Iza amin’izy ireo no manana “hendri-boninkazo” mihoatra ny sasany? Rehefa atao anatin’ny fehezana iray izy ireo dia samy mamaoka ny hendriky ny hafa eo akaikiny avy fa tsy manilika ny fisian’ny hafa. 

Efesiana 4:3

“Mazotoa mitady ny firaisana avy amin’ny fanahy amin’ny fehi-pihavanana”
Nantsoina ho amin’ny firaisana isika fa tsy ho amin’ny fitoviana, zavatra roa lehibe samy hafa izany.

Ny mpanangana fiangonana izay hajain’Andriamanitra dia izay tsy handratra mihitsy ny Tenan’i Kristy. Vangio ny mpitandrina hafa eo amin’ny tanananao ary hambarao amin’ny ny fikasanao.
3. Olona manana fahitana
Ohabolana 29:18 “Raha tsy misy fahitana dia hatondraka hanaram-po amin’izay tsy mety ny olona…”
Tena zava-dehibe ny miandry ny Tompo mba hanana fahitana alohan’ny hananganana fiangonana, ilaina ny miandry ny tompo amin’izany, tsy ho tokony maimaika mande amin’ny saina fotsiny. Ohatra jerena Abakoka 

Abakoka 2:1-3
“Hitsangana eo ambonin’ny fitazanako aho ary hijoro eo ambonin’ny manda, hiandry hahitako izay holazainy amiko sy izay havaliko amin’ny fitarainako, dia namaly Jehovah ka nanao hoe : Soraty ny fahitana ka ataovy velona tsara ny soratra eo amin’ny fàfana mba ho azon’ny mihazakazaka ho vakiana aza. Fa ny fahitana dia mbola ho amin’ny fotoan’andro ary mikendry ny farany izy ka tsy ho diso ; eny na dia mitaredretra aza izy, fa ho avy tokoa izy ka tsy hijanona.”
4. Fitiavana ho an’ny olona
Tsy ilaina intsony ny milaza fa tsy misy mpanangana fiangonana hanana fahombiazana raha tsy manana fitiavana ho an’ny olona. Inona no antony hanangana fiangonana raha tsy ny Fitiavan’i Kristy Jesosy no manosika? Hoy Paoly: 

“Fa ny Fitiavan’i Kristy no manery anay, satria izao no hevitray: maty ny Anankiray hamonjy ny olona rehetra, ka dia maty koa izy rehetra” (2Korintiana 5:14)

Izao no nolazainy tamin’i Tesaloniana “Misaotra an’Andrimanitra mandrakariva izahay nhoo ny aminareo, manonona anareo amin’ny vavakay.”
5. Fahavononana ho amin’ny fahafoizan-tena
Fahafoizan-tena dia zavatra iray eo amin’ny Fananganana Fiangonana. Ny pamaky laly dia sarotra kokoa noho ny fikarakarana. Matetika ny Mpanangana Fiangonana dia mila fahafoizan-tena, ohatra ara-bola mandram-pahatonga ilay Fiangonana Mijoro. Henoy ny filazan’i Paoly:
2Korintiana 4:7-12
“Fa manana izao rakitra izao amin’ny vilany tany izahay, mba ho an’Andriamanitra ny hahalehibe ny hery fa tsy ho avy aminay. Voageja manodidina izahay, nefa tsy tery; very hevitra, nefa tsy mamoifo; henjehina nefa tsy nafoy ; potraka, nefa tsy maty; mitondra ny fahafatesan’I Jesosy mandrakariva ao amin’ny tena izahay, mba haseho ao amin’ny tenanay koa ny fiainan’i Jesosy. Fa izahay izay velona dia hatolotra ho amin’ny fahafatesana mandrakariva noho ny amin’I Jesosy, mba haseho ao amin’ny nofonay mety maty koa ny fiainan’i Jesosy.

Koa ny fahafatesana no miasa ao aminay, fa ny fiainana kosa ao aminareo”
Io tenin’Andriamanitra io no fanevan’ny mpanangana fiangonana.

6. FANOHANAN’NY FIANAKAVIANA
Zava-dehibe ho an’ny mpanangana fiangonana ny manana ny fanohanan’ny fianakaviany raha handeha hanafika ny mapanangana fiangonana ny devoly dia ao amin’ny fianakaviany no hanaovany an’izany. Tetik’ady efa fanaony hatramin’ny ela izany. Izany no antony hanomezany an’i Timoty izao fananarana izao

1 Timoty 3:7-12

“Mahatoky izao teny izao: Raha misy olona maniry ny asan’ny mpitandrina, dia maniry asa tsara izy. Koa ny mpitandrina dia tsy maintsy ho tsy mana-tsiny, manambady tokana, mahono-tena, hendry, tia filamina, mampiantrano vahiny, mahay mampianatra, tsy mpimamo lian-ady, tsy mpikapoka, fa mandefitra, tsy mpila ady, tsy mpitia vola, manapaka tsara ny ankohonany, mampanaiky ny zanany amin’ny fahamaotinana tsara fa raha misy olona tsy mahay mitondra ny ankohonany, ataony ahoana no fitandrina ny fiangonan’Andriamanitra? Tsy izay zaza vao amin’ny fivavahana, fandrao hihebohebo foana izy ka ho latsaka amin’ny fahamelohan’ny devoly. Ary tsy maintsy ho tsara laza koa amin’izay eny ivelany izy, fandrao ho lavo amin’ny fananantsiny sy ny fandriky ny devoly”
7. MPANOMPO
Anisan’ireo olana lehibe eo amin’ny mpanompon’Andriamanitra ny “fitadiavana toerana”. Na Jesosy aza dia nahita izany olana izany teo amin’ny asa fanompoany.

)

Marka 10:35-40
 “Ary Jakoba sy Jaona, zanaky Zebedio, nanatona an’i Jesosy ka nanao taminy hoe: Mpampianatra ô, tianay mba hataonao aminay izay hangatahinay aminao. Ary hoy Izy taminy: Inona moa no tianareo hataoko aminareo? Dia hoy izy mirahalahy taminy: Mba ekeo ny hipetrahanay, ny anankiray ho eo amin’ny ankavananao, ary ny anankiray ho eo amin’ny ankavianao, any amin’ny voninahitrao.

Fa hoy Jesosy taminy: Tsy fantatrareo izay angatahinareo; hainareo va ny hisotro amin’ny kapoaka izay sotroiko, na ny hatao batisa amin’ny batisa izay anaovana Ahy batisa? Dia hoy izy mirahalahy taminy: Hainay ihany. Ary hoy Jesosy taminy: Raha ny kapoaka izay sotroiko, dia ho sotrinareo ihany, ary ny batisa izay hanaovana Ahy batisa dia hanaovana anareo ihany; fa ny hipetraka eo an-tanako ankavanana na eo an-tànanako ankavia kosa, dia tsy ahy ny hanome izany, fa izay nanamboarana izany.

Ary nony nandre izany izy folo lahy, dia tezitra nohon’ny nataon’i Jakoba sy Jaona izy. Fa Jesosy niantso azy hanantona Azy ka nanao taminy hoe: Fantatrareo fa izay eken’ny jentilisa ho mpanapaka dia mampanompo azy, ary ny lehibeny dia mifehy azy. Fa tsy mba toy izany aminareo; fa na iza na iza no te ho lehibe eo aminareo, dia ho mpanompo anareo izy. Ary na iza na iza no te ho ambony eo aminareo, dia ho mpanompon’izy rehetra. Fa ny Zanak’olona tsy tonga mba ho tompoina, fa mba hanompo ka hanolotra ny aina ho avotra hisolo ny maro.”
Ny fanompoana ny hafa no toerana ambony indrindra ao amin’ny fiangonana iray. Afaka mitondra ny fiangonany ny mpitandrina amin’ny fony manontolo no sady afaka mifehy tsara ny ondriny.

1Petera 5:2-4

“Andraso ny ondrin’Andriamanitra izay eo aminareo, mitandrina azy tsy an-tery, fa amin’ny sitrapo araka an’Andriamanitra ; tsy amin’ny fitiavana harena maloto, fa amin’ny zotom-panahy ; tsy ho mpajankazaka amin’ny anjara-fiandrasana, fa ho fianaran’ny ondry. Ary rehefa miseho ny Lohan’ny mpiandry, dia hahazo ny satroboninahitra tsy mety simba ianareo”
8. Mpiasa feno fahazotoana
Olona tokony hanana hosotra ny mpanangana fiangonana kanefa natsikaritra aho fa ny hosotra dia tsy mitondra antsika ho any amin’ny hakamoana. Miasa tsara ny hositra rehefa mazoto ny mpanompo. Nefa tsy azonao soloina amin’ny asa be ny hosotra. Miara miasa izy ireo. Tena mora ny mitoetra ao amin’ny akamoana rehefa manao asa fanompoana nefa minoa ahy fa hiseho miharihary izany.

9. Olona azo antoka
Ny olona dia hanaraka mpitandrina azony antoka. Raha misy mpanangana fiangonana maniry ny ho ekena sy ho hajain’ny mpiangona ao aminy dia tsy maintsy mampiseho izy fa olona azo antoka amin’ny fananganana ny fiangonana sy ny fitondrana ny fiangonana. Raha toa ka manosika ny mpino hiala amin’ny fiangonany ianao dia hanimba ny fijerin’olona anao izany. Nahoana no tsy afaka nanameloka an’i Jesosy ny olona? Satria tsy nisy ho kianina taminy. Io no atao hoe Azo antoka.

10. FANETRETENA
Ny olona managana fiangonana dia tokony hanana ny toetran’I Jesosy. (Filipiana 2:5-11). Nanana fanetretena Jesosy. Raha tsy manana fanetretena isika dia hampiasa ny fomba rehetra Andriamanitra hampisy izany ao anatintsika. Mety hamenatra sy ho mafy amintsika ny handalo izany. Tsara kokoa raha manetritena ho azy isika toy izay hapietren’Andriamanitra.   

Ireo fandrika tokony hialana
Mianjera ao anatin’ny fandrika isika indraindray, antony maro no mety mahatonga izany, mety hampijanona ny ataonao izany mandritry ny fotoana fohy na maharitra. Tokony ho fantatrao ny fisian’ireo fandrika hahafahanao miambina ny tenanao tsy ho tafalatsaka ao anatin’ireny eny amin’ny halehanao rehetra. Ireto avy ny fandrika mety hiseho:
· Hamaivanin’ny mpanangana fiangonana ny vavaka sy ny ady ara-panahy

Raha toa ka maivana ny vavaka atao dia hitarika anao haka fanampaha-kevitra araka ny fisainan’olombelona ianao ka hanafaona ny fahagagana sy fanomezan’ Andriamanitra tokony ho azonao.Tadidio fa tohanan’Andriamanitra foana ny Tanjony.

Raha manao tsinontsinona ny ady ara-panahy ianao dia hitoetra ao anaty fiangonana feno fiarovana avo izay ho ampiasain’ny devoly hanapotehana ny asan’ Andriamanitra. Mila mitondra ny fiadian’Andriamanitra ianao eo amin’ny ady izay hatrehanao.

· Fikasana hahazoana olona maro amin’ny fananganana fiangonana fa tsy manenjika fahombiazana amin’ny tanjona iray manokana

Tsy ho vitan’ny fiangonanao ny hahazo ny olona rehetra samy hafa fiaviana, samy hafa saranga, ary samy hafa toeram-ponenana.Maro ny mpanakarena izay tsy hety  hiara-hivavaka amin’ny olona sahirana, torak’izany koa ireo olona mahantra tsy handeha any amin’ny toerana ahitana ireo mpanakarena maro, sns. 
Mety hiteny angamba ianao fa teny feno avonavon-kevitra izany nefa fantaro fa ny vorona manana helatra mitovy karazana no mamorona andiany iray. Ny olona mitovy sy manana zavatra iraisana no afaka miara-dalana sy mifandray maharitra, izany no atao hoe “fitambaran’izay manam-pitoviana”, raha adika malalaka izany dia azo lazaina fa raha hatambatra ny zavatra mitovy dia manome zavatra iray tsy azo sarahina.

Aoka ny tarigetranao hifantoka amin’ny vondron’olona iray izay misy olona afaka mifankahazo sy mifampizara ny zavatra rehetra.

· Fananganana fiangonana alohan’ny fotoanany

Raha maika loatra ianao manangana fiangonana ka nanao hitsin-dalana dia loza no mety hiafarana. Andriamanitra dia miasa isaky ny vanim-potoana sy ny fotoan’andro, fantaro izany !

· Sehatra fanaovana fampisehoana ny fiangonana rehefa alahady

Raha fiangonana manao ny tenany ho zavatra no hatsangana ka manao ny fiangonana ho sehatra fanaovana fampisehoana fotsiny ny andro alahady, dia “olona mpandeha am-piangonana” ihany no ao fa tsy “kristianina tempolin’Andriamanitra” akory, izany hoe olona tonga handre toriteny fotsiny fa tsy olona hitoeran’ny Tenin’Andriamanitra.

· Matahotra ny resaka vola raha tsy efa sahirana

Marina fa betsaka ireo mpanompon’Andriamanitra nanararaotra ny mpino tamin’ny fangataham-bola tafahoatra. Nefa “tsy tokony atao ny manary ny zaza rehefa manary ny rano avy nanasana azy.” Maro ny andinin-tsoratra masina mamporisika ny mpino mba hanome. Maro ny teny fikasana izay tsy hanakery mihitsy raha tsy manome ny olona.

Ny fahafolo-karena sy ny fanomezana dia isan’ny zavatra tokony ho fanaon’ny kristianina tahaka ny vavaka. Tokony hampianatra ny olona izany isika fa tsy haka ny volany mba hahatonga azy ireo hahazo fitahiana.

· Manendry mpitondra alohan’ny fotoana

Paoly dia nilaza fa tsy tokony olona tanora fanahy no hitondra fiangonana mba tsy ho latsaka ao anatin’ny fandriky ny fiavonavoanan’izy (1Timoty 3:6). Moramora kokoa ny manendry ny olona noho ny manala azy eo. Aza manendry olona nohon’ny fananany toerana ambony eo amin’ny fiaraha monina. Aza manendry olona nohon’ny fananany vola. 

· Aza manao zavatra tokony atao amin’ny fotoana tsy tokony hanaovana azy

Aza manatanteraka zavatra raha tsy efa azon’ny olona rehetra ny antony anaovanao ny asa ary efa vonona hanaraka anao izy ireo. Ny mpitandrina tsara dia hitondra foana ny olona hiaraka aminy.

· Nanadino ny nampatsiahy an’ny fiangonana fa tokony hitombo sy hiteraka ny fiangonana

Mamelona ao anatin’ny olona hatrany ny tanjona ho arahina raha tsy izany dia mora hadinony izany. Mila haorina ao anaty ny olona ny maha zava-dehibe izany tanjona izany. Any am-piandohana dia efa tokony ho fantatry ny olona fa ny fitomboana dia fitsipika tsy azo ovana ao anaty ny tenin’Andriamanitra. Rafeto hifanaraka amin’izany ny fiangonanao.

Mbola maro ireo karazana fandrika hafa ho hitanao eny am-pananganana fiangonana. Nefa aoka tsy hiala any amin’i Jesosy ny masonao ary aoka hihaino ny Feony ianao, dia tsy ho voafitak’ireny ianao.

“Fa ny tany ho henika ny fahalalana an’I Jehovah, tahaka ny hanaronan’ny rano ny fanambanin’ny ranomasina”

(Isaia 11:9)

Ny Fahalalana momba ny Saha Famokarana sy ny Hery ny Famokarana dia hanampy antsika tokoa RAHA mino ny tenin’Andriamanitra isiaka ka Mankato ny Didiny.

